
МОНГОЛ УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ ЧУУЛГАНЫ  

6 ДУГААР САРЫН 06-НЫ ӨДӨР /ЛХАГВА ГАРАГ/-ИЙН  НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БОЛОН БАЙГАЛЬ ОРЧИН, 

ХҮНС, ХӨДӨӨ АЖ АХУЙН БАЙНГЫН ХОРООНЫ ХАМТАРСАН
ХУРАЛДААНЫ ТЭМДЭГЛЭЛИЙН ТОВЬЁГ

	№
	Баримтын агуулга
	Хуудас

	1.
	Хуралдааны гар тэмдэглэл:  
	1-3

	1
	Хуралдааны дэлгэрэнгүй тэмдэглэл:

Монгол Улсын Их Хурлын “Агаарын бохирдлыг бууруулахтай холбогдуулан авах арга хэмжээний тухай” 2018 оны 02 дугаар тогтоолын хэрэгжилтийн тайлан, Улсын Их Хурлын даргын 2017 оны 212 дугаар захирамжаар байгуулагдсан ажлын хэсгийн зөвлөмжийн дагуу Монгол Улсын Засгийн газар, Нийслэлийн Засаг даргаас хэрэгжүүлсэн ажлын талаархи мэдээлэл сонсох
	4-48



Монгол Улсын Их Хурлын 2017 оны хаврын ээлжит чуулганы 
Нийгмийн бодлого, боловсрол, соёл, шинжлэх ухааны болон 
Байгаль орчин, хүнс, хөдөө аж ахуйн байнгын хороодын 
2018 оны 5 дугаар сарын 30-ны өдөр /Лхагва гараг/-ийн
 хамтарсан хуралдааны гар тэмдэглэл


Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 35 гишүүнээс 18 гишүүн ирж, 54.4 хувийн ирцтэйгээр хуралдаан 11 цаг 38 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ц.Гарамжав, А.Сүхбат, Б.Ундармаа;

Эмнэлгийн чөлөөтэй: Я.Санжмятав, Б.Саранчимэг;

Тасалсан: Х.Болорчулуун, Л.Мөнхбаатар, Д.Ганболд, Д.Мурат, Н.Номтойбаяр, А.Ундраа, Л.Энх-Амгалан, С.Эрдэнэ.
Нэг. Монгол Улсын Их Хурлын “Агаарын бохирдлыг бууруулахтай холбогдуулан авах арга хэмжээний тухай” 2018 оны 02 дугаар тогтоолын хэрэгжилтийн тайлан, Улсын Их Хурлын даргын 2017 оны 212 дугаар захирамжаар байгуулагдсан ажлын хэсгийн зөвлөмжийн дагуу Монгол Улсын Засгийн газар, Нийслэлийн Засаг даргаас хэрэгжүүлсэн ажлын талаархи мэдээлэл сонсох

Хэлэлцэж буй асуудалтай холбогдуулан Байгаль орчин, аялал жуулчлалын сайд Н.Цэрэнбат, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа, мөн яамны Орчны бохирдлыг бууруулах үндэсний хорооны ажлын албаны ахлах мэргэжилтэн Л.Гүнбилэг, Эрчим хүчний яамны Эрчим хүчний бодлогын хэрэгжилтийг зохицуулах газрын дарга Б.Насантогтох, Барилга, хот байгуулалтын яамны Хот байгуулалт, газрын харилцааны бодлогын хэрэгжилтийг зохицуулах газрын дарга Б.Гүнболд, Нийслэлийн Засаг даргын Дэд бүтцийн хөгжлийн асуудал хариуцсан орлогч дарга П.Баярхүү, Нийслэлийн Мэргэжлийн хяналтын газрын дарга Л.Эрдэнэчулуун, Нийслэлийн Байгаль орчны газрын дарга Э.Баттулга, Нийслэлийн Агаарын бохирдлыг бууруулах газрын дарга Б.Цацрал, Нийслэлийн Гэр хорооллын дэд бүтцийн газрын дарга Ч.Батбилэг, Нийслэлийн Газрын албаны дарга Э.Болорчулуун, Нийслэлийн Тээврийн газрын дарга Д.Отгонбаатар, Нийслэлийн Үйлдвэрлэл, инновацийн газрын дарга Б.Бат-Эрдэнэ, Улаанбаатар-Цэвэр агаар төслийн зохицуулагч Н.Баяртогтох, Улаанбаатар хотын Гэр хорооллыг хөгжүүлэх, хөрөнгө оруулалтыг дэмжих хөтөлбөр төслийн зохицуулагч Д.Авирмэд, Эрүүл мэндийн яамны Нийгмийн эрүүл мэндийн газрын дарга Э.Галбадрах нар оролцов. 
Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх М.Үнэнбат, референт Г.Алтанцэцэг, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ нар байлцав.
Монгол Улсын Их Хурлын “Агаарын бохирдлыг бууруулахтай холбогдуулан авах арга хэмжээний тухай” 2018 оны 02 дугаар тогтоолын хэрэгжилтийн тайлан, Улсын Их Хурлын даргын 2017 оны 212 дугаар захирамжаар байгуулагдсан ажлын хэсгийн зөвлөмжийн дагуу Монгол Улсын Засгийн газар, Нийслэлийн Засаг даргаас хэрэгжүүлсэн ажлын талаар ажлын хэсгийн ахлагч, Байнгын хорооны дарга Ё.Баатарбилэг, Байгаль орчин, аялал жуулчлалын сайд Н.Цэрэнбат нар мэдээлэл хийв. 
Мэдээлэлтэй холбогдуулан Улсын Их Хурлын гишүүн Ё.Баатарбилэг, О.Баасанхүү, Г.Тэмүүлэн, Д.Хаянхярваа, Б.Бат-Эрдэнэ, Г.Мөнхцэцэг, Л.Элдэв-Очир, Д.Гантулга нарын тавьсан асуултад Байгаль орчин, аялал жуулчлалын сайд Н.Цэрэнбат,  Байгаль орчин, аялал жуулчлалын яамны, Хүрээлэн буй орчин, байгалийн нөөцийн удирдлагын газрын дарга Г.Нямдаваа, Нийслэлийн Засаг даргын Дэд бүтцийн хөгжлийн асуудал хариуцсан орлогч дарга П.Баярхүү, Нийслэлийн тээврийн газрын дарга Д.Отгонбаатар нар хариулж, тайлбар хийв.

Улсын Их Хурлын гишүүн Ж.Энхбаяр, Б.Бат-Эрдэнэ, О.Баасанхүү, Н.Учрал, Д.Эрдэнэбат, Г.Тэмүүлэн, Л.Элдэв-Очир, Г.Солтан нар үг хэлэв.

Хэлэлцэж буй асуудалтай холбогдуулан “Агаарын бохирдлыг бууруулах ажлыг эрчимжүүлэх тухай” хамтарсан Байнгын хорооны тогтоолын төслийг Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг танилцуулав. 


Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.
Л.Элдэв-Очир: “Агаарын бохирдлыг бууруулах ажлыг эрчимжүүлэх тухай” хамтарсан Байнгын хорооны тогтоолын төслийг баталъя гэсэн санал хураалт явуулъя. 
Зөвшөөрсөн:                          11

Татгалзсан:                            11

Бүгд:                                       22
50.0 хувийн саналаар Байнгын хорооны тогтоол батлагдсангүй.
Улсын Их Хурлын гишүүн Г.Мөнхцэцэг дахин санал хураалгах горимын санал гаргав. 

Л.Элдэв-Очир: Улсын Их Хурлын гишүүн Г.Мөнхцэцэгийн гаргасан горимын саналыг дэмжье гэсэн санал хураалт явуулъя. 
Зөвшөөрсөн:                          13

Татгалзсан:                            9

Бүгд:                                       22
59.1 хувийн саналаар горимын санал дэмжигдлээ.

Л.Элдэв-Очир: Горимын санал дэмжигдсэн тул “Агаарын бохирдлыг бууруулах ажлыг эрчимжүүлэх тухай” хамтарсан Байнгын хорооны тогтоолын төслийг баталъя гэсэн дахин санал хураалт явуулъя. 
Зөвшөөрсөн:                          14

Татгалзсан:                             8

Бүгд:                                       22
63.6 хувийн саналаар Байнгын хорооны тогтоол батлагдлаа.


Байнгын хорооны гишүүд Байгаль орчин, аялал жуулчлалын сайд Н.Цэрэнбатын мэдээллийг сонсов.
Хуралдаан 2 цаг 22 минут үргэлжилж, 35 гишүүнээс 22 гишүүн ирж, 62.8 хувийн ирцтэйгээр 14 цаг 10 минутад өндөрлөв.

Тэмдэглэлтэй танилцсан: 

БАЙГАЛЬ ОРЧИН, ХҮНС, 
ХӨДӨӨ АЖ АХУЙН БАЙНГЫН 
ХОРООНЫ ДАРГА     




Л.ЭЛДЭВ-ОЧИР
Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ, 

СОЁЛ, ШИНЖЛЭХ УХААНЫ 

БАЙНГЫН ХОРООНЫ ДАРГА                                   Ё.БААТАРБИЛЭГ

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
Монгол Улсын Их Хурлын 2017 оны намрын ээлжит чуулганы
Нийгмийн бодлого, боловсрол, соёл, шинжлэх ухааны болон 
Байгаль орчин, хүнс, хөдөө аж ахуйн байнгын хороодын 

2018 оны 5 дугаар сарын 30-ны өдөр /Лхагва гараг/-ийн 
хамтарсан хуралдааны дэлгэрэнгүй тэмдэглэл


Ё.Баатарбилэг: Өнөөдрийн хуралдаанаар хэлэлцэх асуудлыг танилцуулъя.
1.Монгол Улсын Их Хурлын 2018 оны 02 дугаар тоот “Агаарын бохирдлыг бууруулахтай холбогдуулан авах арга хэмжээний тухай” тогтоолын хэрэгжилтийн тайлан, Улсын Их Хурлын даргын 2017 оны 212 дугаар захирамжаар байгуулагдсан ажлын хэсгийн зөвлөмжийн дагуу Монгол Улсын Засгийн газар, Нийслэлийн Засаг даргаас хэрэгжүүлсэн ажлын талаархи мэдээлэл сонсоно.

2.Бусад гэсэн асуудал байгаа. Хэлэлцэх асуудал дээр өөр саналтай гишүүд байна уу. Байхгүй байна. Хэлэлцэх асуудалдаа оръё. Ажлын хэсгийг оруулаарай. Монгол Улсын Их Хурлын 2018 оны 2 дугаар тоот агаарын бохирдлыг бууруулахтай холбогдуулан авах арга хэмжээний тухай тогтоолын хэрэгжилтийн тайлан. Улсын Их Хурлын даргын 2017 оны 212 дугаар захирамжаар байгуулагдсан ажлын хэсгийн зөвлөмжүүдийн дагуу Монгол Улсын Засгийн газар, нийслэлийн засаг даргаас хэрэгжүүлсэн ажлын талаархи мэдээллийг сонсоно. 
Мэдээлэл сонсохын өмнө ажлын хэсгийн гишүүд болон хоёр Байнгын хорооны гишүүдэд товчхон мэдээлэл өгөх үүднээс товчхон танилцуулъя. 

Ажлын хэсэг 2017 оны 12 сарын 28-ны өдөр Улсын Их Хурлын захирамжаар миний бие ахлаад ажлын хэсэг байгуулагдан ингээд ажиллаж байна. Ажлын хэсэг өнгөрсөн хугацаанд 2 удаа хуралдаж 1 сарын 31, 4 сарын 4-ний өдрүүдэд хуралдсан. 

Хоёр хурлаараа зөвлөмж Засгийн газарт хүргүүлсэн. 12 сарын 28-нд ажлын хэсгээс Засгийн газарт санал хүргүүлсэн байгаа. 3 асуудлаар маш тодорхой санал нэг нь болохоор агаарын бохирдлыг бууруулах чиглэлээр хууль эрх зүйн шаардлагатай орчны өөрчлөлтүүдийг яаралтай оруулж ир. 

Хоёрдугаарт агаарын бохирдолтой холбоотой агаарын бохирдлоос хүн амын эрүүл мэндийг хамгаалахтай холбоотой дорвитой шийдэмгий цогц арга хэмжээг авч хэрэгжүүл. 

Гуравдугаарт энэ Ерөнхийлөгчөөс бас эрүүлж байсан тэр онц байдалтай холбоотой асуудал дээр тодорхой дүгнэлтүүд оруулж ир гэдэг бичиг хүргүүлж байлаа. Ажлын хэсгээс мөн ажлын хэсгийн гишүүдэд болон холбогдох албан тушаалтнуудад өнгөрсөн хугацаанд энэ агаарын бохирдол бууруулахтай холбоотой гаргасан хурлын тогтоол шийдвэр, хууль тогтоомж, Засгийн газар, орчны бохирдол бууруулах хорооноос авч хэрэгжүүлж байгаа арга хэмжээний талаархи мэдээллүүдийг тухайн үед хүргүүлсэн. Нэг сарын 4-ний өдөр ажлын дэд хэсгийг Байгаль орчин, аялал жуулчлалын дэд сайд Батбаяраар ахлуулан ажлын дэд хэсэг ингээд ажилдаа орсон байж байгаа. 

1 сарын 5-ны өдөр Улсын Их Хурлын чуулганы нэгдсэн хуралдаанаар агаарын бохирдлыг бууруулахтай холбогдуулан авах арга хэмжээний тухай 02 тоот тогтоолыг гаргасан. Энэ тогтоолтой холбоотой тогтоол гарсантай холбогдуулан ажлын хэсэг Улаанбаатар хот, Улаанбаатар хотын дүүргүүдэд агаарын бохирдлыг бууруулах чиглэлээр авч хэрэгжүүлж байгаа арга хэмжээг газар дээр нь үзэж танилцах дөрвөн ажлын хэсэг гарч сарын хугацаанд ажилласан. 1 сарын 31-ний өдөр ажлын хэсэг хуралдсан байгаа. Энэ ажлын хэсгээс Засгийн газарт маш тодорхой хийж хэрэгжүүлэх ажлынх нь талаар 17 зүйл бүхий зөвлөмж хүргүүлсэн. Ажлын хэсэг санал, дүгнэлт хэлэлцсэн. Санал, дүгнэлтээ гаргаж, Засгийн газарт хүргүүлсэн. 

4 сарын 4-ний өдөр ажлын хэсэг дахиж хуралдсан. Үндсэндээ бол 1 сарын 31-ээр Улсын их Хурлын тогтоолын тодорхой заалт нь 1 сарын 31 буюу эхний улиралд багтааж ажлын хэсэгт ирүүлэх ёстой. Улсын Их Хуралд тайлагнах ёстой, Байнгын хороонд тайлагнах ёстой тодорхой заалтууд хэрэгжээгүй, орхигдсон. Ийм байдалтай байсан. Хаврын чуулган эхлэхээс өмнө ажлын хэсэг хуралдаж өнгөрсөн хугацаанд ажлын хэсэг дээр ирсэн ажлын тайлан, тодорхой асуудлуудаар хэлэлцээд мөн өдрөө мөн Засгийн газрын холбогдох албан тушаалтнууд руу санал, зөвлөмжүүдийг хүргэсэн. 10 зүйлтэй санал зөвлөмж хүргэсэн байж байгаа. Ингээд 5 сардаа багтаагаад хамтарсан Байнгын хорооны хурал хуралдуулъя гэлээ. 


2019 оны 5 сарын 15-наас Засгийн газраас шийдвэр гараад Улаанбаатар хот руу түүхий нүүрс нэвтрүүлэхгүй, түүхий нүүрсний хэрэглээг бүрэн зогсоолоо гээд зарласан. 


Тэгвэл яг жилийн дараа түүхий нүүрсийг одоо ингээд хэрэглэхгүй болж байгаа юм байна. Хорьж байгаа юм байна, хязгаарлаж байгаа юм байна. Тэгвэл яг энэ жилийн хугацаанд ямар ажлын яаж зохион байгуулж хийх гэж байгаа юм. Ямар санхүүжилт хэрэгтэй юм бэ. Тэр төсвөө яаж бүрдүүлэх гэж байгаа юм. Хэн хариуцах гэж байгаа юм. Яаж хяналт тавих гэж байгаа юм гээд ажлын нэгдсэн төлөвлөгөө бүтэн жилийн хугацаагаар нь гаргаад ингээд танилцуул гээд энийг бол зөвлөмжүүдэд тодорхой заасан. 5 сарын 1-ний өдөр тогтоолын хэрэгжилтийн тухай гээд Занданшатар даргын нэр дээр миний гарын үсэгтэй, ажлын хэсгийн ахлагчийн гарын үсэгтэй. 5 сарын 15-ны өдөр энэ асуудлыг хамтарсан Байнгын хорооны хурлаар хэлэлцэхэд бол мэдээллээ ирүүлнэ үү гэсэн бичиг явсан. Мэдээлэл ирээгүй ээ. Тэгэхээр нь 5 сарын 15-ныхаа хурлыг хойшлууллаа. 30-нд болсон шүү гэдгийг чуулганы хуралдаан дээр өнгөрсөн 7 хоногийн чуулганы хуралдаан дээр би бас маш тодорхой хэлсэн. 30-ны хуралдаан болох гэж байгаа тул мэдээллээ ирүүл, хийж хэрэгжүүлж байгаа ажлынхаа мэдээллийг ирүүл. 5 сарын 25-нд бичиг дахиж явууллаа. 30-ны өдөр хамтарсан Байнгын хорооны хурлаар хэлэлцэнэ. Мэдээллээ ирүүлээч ээ. Өнөөдрийг болтол ирээгүй. Сая хуралд орохын өмнө 2, 3 хуудас өгүүллэг шиг юм орж ирж байна. 


Улсын Их Хурлын холбогдох Байнгын хороодууд хамтарсан хурлаараа Засгийн газраас хийж хэрэгжүүлж байгаа ажил арга хэмжээний чинь талаар Улсын Их Хурлаас баталсан 02 тоот тогтоолын хэрэгжилт агаарын бохирдолтой холбоотой, агаарын бохирдлыг бууруулахтай холбоотой хууль тогтоомжуудын чинь хэрэгжилтийг ямар байна вэ гэдгийг хугацаа заагаад өгсөн энэ асуудлуудыг сонсох, тайланг чинь авч хэлэлцэх хуулийн хэрэгжилтийг шалгах бүрэн эрхийнхээ хүрээнд энэ асуудлыг гаргаж тавьж байгаа юм. Өнөөдрийг болтол нэг ч цаас ирүүлэхгүй байж байгаад хурал руу орж ирлээ. Байнгын хорооны гишүүд болон ажлын хэсгийн гишүүдийн өмнөөс би бол ажлын хэсгийн ахлагчийн хувьд хүлцэл өчиж байна. Та бүхний гар дээр мэдээлэл ирүүлж тавьж чадсангүй ээ. Хуралд орохоос өмнө. Та бүхэнд танилцах боломж олгож чадсангүй. Одоо энэ дээр энэ ажил хариуцсан бүх хүмүүс ирсэн байгаа гэж найдаж байна. Энэ хүмүүс одоо тайлангаа тавь. 

Өнгөрсөн хугацаанд зөвлөмжүүд ажлын хэсгийн гишүүдэд зөвлөмжүүд тараасан байгаа. Зөвлөмжүүдээр маш тодорхой үүргүүдийг өгсөн. Зөвлөмжөөр сар бүр мэдээллээ ирүүлж бай гэсэн. Зөвлөмжөөр таван сардаа багтааж маш тодорхой асуудлуудыг танилцуул гэсэн. Юу ч танилцуулаагүй, юу ч ирүүлээгүй өнөөдрийг хүрсэн. Энэ байдал цаашаа хэдий болтол үргэлжлэх байсан юм бүү мэд. Ямар ч байсан бид нар бол таван сардаа багтааж хурлаа эхлүүлье гэдгээрээ ингээд хурлаа зарлаад одоо ингээд хуралдахаас өөр арга алга байна. 

Ажлын хэсэг, Байгаль орчны сайд Цэрэнбат сайд мэдээлэл танилцуулъя. Мэдээллийн дараа ажлын хэсгийг танилцуулаад гишүүд асуулт асууж, хариулт авч санал хэлэх ажил руугаа оръё. Цэрэнбат сайдыг урьж байна. 


Н.Цэрэнбат: Улсын Их Хурлын эрхэм гишүүд ээ, 
Монгол Улсын Их Хурлаас 2018 оны 1 дүгээр сарын 5-ны өдөөр агаарын бохирдлыг бууруулахтай холбогдуулан авах арга хэмжээний тухай 02 дугаар тогтоол гарсан. Уг тогтоолын хэрэгжилтийг хангах үүднээс Засгийн газрын 2018 оны агаарын бохирдлыг бууруулах талаар авч хэрэгжүүлэх талаархи зарим арга хэмжээний тухай 43 дугаар тогтоолыг батлан хэрэгжүүлж байна. Түүнчлэн Засгийн газрын 62 дугаар тогтоолоор 2019 оны 5 дугаар сарын 5-ны өдрөөс эхлэн түүхий нүүрс хэрэглэхийг хориглох шийдвэр гаргалаа. Тус тогтоол гарсантай холбогдуулан Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, 2018 оны 1 дүгээр сарын 12-ны өдрийн хуралдаанаар батлагдсан хуулийг үндэслэн нийтдээ агаар цэвэршүүлэгч 4 эрчим хүчний хэмнэлттэй халаагч, 9 нэр төрлийн тоног төхөөрөмжийг хөнгөлөлт, чөлөөлөлтөд хамруулахаар Засгийн газрын хурлаар хэлэлцэж баталлаа. Ингэснээр шөнийн цахилгааныг тэглэх хөнгөлөлтөд хамрагдах айл өрхийг нэмэгдүүлж уг бараа бүтээгдэхүүнийг зах зээлийн үнээс 15 хувиар буурах гэж үзэж байна. 

Орчны бохирдлыг бууруулах үндэсний хорооны ээлжит хурал 2018 оны 4 дүгээр сарын 20-ны өдөр хуралдаж 2018 онд хэрэгжүүлэх арга хэмжээний төлөвлөгөөг батлан хэрэгжүүлж байна. Гэр хорооллын гудамж, зам амины орон сууц, хашаа ТҮЦ, шатахуун түгээврийн станц, авто засвар зэрэг багц стандартыг боловсруулах батлуулах, агаарын чанарын индексийг олон улсын жишигт нийцүүлж, агаарын бохирдлын эх үүсвэрийн улсын нэгдсэн тоо бүртгэл явуулах журмыг шинэчлэн боловсруулж байна. Азон задалдаг бодисыг импортлох ашиглах, тэдгээрт худалдах зөвшөөрөл олгох тухай Засгийн газрын 1999 оны 104 дүгээр тогтоолд нэмэлт, өөрчлөлт Агаарын бохирдлын суурь эх үүсвэр хэрэглэж байгаа иргэн аж ахуйн нэгж байгууллагаас төлбөр авах тухай Засгийн газрын тогтоолын төслийг хурлаар хэлэлцэхээр бэлдэж байна.
 2019 оны 1 сарын 1-ний өдрөөс эхлэн агаарын бохирдлын эсрэг сан байгуулагдах ба мөн үеэс агаарын бохирдлыг бууруулах агентлаг байгуулахаар төлөвлөж ажиллаж байна. Нийслэлийн агаарын бохирдлыг бууруулах захиргааны хэм хэмжээний олон талт арга хэмжээг хэрэгжүүлэх зорилгоор Нийслэлийн мэргэжлийн хяналтын газрын бүтцэд агаарын чанарын хяналтын хэлтсийг 13 байцаагчийн орон тоотойгоор байгуулан ажиллаж байна. 

Улаанбаатар хотод 2019 оны 5 дугаар сарын 15-ны өдрөөс эхлэн түүхий нүүрс хэрэглэхийг хориглосонтой холбогдуулан бэлтгэл ажлын хангах удирдан зохион байгуулах чиг үүрэг бүхий ажлын хэсэг байгуулан ажиллаж байна. Ажлын хэсэг сайжруулсан түлш, үйлдвэрлэх нөөцлөх газрын асуудал, мөн борлуулах цэгүүд болон зорилтот бүлгийн айл өрхийн судалгааг гаргах зэрэг ажлыг багтаасан нарийвчилсан төлөвлөгөөгөө гарган холбогдох албан тушаалтнууд ажлаа хэрэгжүүлж байна. Шахмал түлш үйлдвэрлэгчдийн нэгдэл нь 10 гаруй аж ахуйн нэгжийг багтаан 198 мянган тонн түлш үйлдвэрлэхээр зорин ажиллаж байна. Дэлхийн банкны санхүүжилтээр хэрэгжиж байгаа Улаанбаатар цэвэр агаар төслийн шугамаар дүүргийн 142 эрүүл мэндийн төв болон нэгдсэн эмнэлэг, амаржих газрын хүүхдийн кабинетад 862 агаар цэвэршүүлэгч, Засгийн газраас 5270 агаар цэвэршүүлэгчийг тус тус суурилуулаад байна. Эмнэлгийн дотоод орчны агаарын бохирдлын түвшинг түргэвчилсэн аргаар хэмжилт хийж үзэхэд агаар дэх РМ-2.5 агууламж 13-29 хувиар буурсан үзүүлэлт гарсан болохыг та бүхэнд дуулгая. 


Нийслэлийн агаарын чанарын 1, 2 дугаар бүсэд байрлах бага дунд чадлын 45 зуухыг төвлөрсөн дулаанд холбох ажлыг бүрэн хийж дуусгасан бол 9 багц ажлыг 2018 оны 8 сард дуусгахаар ажиллаж байна. Эдгээр ажил хэрэгжсэнээр нийслэлийн 68 халаалтын зуухны үйл ажиллагаа зогсоно. Уг ажлын биелэлт 70 гаруй хувьтай байгаа болно. 2018 оны түвшинд нийт 113 нам даралтын зуухыг буулгахаар төлөвлөн ажиллаж байгаа гэдгийг бас дуулгая. 


1 дүгээр хорооллын арын зам дагуу байрлах 50 гаруй үйлдвэр үйлчилгээний газрыг халаадаг 25 зуухыг төвлөрсөн дулаанд холбох ажлын хүрээнд хоёр багц ажил эхлээд байгаа болно. 


1 дүгээр багц ажлыг 2018 оны 8 дугаар сард, 2 багц ажлыг 2019 оны 7 дугаар сард дуусгахаар төлөвлөн ажиллаж байна. Гэр хорооллыг гурван бүсэд хувааж батлагдсан 24 байршлын 75 хэсэгчилсэн талбайд дахин төлөвлөлтийн төсөл хэрэгжихээс 29 хэсэгчилсэн талбайд төсөл хэрэгжүүлэгчид шалгаран газрын чөлөөлж барилга угсралтын ажлыг эхлүүлээд байна. Нийслэлийн шугам сүлжээний зураг төсөв, инженерийн шугам сүлжээний зураг төсөв барилга угсралтын 192 тэрбум төгрөгийн асуудлыг БНХАУ-ын Засгийн газрын 2 тэрбум юанийн буцалтгүй тусламжаас шийдвэрлүүлэхээр төлөвлөж байна. 


Дунд бүсийн гэр хорооллын нийт гэр хорооллын өрхийн 28.8 хувь буюу 2 мянга 794 га талбайг хамаардаг бөгөөд төвлөрсөн инженерийн шугам сүлжээнд холбогдох боломжгүй дундын бүсэд инженерийн хангамжийг нэвтрүүлэх дэд бүтцийн төв төслийг хэрэгжүүлэхээр төлөвлөсөн. Гэр хорооллыг хөгжүүлэх сангийн үйл ажиллагаа нь Улаанбаатар хотын агаарын чанарыг сайжруулах 1, 2 дугаар бүсийн оршин суугчдын орон сууцны ипотекийн зээлийн урьдчилгаа 30 хувийн төлбөрийг санхүүжүүлж, гэр хорооллын бүсийн иргэдээ орон сууцжуулах зорилготой ба тус сангаас нийт 74 иргэнд дэмжлэг үзүүлж, газрын санд 4.5 га газрыг шилжүүлэн авсан байна. 
Дэлхийн банкны хөнгөлөлттэй зээлийн хүрээнд 2012-2018 онд хэрэгжүүлж буй Улаанбаатар цэвэр агаар төслөөс бид нэг агаартай аяны хүрээнд эрчим хүчний хэмнэлттэй цахилгаан халаалтын хэрэгслийн стандарт болон гэр хорооллын айл өрхийн сууцанд тавигдах шаардлага стандартуудыг боловсруулж байгаа болно. Гүйцэтгэлийг 2018 оны 8 дугаар сарын 20-ны өдрөөр төлөвлөсөн байгаа. Утааны эсрэг ээж аавууд зэрэг төрийн бус байгууллагуудтай хамтран дулаалгын талаархи мэдээлэл, сургалтын аяныг эхлүүлсэн бол нийслэлийн агаарын бохирдлыг бууруулах арга хэмжээнүүдийг нэгтгэн цогц зураглалд гаргах хэлэлцүүлгийг төрийн болон төрийн бус байгууллага олон улсын байгууллагын төлөөллийг багтаан зохион байгуулсан. 

Бид нэг агаартай аяны хүрээнд Нэгдсэн үндэсний байгууллагын хүүхдийн сангийн дэмжлэгтэйгээр орчны бохирдол хамгийн ихтэй хороодод үйл ажиллагааг явуулж байгаа ерөнхий боловсролын 20 сургуулийн сурагчид агаар орчны бохирдлоос хамгаалах, урьдчилан сэргийлэх чиглэлээр сургалт явуулж байна. Сургалтын хүрээнд 12 цуврал богино хэмжээний нэвтрүүлэг бэлтгэн олон нийтийн сүлжээнд байршуулж иргэдэд түгээж байгаа болно. 
Нийтийн зорчигч тээврийн үйлчилгээ үзүүлж байгаа тээврийн хэрэгслүүдэд байгалийн шатдаг хийг ашиглах талаар авах зарим арга хэмжээний тухай захирамж гарч байгалийн шингэрүүлсэн хийн түлш хадгалах станцыг Сонгинохайрхан дүүргийн 21 дүгээр хороо Рашаант өртөөнд барих барилгын ажил бэлтгэл хангагдаж байна. Байгалийн шатдаг хийгээр ажилладаг тэжээлийн системтэй нийт 19 автобусаар парк шинэчлэл хийгээд байгаа болно. Нийтийн тээврийн хэрэгсэлд хийн хөдөлгүүртэй 1000 автобусны парк шинэчлэлт хийхээр төлөвлөж байна. 

Мон-30 загварын том оврын цахилгаан автобусыг 2-ыг дотооддоо үйлдвэрлэж нийслэлийн нийтийн тээврийн үйлчилгээнд нэвтрүүлэх талаар туршилт хийж гэрээ байгуулан ажиллаж байгаа болно. 

Эмээлтийн хөнгөн үйлдвэрлэлийн технологийн парк төслийн харилцан санамж бичгийг ноос бүтээгдэхүүн үйлдвэрлэгчтэй хийгээд байна. Тэрэлж, Хонхор, Гачуурт тосгоны хэсэгчилсэн ерөнхий төлөвлөгөөний тайлангийн ерөнхий дүгнэлт, олон улсын нисэх онгоцны шинэ буудлыг даган хөгжих Аэро сити дагуул хотын ерөнхий төлөвлөгөөний тодотгол зэрэг ажлын дундын тайлан батлагдлаа. Азийн хөгжлийн банкны хөнгөлөлттэй зээлээр гэр хорооллыг хөгжүүлэх хөрөнгө оруулалтыг дэмжих төслийн хүрээнд Баянхошуу дэд төвд 6.4 км, Сэлбэ дэд төвд 2.3 км урт ариутгах татуургын коллектор шугамын барилгын угсралтын ажлуудыг хийж гүйцэтгээд байна. Инженерийн дэд бүтэц, нийгмийн халамжийн газар чөлөөлөлтөд нийтдээ 825 айл бүтэн болон хэсэгчлэн хамрагдсанаас 687 өрхийн газар чөлөөлөхөд бэлэн болж 2018 оны эхний 5 сарын байдлаар нийт 13.3 тэрбум төгрөгийн нөхөн олговрыг олгосон. Агаарын чанарыг сайжруулах бүсэд үйл ажиллагаа явуулж байгаа иргэн аж ахуйн нэгж байгууллагад хяналт шалгалт хийх тухай удирдамжийн дагуу дүүргүүдийн мэргэжлийн хяналтын хэлтсийн 127 улсын байцаагчид агаарын чанарыг сайжруулах 1-4 дүгээр бүсэд харьяалагддаг агаар бохирдуулагч эх үүсвэр ашиглан үйл ажиллагаа явуулж байгаа 790 иргэн аж ахуйн нэгжид шалгалт хийж 170 объектод цахилгаан халаагуур тавиулж 14 объектыг төвлөрсөн дулаан хангамжид холбуулж 64 объектын уламжлалт энгийн зуухыг бүрэн шаталтат сайжруулсан зуухаар солиулсан болно. 
Засгийн газрын 2018 оны 2 дугаар сарын 22-ны өдрийн 10 дугаар хуралдаанаар Улаанбаатар хотын баруун өмнөд бүсэд нийслэлийн төр захиргааны байгууллагуудыг шилжүүлж байршуулах тухай асуудлыг хэлэлцүүлж шийдсэн. Хотын баруун өмнөд бүсэд нийслэлийн төр захиргааны байгууллагуудыг нүүлгэн шилжүүлэх судалгааг хэлэлцэж 2018 оны нийслэлийн нутгийн захиргааны байгууллагуудыг шилжүүлэн байршуулах талаар авах арга хэмжээний тухай 37 дугаар тогтоол гарч мөрдөн ажиллаж байгаа болно. 
Улаанбаатар хотод Ханийн материал орчимд, Баянголын ам, Яармагт Спорт цогцолбор орчимд авто худалдааны төв зэрэг 7 байршилд шинэ суурьшлын бүсийг цогцоор нь хөгжүүлэхээр төлөвлөж байна. Эдгээр төсөл хөтөлбөрүүд нь БНСУ-ын Засгийн газраас олгох хөнгөлөлттэй зээлийн жагсаалтад багтаад байгаа гэдгийг дуулгая. 

Нийслэлийн төсвийн 468 сая төгрөгийг Хан-Уул дүүрэгт орлогод нийцсэн орон сууц төслийг хэрэгжүүлэхээр гадна инженерийн шугам сүлжээний ажлын гүйцэтгэгчийг сонгон шалгаруулж байна. Орлогод нийцсэн орон сууцыг хөгжүүлэх төслийг хэрэгжүүлснээр 960 айлын орон сууц бий болж жилийн түүхий нүүрсний хэрэглээ 4646 тонноор буурна. 

Түүнчлэн Сонгинохайрхан дүүргийн 6 дугаар хорооны нутаг дэвсгэрт Ханийн материал орчимд түрээсийн орон сууцыг хөгжүүлэх төслийг хэрэгжүүлэх ба төслийн үр дүнд 1006 өрхийн түрээсийн орон сууц бий болно. Уг ажлын зураг төслийг боловсруулах архитектор төлөвлөлтийн даалгавар батлагдаж бэлтгэл ажил хийгдэж байгаа болно. Багахангай, Багануур, Сонгинохайрхан, Сүхбаатар, Чингэлтэй, Хан-Уул, Баянзүрх дүүргээс 210 гаруй иргэн 18 аймгийн 95 суманд шилжин суурьших гэсэн судалгаанд хамрагдсан болно. Хөдөө орон нутаг руу шилжин суурьших өрхийг дэмжих урамшуулах зорилгоор үндэсний үйлдвэр болон төрийн байгууллагуудаас хэрхэн дэмжлэг үзүүлэх талаар судалгаа хийгдэж байгаа болно. 
Хэрэгжүүлж буй арга хэмжээг танилцуулахад ийм байна. Тэгээд энд ирсэн албан тушаалтнууд дэлгэрэнгүй мэдээлэл өгөх болно. 

Анхаарал тавьсанд баярлалаа. 

Ё.Баатарбилэг: Нэмж дэлгэрэнгүй мэдээлэл өгөх юм уу. Нарийвчилсан мэдээлэл өгөх юм уу? Гишүүд асуулт асуугаад явах юм уу? 

Орчны бохирдлыг бууруулах үндэсний хорооны дэд дарга, Байгаль орчны сайдын мэдээллийг сонслоо. Үндсэндээ бол ийм мэдээлэл гаргаж өгөх ийм мэдээлэл Байнгын хорооны хамтарсан хурал ажлын хэсгийн хүрээнд оруулах байсан бол энэ дээр яагаад цаг алдаж ядаж ийм асуудлуудаа сар бүр ганц хуудас цаасаар ирүүлж болохгүй байсан юм бол. Ийм мэдээлэл ирүүлэх байсан бол энэ дээр яагаад бүхэл бүтэн Засгийн газар, бүхэл бүтэн салбар яам, нийслэл, ажил хариуцсан хүмүүс нэг ийм гурван хуудас мэдээлэл дээр яагаад ингэж удсан юм бол. Яагаад хугацаанд нь ирүүлээгүй вэ. Яагаад ирүүлэх боломж гараагүй юм уу. Энэ дээрээ нэг тайлбар өгөөч. Энэ ажлын хэсгийн зөвлөмж, зөвлөмжид заасан энэ асуудлуудыг та бүхэн яг юу гэж үзэж байгаа юм. Би хоёр, гурван юм харуулж байгаа та бүхнээс асууя. 

Дараа нь гишүүдээс нэр авна. 

1 сарын 31-ний өдрийн ажлын хэсгээс явуулсан ажлын хэсгийн байнгын хорооны ажлын хэсгийн зөвлөмжид гуравдугаарт агаарын бохирдлыг бууруулахтай холбогдуулан авах арга хэмжээний тухай Их Хурлын тогтоолыг заалт бүрээр нь хэрэгжүүлэхэд Засгийн газар, Нийслэл, аймаг орон нутгийн удирдлагаас хийж байгаа ажлын тайлан мэдээллийг сар бүр тогтмол ирүүлж байхыг хүсье. 

4 сарын 4-нд энэ Их Хурлын 2018 оны 1 сарын 5-ны 02 тоот тогтоолын зарим заалтыг хэрэгжүүлэх хугацааг баримталж хариуцах эзэн, хэрэгжих хугацаа, шаардлагатай хөрөнгийн эх үүсвэр, хүрэх үр дүнг заасан нэгдсэн төлөвлөгөөний төслийг 2018 оны 5 сард багтааж танилцуулна уу. 

2019 оны 5 сард түүхий нүүрсний хэрэглээг хязгаарлахтай холбоотой хийгдэж буй бэлтгэл ажлын талаархи мэдээллээр ажлын хэсгийг тогтмол хангаж ажиллана уу. 

Сайжруулсан зуух, түлшний болон халаалтын технологи, гэр амины орон сууцны дулаалгын талаархи шийдлийг тодорхойлж 2018 оны 5 сард багтааж танилцуулна уу. 

Амгалан дулааны станцын ойр орчмын халаалтын зуухнуудыг татан буулгах ажлыг эхлүүлж ажлын явцын талаар тухай бүр мэдээлнэ үү. 

Маш тодорхой заалтууд. Маш тодорхой чиглэлүүд, үүргүүд өгөгдсөн. Байнгын хороон дээр аргаа бараад ийм нэг хүснэгт гаргаж тогтоолын хэрэгжилтийг гаргаж үзсэн. Хоосон байгаа биз ихэнх нь. Мэдээлэл ирүүлэхгүй байгаа болохоор бид нар та бүхний хэрэгжилтийг ядаж өөрсөд дээрээ аваад гаргаад хэрэгжилт нь ямар байгааг ажлын хэсгийнхэндээ Байнгын хорооныхондоо мэдээлэл өгье гэсэн чинь та бүхнээс мэдээлэл ирээгүй. Ийм байдалтай байна. Тэгэхээр Улсын Их Хурлын тогтоолд заасан энэ маш тодорхой асуудлаар нэгдсэн төлөвлөгөө нэгдүгээрт гарсан уу, ажлын нэгдсэн төлөвлөгөө. Сая энэ дээр нэг юм үзүүлмээр болоод байсан. Яагаад больчихов. Гурван хуудас өгүүлэг уншлаа. Нэгдсэн төлөвлөгөө хаан байна, хүснэгтэлсэн. Аль ч компани наад захын жижиг аж ахуйн нэгж байгууллага ийм тайлан тавихгүй ээ. Нэг үргэлжилсэн үгийн зохиол шиг гурван нүүр юм уншаад тэгээд нарийвчилсан мэдээлэл өгнө гээд байдаг. Ажлын нэгдсэн төлөвлөгөөгөө та бүхэн ажлын хэсэгт цаасаар ирүүлээрэй гээд. Өчигдөр өнөөдөр дахиж шахаж хэлүүлсэн. Наадахаа цаасаар тараахгүй яасан юм гишүүдэд гарсан юм бол. 
Нэгдсэн төлөвлөгөө хаана байна вэ гарсан уу? Хоёрдугаарт энэ тогтоолын Улсын Их Хурлын тогтоолын энэ хэрэгжээгүй байгаа заалтууд дээр юу гэж бодож байгаа вэ. Яг ямар заалтууд нь хэрэгжээгүй байна гэж үзэж байгаа вэ. Та нар өөрсөндөө ямар дүгнэлт хийж байна. 

Гуравдугаарт Улсын Их Хурлын даргын захирамжаар байгуулагдсан ажлын хэсгийн өгсөн чиглэл зөвлөмжүүдийг юу гэж үзэж байгаа вэ. Хариу өгөх шаардлагагүй гэж үзэж байгаа юу. Улсын Их Хурлын тогтоолоор Байгаль орчин, хүнс, хөдөө аж ахуйн байнгын хорооны дарга Элдэв-Очир, Нийгмийн бодлогын байнгын хорооны дарга Баатарбилэг хоёр энэ тогтоолын хэрэгжилтэд хянаж тавьж ажиллахыг үүрэг болгосугай гээд бид хоёрт үүрэг болгосон юм. 

Тэгэхээр энэ гурван асуултад нэгдүгээрт хариулт хүсэж байна. Тэгээд ажлын хэсгийн мэдээлэлтэй холбоотой нарийвчилж асуух асуулттай гишүүдийн нэрсийг авъя. Асуулт асуух гишүүд. Гишүүд товчлуураа даръя. Гантулга гишүүнээр тасаллаа. Тэгэхээр эхлээд миний асуултад хаанаас хариулах вэ. Цэрэнбат сайд хариулах уу. 

Н.Цэрэнбат: Баатарбилэг даргын асуултад хариулъя. Нэгдүгээрт Орчны бохирдлыг бууруулах үндэсний хороо 2 нарийн бичигтэй ажиллаж байгаа. Нэг нь манай яамнаас байгаа. Нөгөөдөх нь нийслэлийн орлогч дарга Батбаясгалан даргаас хариуцаж ажиллаж байгаа. Тэгээд хоёр нарийн бичгийн дарга маань мэдээллээ нэгтгэнэ гэж яриад ийм алдаа дутагдал гарсан байгаа. Манай яаман дээр бол энэ агаарын бохирдлыг бууруулах сайжруулсан түлшний холбогдолтой бол нэгдсэн байдлаар үндэсний хорооныхоо түвшинд ажиллаж байгаа гурван хүн байгаа. Бид маань ажиллаад ерөнхий төлөвлөгөөгөө бэлэн болгосон. Ерөнхий сайдаар батлуулах л дутуу байгаад хүлээгдэж байгаа. Түүнээс биш ажлууд хэрэгжээд явж байгаа. Тайлант хугацаатай мэдээ мэдээлэл өгөх асуудал Улаанбаатар хот дээр хүндрэлтэй байгаа. 
Улаанбаатар хот нийслэлийн агаарын чанар дээр 20 гаруй хүн байгаа. Тэгээд одоо яаман дээр дуудаад ирдэггүй. Одоо өнөөдөр Батбаясгалан дарга эрүүл мэндийн өвчтэй гээд хэд хэдэн хүн дээр асуудлууд байгаад байгаа юм. Энэ бол үнэн. Нэн ялангуяа хоорондоо дотооддоо мэдээллээ нэгтгэхэд манай энэ асуудал дээр бүх яамдуудын оролцоо их байдаг. Ойлголцол байдаг. Улсын төсөв дээр энэ таны асуугаад байгаа бэлтгэл ажил хэрэгжиж байгаа ажлуудын зүйл заалт нь тухайн яамныхаа үйл ажиллагаанд орсон явдаг учраас томилогдсон мэргэжилтнүүдийг аль болох бид нар хуралд тогтмол нэг албан тушаалтан ирүүлэхийг хүсэж байгаа. Бас ажлын шаардлагаар гадна, дотоод томилолттой бас хувийн юунаас учраас зарим мэргэжилтнүүд нь тогтмол хуралд ирж чадахгүй байгаа гэдгийг хэлье. Хугацаа заасан юун дээр бол хамгийн сүүлд нь нэгдсэн байдлаар сайжруулсан түлштэй холбоотой бусад асуудлаар бол Ерөнхий сайдаар батлагдсаных нь дараа танилцуулъя гээд хүлээгдэж байгаа юм. Сая гарах гээд байгаа хүснэгт маань ерөнхийдөө гараад явж байгаа гэдгийг бас хэлье. 
Их Хурлын 02 дугаар тогтоол дээр байгаа зарим нэг заалтууд нь үнэхээр томоохон хэмжээний санхүүжилтийн эх үүсвэрийг нь шийдэхгүй бол явахгүй байгаад байгаа юм. хотын маань ч тэр Засгийн газрын ерөнхий хийх ажлын мөрийн хөтөлбөрүүдэд дамжаад ч ороод ирж явсан. Эх үүсвэрийн асуудал нь хүндрэлтэй байгаад байгаа учраас зарим нэг юман дээр санхүүгийн шийдэл тавихгүйгээр Их Хурал Засгийн газрын шийдвэр их гараад байдаг. Энийг больё, бодитой болгоё гэсэн учраас энэ дээр хүндрэл байгаа гэдгийг хэлье. 

Таны хэлээд байгаа тэр бусад холбогдуулсан юун дээр тухайлсан заалтаар агентлаг байгуулах асуудал маань Засгийн газрын хуралдаан дээр ороход хүлээгдээд байгаа. Хууль зүйн яамнаас бол тодруулсан бичиг ирсэн. Сангийн яам маань төсөв орон тоо маань агаарын бохирдлын эсрэг сантайгаа давхцаад байна. Энийгээ дахин одоо гарцаа олоод нэг бол дахиж агаарын бохирдлын эсрэг сангаа албан ёсоор өөрчлөөд тэр агентлаг нь удирдахаар шилжүүлэх юм уу. Тэгэхгүй бол Сангийн яам энийг зөвшөөрөхгүй гэдэг бичиг ирсэн. Өнгөрсөн 7 хоногт бол тухайлан бас хуулийн ажлын хэсэг гарсан ямар эв зүйгээр хууль өөрчлөлтөд олон хууль өөрчлөхгүйгээр үндсэн чиг үүргээ гүйцэтгээд явах вэ гэдэг дээр ажиллаж байгаа. Удахгүй ингээд Сангийн яамнаас эцсийн шийд авчих юм бол хуулиар төрийн захиргааны байгууллага байгуулагдсан тогтоол хэрэгжихэд бүрэн боломжтой болж байгаа гэдгийг хэлье. 
Ё.Баатарбилэг: Баасанхүү гишүүн асуултаа асууя. 

О.Баасанхүү: Утаа 50 хувь буурна гээд хэлчихсэн байгаа юм. тэгээд нөгөө нүүрсийг оруулахгүй ч билүү нэг юм ярьсан байгаа. Бэлтгэл ажил ямар байгаа, одоо тэгээд он гарлаа даа. 10 сар гээд утаа чинь эхэлнэ. Улс төр болно. Тийм учраас нэгдүгээрт нь тэр нүүрс, хүрэн нүүрсийг түлэхгүй гээд байсан нь үнэн үү, худлаа юу. Төлөхгүй байх юм бол миний ойлгож байгаагаар нөгөө сайжруулсан зуух тараана гээд байсан хэвээрээ юу, бас зуух тараахаа больсон уу. Энэ ханан пийшинтэй айлуудыг яах юм бэ. Ихэнх нь ямар ханан пийшинтэй юм билээ. Монголд эсгий гэртэй байгаа бол зуух ч гэдэг юм уу нэг юм байлаа гэхэд ханан пийшинтэй айлуудыг яах юм бэ. Хэчнээн ханан пийшинтэй айл байгаа юм. 

Дээрээс нь энэ утаа энэ орчны бохирдол чинь Монголын асуудал биш, бүр дэлхийн асуудал болоод байна л даа. Энэ экологийн бохирдол гэдгээрээ тэр олон улсын түвшинд өнөөдөр юу гэдэг юм танай энэ утааны асуудлаар бид нар 46 орны парламентын гишүүд 8 сар юм уу, 11 сард хуралдъя гээд байна л даа. Тэгээд энэ Улаанбаатарын энэ утаа орчны бохирдлыг арилгах талаар хоорондоо ярилцаж улс орон бүр туршлагаа солилцъё гээд байна. Тэрийг нэг Байнгын хорооны дарга дэмжвэл сайн байна. Мөнгийг нь өөрсдөө өгье гэж байна лээ. Манайхан чинь одоо хэрэггүй хурал хийгээд, хэрэггүй шоу хийгээд энэ хотын дарга бол одоо маш хэцүү байна. Энэ Улаанбаатар Богд уулын хажуу талд байшин бариад байх юм. Тэрийгээ хотын захиргаа гээд байсан үнэн үү, үгүй юу. Богд уулаас өөр газар газар олдохгүй байгаа юм уу хаашаа юм бэ. Үүнээс чинь болоод бөөн юм болсон шүү дээ. 
Тэгэхээр одоо энэ дээр ингээд та нарын танилцуулган дээр бол Сонгинохайрханд орон сууц барина. Солонгосоос ирэх 500 мянгаар гээд тавьсан байна л даа. Энэ одоо хэдэн төгрөгөөр баригдах орон сууц юм бэ. Яаж хэдэн төгрөгөөр өртөг нь баригдах юм бэ. Тэр хүмүүсийн та нар мэдэж байгаа тийм ээ. Мэдэж байгаа тийм үү 30 хувийн буюу та нар 60 мянган төгрөгөөр ч билүү квадрат метрийг нь бодоод нэг хэдэн төгрөг өгөөд тэгээд бас л нөгөө хэдийгээ өрөнд оруулах гээд байна шүү дээ. Тэгэхээр ядаж энэ ипотекийн гэдэг юм уу нөгөө нэг орон сууцжуулах тэр төсөл гэдэг юм чинь өнөөдөр яг нүдээ олж байна уу, үгүй юу. Мөнгө нь байвал хэн ч гэсэн орон сууцанд оръё л гэх байх л даа. Тэгэхээрээ энэ одоо дэд бүтцийг одоо жишээлбэл бүх айлыг паараар гэдэг юм уу дотроосоо халах барих гээд ингээд өвөл болохоор бид нар чинь их ухаатай болоод нөгөө утаагаа тойроод яриад байдаг. Яг хэдэн хувь буурах юм. Одоо жишээлбэл яг хэдэн хувь буурна гэж тооцож байгаа юм. 
Байгаль орчны яам энэ дээр яг тэдэн хувь буурна манайх одоо ийм ийм төсөл хөтөлбөрөөр ингэж явуулаад одоогийн байгаагаас Ерөнхий сайд бол 50 хувь гээд амласан байгаа. Та нарын тооцоолж байгаагаар яг хэдэн хувь буурах вэ. Энэ дээр нэг тодорхой хариулт өгөөч ээ. Тэгээд энэ модыг арай дэндүү байна, Байгаль орчны сайд аа. Уулнаас мод авч ирээд устгаад байх юм. Одоо боль л доо. 
Эрдэнэт рүү явахад чинь машиндаа дүүрэн л мод ачсан л явах юм. Тарих гээд байгаа юм уу. Яах гээд байгаа юм. Ийм юмыг ерөөсөө амьдралдаа хараагүй. Тэгмээр байгаа бол Хятад, Орос гээд жаахан мод ихтэй газраас авч ирдэг юм уу, яадаг юм түүнээс биш Улаанбаатарын модыг бол устгаж дуусаж байна. Арай дэндүү байна шүү. Тийм учраас энэ байгаль сүйтгэдэг сайдтай баймааргүй байна шүү. Байгаль дэмждэг сайдтай баймаар байна. Тийм учраас хэчнээн мод тарьсан. Хэд нь ургасан бас тэр тооцоо байна уу? Жил бүр л тэдэн сая гэдэг тоо гардаг ургасан нь хэд байна. Тэрийг бас хэлж өгөөч. Энэ чинь орчны бохирдол утаатай бас л шууд хамааралтай ш дээ. 
Баярлалаа. 

Ё.Баатарбилэг: Цэрэнбат сайд хариулъя. 

Н.Цэрэнбат: Баасанхүү гишүүний асуултад хариулъя. Тэгээд утааг дамжуулаад янз бүрийн улс төр хийдгээ больё гэж би хэлээд байгаа юм. Олон хүмүүс хошуу нэмж байгаа юм. Одоо хуруу нэмээд хамтдаа явъя. Бид бүгдээрээ мэдэж байгаа. Утаа юунаас болоод гарч байгаа вэ гэдэг. Түүхий нүүрснээс болж гарч байгаа бохирдол ихтэй байгаа. 50 хувь бууруулна гээд 2019 оны 5 сарын 15-наас эхэлж Улаанбаатар хотод хориглоно. Энэ нь 2019 оны 9 сарын 15-наас эхлээд Улаанбаатар хотод түүхий нүүрс түлэхгүй, хэрэглэхгүй л гэсэн заалт явж байгаа юм. Тэгэхээр 2018 оны 9 сар болох гэж байгаа юм чинь буруу мэдээлэл өгөхөө болимоор байна. Нэг талдаа одоо ингээд буруу мэдээлэл өгөөд ард иргэдийг турхираад хүлээлт үүсгэчхээд тэрийгээ дагаж төсөв хөрөнгөө баталж өгөх тийм байгаад байгаа учраас зөв мэдээллээ ард иргэдэд хүргэх ёстой. Түүхий нүүрсний хэрэглээг бууруулахаар ажиллаж байгаа хүндрэл байна. Өнөөдөр бид нар төсөв мөнгө батлагдангуут зарим тоног төхөөрөмжүүдийг бэлэн болсон машин худалдаж авч байгаа юм шиг сэтгэдгээ болих хэрэгтэй байгаад байна. 

Өнөөдөр Монгол Улсад байгаа 12 сайжруулсан түлшний аж ахуйн нэгжийг чинь 7 нь хугацаа хэтэрсэн зээлийн өртэй учраас үйл ажиллагаагаа цаашдаа үргэлжлүүлж болохгүй. Улаанбаатар хотын Засаг даргын Тамгын газар Байгаль орчин, аялал жуулчлалын яам дэмжлэг үзүүлээд арилжааны банкуудыг эд нарын үйл ажиллагааг явуулахад дэмжлэг өгөөч гэхээр банкны тавьж байгаа шаардлага дээр хугацаа хэтэрсэн зээлтэй сүүлийн хоёр, гурван жил тасралтгүй үйл ажиллагаа явуулаагүй учраас хамрагдах боломжгүй гэсэн албыг өгчхөөд хүндрэл байгаад байгаа нь үнэн. Энийг гаргахын тулд нийт түлшний хэрэглээний 30 орчим хувийг Эрдэнэс Тавантолгой компанийн дэргэд охин компани байгуулж энэ сайжруулсан түлш боловсруулдаг үйлдвэрээ ажилуулж эхэлье гээд Эрдэнэс Тавантолгой компаниас компани нь байгуулагдаад ажил нь эхлээд урагшаа явж байгаа юм. 
Энэ компанийн тоног, төхөөрөмжийн төлбөр хийгдсэний дараагаас 60 хоногийн дотор үйлдвэрлэж дуусна гэсэн цаад үйлдвэрлэгчдийн санал байгаад байгаа юм гэдгийг бас ард иргэд маань бас гишүүд маань зөв ойлгоорой. Утааг бууруулахад 2018 оны өвөл бол бид нар одоо байгаа нөөц бололцоон дээрээ түшиглээд сайжруулсан түлшний компаниудын өгч байгаа одоогийн боломжит санал дээрээ 198 мянган тонныг тэд маань үйлдвэрлэж чадна гэсэн. Гол нь үйл ажиллагаа явахад тасралтгүй санхүүжилтийг шийдэж өгөөч гэж байгаа. Тасралтгүй санхүүжилтийн асуудал маань одоогийн явж байгаа нэг тонн сайжруулсан түлшин дээр явж байгаад 50 мянган төгрөгийн татаасаараа бол энэ оны өвлийг давахад надад 50.1 тэрбум төгрөгийн татаасны санхүүжилт хэрэгтэй байгаад байгаа юм. Энэ санхүүжилтийг одоо бусад гадна дотнын хөнгөлөлттэй зээл тусламжид хамруулах талаар Сангийн яаманд хүсэлтээ тавьсан. Сангийн яамныхан маань бас энэ дээр ажиллаж байгаа гэдгийг хэлье. Гол асуудал нь бол бид бэлтгэлээ хангах дээр сайжруулсан түлшний үйлдвэрүүдийн маань хэрэглэгдэх түүхий эдийг 9 сарын 15 хүртэл санхүүгийн дэмжлэг үзүүлэх үүднээс бас төрийн банк болон бусад банкнуудтайгаа яриад явж байгаа зарим нэг аж ахуйн нэгжтэй нь энэ долоо хоногт эцэслэчих юм бол энэ нөөц нь үүснэ гэж. 
Экологийн бохирдол, агаарын бохирдол ингээд олон улсын хурал гээд ингээд өөр өөрсдийгөө хэтэрхий муулаад гаднынхан маань Монголын нэрээр дамжуулаад төсөл хөтөлбөрөөр хэрэгжүүлээд мөнгийг нь буруу ашиглаад байгаа юм. Нөгөө бид нарын яриад байсан Монгол Улс их мөнгө аваад юу хийв гэж. Олон Улсын хурал болдог, дагаад тайлан бий болдог гардаг. Тэгээд Монгол үнэхээр одоо муу юм байна. Хүмүүс нь орж байна гэж сенсаациа хийчхээд явж байна. Бид өнөөдөр гар дээр баригдах төсөл хөтөлбөрөөр дэмжигдсэн бидэн дээр бас ховор байгаад байгаа гэдгийг бас зөвөөр ойлгоорой. Энийг бууруулахын тулд гаднын мэргэжилтнүүдийн зөвлөгөө авч байгаа үнэхээр бид яаж бууруулж чадах юм бэ гэхээр физик утгаараа бидэнд 2-3 жил бууруулаад тэр 50 хувь утааны бохирдлыг бууруулах хугацаа байх юм байна. Тийм учраас урьдчилан сэргийлэх ёстой гэдэг заавар зөвлөмж өгсөн учраас өнгөрсөн 1 сард та бид нар дотоод орчны .../минут дуусав/.

Ё.Баатарбилэг: Баасанхүү гишүүн тодруулъя. 

О.Баасанхүү: Би таныг ажил хийх сайд болгоё гэж хүсээд сайд болсон гэж ойлгоод байгаа л даа. Савхин сандал дээр сууя гэж сайд болоогүй байх гэж ойлгож байна. Ямар ч тодорхой юм ярихгүй байна л даа. Миний асуугаад байгаа юм 18 онд хэдэн хувь утаа буурах юм. Энийг л асууж байна. Одоо бол энэ чинь нөгөө агаарын бохирдол энээ тэрээ чинь бүр гамшгийн хэмжээнд очсон байсан. Одоо 9 сарын 15-наас эхлээд наад утаа чинь эхэлнэ. Би дараа жилийн 9 сарын 15 гэхэд яг хэдэн хувь буурах юм тэр хувиа хэлээдэх. 70 хувь буурах юм уу, 50 хувь буурах юм уу, 30 хувь буурах юм уу, 100 хувь буурах юм уу. Энийгээ одоо та хийж чадах юм уу, чадахгүй юм уу. Чадахгүй бол надад өгчих. Би хийгээд өгье. Юу ч хийж чадахгүй байж өөдөөс улс төр яриад байж хэрэггүй шүү дээ. Чаддаг нь ажиллая, чадахгүй нь суралцъя. Байгаль орчноо өнөөдөр та сүйрээд байхад чинь хажууд нь зүгээр хараад суугаад байгаа чинь таалагдахгүй байна надад. 

Ё.Баатарбилэг: Цэрэнбат сайд хариулъя. 

Н.Цэрэнбат: Баасанхүү гишүүн маань 6 жил Их Хуралд сууж байгаа. Тэгээд буурах тоог нь мэдэж байгаа бол тэгээд өөрөө бас хэлсэн нь дээр байх. Тэгээд өөрөө хэлээд байна л даа. Улс төр битгий хийгээч ээ. Та өөрөө энийг бууруулахаар ард иргэдийг буруу юманд уриалах биш зөв зүйтэй байхад уриал аа. Экологи сүйрлээ л гээд байна. Тэгээд бид бүгдээрээ сүйрэлцүүлж байгаа юм. 
Ё.Баатарбилэг: Сайд Байнгын хорооны гишүүний асуултад бас ёс зүйтэй хариулаад явах нь зөв байх шүү. Оюунчимэг гишүүний нэрийг асуултад оруулаарай. Сая бас өөрөө хүсэлт гаргалаа. Тэмүүлэн гишүүн асуултаа асууя. 

Г.Тэмүүлэн: Баярлалаа. Тэгэхээр бас утаа гэж Улаанбаатарт байгаа бид нарын бас нэг томоохон тулгамдаж байгаа асуудлын маань нэг болоод байдаг. Тэгээд ер нь бүгдээрээ л мэдэж байгаа. Гамшгийн нөхцөлд байгаа гээд. Би бас өмнөх төсөв баталж байх үед бол хэлж л байсан л даа. Гамшгийн энэ онцгой нөхцөлд бол зөвхөн зүгээр одоо юу гэдэг юм бид нар нэг яамыг гэдэг юм уу, аливаа нэг байгууллага руу бол асуудлыг тулгаж мохоогоод нэг их шийдэл гарахгүй л байх л даа. Онцгой нөхцөлд бид нар зүгээр зоригтойхон л шийдэл гаргаж байж эрс шийдэмгий нэг том бодлогын өөрчлөлт хийж байж л бид нар энэ дээрээс гарна уу гэхээс биш өөр гарах шийдэл байхгүй байгаа юм. Би Цэрэнбат сайд та бас юу гэдэг юм төсөв батлуулахад уг нь хэлж л байсан л даа. 2025 он хүртэл агаар орчны бохирдлыг бууруулахад 80 хувь бууруулахад 9.8 их наяд төгрөг хэрэгтэй ярьж байсан. 
Бид нар 2018 онд төсвийг төсвийн зарлагыг 9.8 их наядаар өнгөрсөн 12 сард, 11 сард баталж байхад агаар орчны бохирдлыг бууруулахад бид нар хэдэн тэрбум төгрөг төсөвлөсөн билээ. Миний санаж байгаагаар 17.9 тэрбум төгрөг байх. 16 тэгээд үүний дийлэнх нь энэ төсвийн дийлэнх нь дандаа эрчим хүчний татаастай. Урамшуулалтай яваад дуусаж байгаа юм. 

Би тэгээд Засгийн газар ийм бодлоготой байх юм уу. Энэ дээр би зүгээр Сангийн яамны хүмүүс байна уу. Одоо жил талдаа орлоо. 2019 оны төсөв ингээд төсөвлөгдөж явж байгаа. Бид нар яагаад нийтлэг эрх ашиг хөндөгдсөн  1 сая иргэний одоо эрүүл мэндэд хамаарах асуудал төрийн бодлого төсвийн төлөвлөлт дутагдаад байгаа юм бэ. 16 тэрбум төгрөг тавиад энэ жилдээ утааг хэдэн хувиар бууруулна гэж итгээд байгаа юм энэ дээр. Ийм төсөвтэй байж ажил явна гэдэгт бол ер нь байхгүй дээ. Тэгэхээр би зүгээр тодорхой зорилго, үр дүнд хүрэхийн тулд тодорхой хөрөнгө оруулалт бол шаардлагатай. Санхүүжилт хэрэгтэй. Энэ ирэх жилүүдэд төсөв мөнгөний зорилт төлөвлөх бодлого хэрэгтэй байгаад байна. Уг нь болж өгдөг бол ийм одоо эмзэг асуудал дээр онцгой байдал нөхцөлд орсон ийм асуудал дээр бол бид нар нэг магадгүй юу гэдэг юм ДНБ-ий тэдэн хувийг ч гэдэг юм уу, 1, 2 хувийг шууд заавал ч үгүй утаанд зарцуулна гэдэг юм уу. Энэ асуудлыг шийдэхэд зарцуулна гээд. Жилдээ доод тал нь ядаж 200, 300 тэрбум төгрөг тавимаар байна. Энэ бодлогоо төлөвлөлтөө яагаад хийхгүй байгаа юм Сангийн яам. 

Уг нь бол алдаа хийсэн бол хийсэн даруйдаа засах алхмаа хийдэг л байх ёстой. Нийгмийн халамжийн бодлого гэхээсээ илүүтэй одоо бол эрүүл мэндэд чиглэсэн энэ асуудал дээр бол хөрөнгө мөнгөний асуудал чухал байна. Цэрэнбат сайд энэ дээр ямар бодолтой байгаад байгаа юм. Ирэх жилүүдэд хэчнээн төгрөг тавья гээд төсвийнхөө саналыг өгсөн Сангийн яаманд. Ингэж нэг дорвитойхон шиг том шийдэл хайхгүй бол болохгүй ээ. Магадгүй би зүгээр бодож байгаа Их Хурал дээр бол энэ онцгой асуудлаар бол бид зүгээр нэг яаманд асуудлыг хандаад нөгөөдөх нь нэг өчүүхэн тавьсан 16 хан тэрбум төгрөгөн дээрээ асуудлыг шийднэ гээд ганцаараа зүтгээд бол яваад зүтгээд байхгүй. Шаварт суусан машин шиг л дороо хий эргээд байна. 
Тэгэхээр магадгүй Их Хурал дээр нэг түр юм уу бүтцийн байгууллагатай болох хэрэгтэй байгаад байгаа юм. Энэ асуудал дээр Байнгын араас нь бүх асуудлын төлөө явдаг. Ер нь нийслэл гэдэг маань утаагаар хязгаарлагдахгүй. Өчнөөн асуудал байгаад байгаа юм. Нэг ийм шийдэл бол байх ёстой байх. Би зүгээр явж явж том бодлогын шийдэл байх ёстой асуудал бол ер нь зүгээр манай нийслэлийнхэн юу гэж бодож байгаа юм. Төвлөрлийг саармагжуулах энэ утааг одоо байхгүй болгох ч гэдэг юм уу энэ 1.3 сая хүн амтай утаатай хогтой нийслэлийнхээ асуудлыг яаж шийдье гэж бодож байгаа юм бэ. Бүгдийг нь орон сууцжуулъя гээд яриад байдаг. Гэр хороололд байгаа нийт хүмүүсийн чинь 30 хувийг орон сууцжуулахад хөрснийхөө бохирдлыг дийлэхгүй. Эрчим хүчнийхээ юуг дийлэхгүй. 

Ё.Баатарбилэг: Тэмүүлэн гишүүнд 1 минут. 

Г.Тэмүүлэн: Угаасаа нийслэл ачаагаа дийлэхээ болилоо, ачааллаа дийлэхээ болилоо. Утаа түгжрэл хөрсний бохирдол ундны усны хэрэглээ агаарын бохирдол, сургууль, цэцэрлэгийн хүртээмж гээд. Одоо та нар замаа өргөсгөөд байдаг энэ чинь ачааллаа дийлэхээ больсон угаасаа. Ингээд барахгүй түгжрэл буурахгүй. Тэгэхээр нийслэлийг шилжүүлэх гэдэг юм уу, зарим чиг үүргийг нь шилжүүлэх асуудал дээр гарц шийдэл хайж болдоггүй юм уу. Ядаж төрийн захиргааны байгууллагуудыг нь хар хорин руу байдаг юм уу, өөр хот руу шилжүүлдэг нүүлгэдэг асуудал байж болохгүй ээ. Ядаж 20-30 хувийг. Уг нь бол бид нар иймэрхүү нэг том шийдэл ярихгүй бол энэ байдал бол юу ч өөрчлөгдөхгүй л гэж хараад байгаа юм. Бид нар утаанаас энэ төвлөрлийг багасгаж байж салахаас өөр гарц байхгүй ээ. Өөр улсуудад миний судалж харснаар л лав 12 улсад ийм байдлаар асуудлыг шийдсэн юм билээ. Нийслэлийг шилжүүлэх, зарим чиг үүргийг нь шилжүүлэх байдлаар. Өөр хот хорин руу шилжүүлэх байдлаар. 

Ё.Баатарбилэг: Тэмүүлэн гишүүний асуултад Цэрэнбат сайд тодруулга хэлье. 

Н.Цэрэнбат: Тэмүүлэн гишүүний асуултад хариулъя. 2018 он дээр Байгаль орчин, аялал жуулчлалын сайдын багц агаарын бохирдлыг бууруулах тэр 16 оны 9 тэрбум төгрөг тавигдсаны 8.3 нь одоо Улаанбаатар хотын айл өрхийн шөнийн тарифын тэглэлт рүү явчхаж байгаа юм. Сайжруулах түлшний татаасанд гэж над дээр 4 тэрбум төгрөг л байгаа юм. Үлдсэн хоёр нь бас бусад хөрсний бохирдолтой холбоотой үйл ажиллагааныхаа чиглэлтэй ингээд зарцуулагдаад явж байгаа. Бид нарын баталсан агаар орчны бохирдол, агаарын бохирдлын эсрэг санг албан ёсоор байгуулж өмнө нь Агаарын төлбөрийн хуулиар хуримтлагддаг байсан мөнгийг тэр санд татан төвлөрүүлэхээр одоо хууль 2019 оны 1 сарын 1-нээс эхэлж хэрэгжинэ. Энэ санд урьдчилсан статистик тоогоор бол 38 орчим тэрбум төгрөг хуримтлагдана гэж байгаа юм. Тэгэхээр ирэх жилд бид нар одоо агаарын бохирдлын эсрэг санд маань 38 тэрбум төгрөг хуримталж бас энэ чиглэлээр дорвитой мэдэгдэхүйц арга хэмжээ хийх ийм санхүүгийн эх үүсвэр нь ингээд тогтмолжоод ингээд баталгаажиж байгаа гэж харж байгаа. Таны хэлээд байгаа эрс шийдэмгий арга хэмжээ авахын тулд сэтгэлзүйгээ бэлтгэл ажлаа бүх юмаа бэлдье гээд жилийн өмнөөс түүхий нүүрсийг Улаанбаатар хотод хориглоно. Энэ дагуу одоо цахилгаан бага хэрэглэдэг эрчим хүчний хэмнэлттэй халаалтын орлого шийдлүүдийг хийгээд явж байгаа гэдгийг хэлье. 
Нийслэлийн төлөвлөлттэй холбоотой юман дээр ажлын хэсэг. 

Нийтлэгээрээ бол би богино хугацааныхаа арга хэмжээнүүдийг яриад байгаа юм. Урт хугацааны дагуул хот болон дэд бүтэцжүүлэх метро барих, нийтийн тээврийг хөгжүүлэх бусад хангамжийг гэх юм бол таны хэлээд байгаа 9.8 их наяд маань ерөнхий үндсэн Монгол Улсын энэ асуудлыг бүрэн шийдэхэд бүх талд байгаа. Энэ дээр цэвэрлэх байгууламж орж байгаа. Бүх л станцуудыг төвлөрсөн хангамжид оруулах гээд бага оврын зуухнуудыг станцуудтай холбох гэж явж байгаа. Орон сууцжуулах гэж явж байгаа. Хамгийн их мөнгө маань орон сууцжуулахад явж байгаа. Сая Баасанхүү гишүүний асуугаад байгаа тэр 500 саяд бол Монгол Улсаас 11 төсөл өгсөн байгаа. Орон сууцжуулах боломжтой төслүүд ээ. Солонгосын талд эцсийн шийдээ гаргаад эхний ажлын хэсэг нь одоо ирсэн ажиллаж байгаа Сангийн яаман дээр. 

Ё.Баатарбилэг: Нийслэлээс хариулъя. Ажлын хэсэгт ирсэн хүмүүсийг танилцуулъя. Хүрээлэн буй орны байгалийн нөөцийн удирдлагын газрын дарга Нямдаваа, Орчны бохирдол бууруулах үндэсний хорооны ажлын албаны ахлах мэргэжилтэн Гүнбилэг, Нийслэлийн Засаг даргын дэд бүтцийн хөгжлийн асуудал хариуцсан орлогч Баярхүү, Нийслэлийн мэргэжлийн хяналтын газрын дарга Эрдэнэчулуун, Нийслэлийн байгаль орчны газар Баттулга, Нийслэлийн агаарын бохирдол бууруулах газрын дарга цацрал, Нийслэлийн гэр хорооллын дэд бүтцийн газрын дарга Батбилэг, Улаанбаатар цэвэр агаар төслийн зохицуулагч Баяртогтох, Улаанбаатар гэр хорооллын хөгжүүлэх, хөрөнгө оруулалтыг дэмжих төсөл хөтөлбөрийн зохицуулагч Авирмэд, Нийслэлийн орон сууцны корпорацийн дэд захирал Энх-Манлай, Нийслэлийн газрын албаны дарга Болорчулуун, Нийслэлийн тээврийн газрын дарга Отгонбаатар, Нийслэлийн үйлдвэрлэл, инновацийн газрын дарга Бат-Эрдэнэ, Эрчим хүчний яамны эрчим хүчний бодлогын хэрэгжилтийг зохицуулах газрын дарга Насантогтох, Барилга хот байгуулалтын яамны Хот байгуулалтын газрын дарга Гүнболд, Барилга хот байгуулалтын яамны бодлого, төлөвлөлтийн газрын дарга Батжаргал, Авто тээврийн бодлогын хэрэгжилтийг зохицуулах газрын дарга Батболд, Авто тээврийн бодлогын хэрэгжилтийг зохицуулах газрын мэргэжилтэн Мөнхбат, Эрүүл мэндийн яамны Нийгмийн эрүүл мэндийн газрын дарга Галбадрах, Орчны эрүүл мэнд, эмнэлгийн хог хаягдал эрүүл мэнд хариуцсан мэргэжилтэн Уранцэцэг гэсэн ийм ажлын хэсэг ирсэн байгаа. 

Тэгээд нийслэл тэр сая Тэмүүлэн гишүүн бас асуулаа. Ер нь энэ яагаад тэр Байгаль орчны сайдын хэлснээр агаарын бохирдлыг бууруулахтай холбоотой тэр хуралд нь яагаад очдоггүй юм бэ танайх. Яагаад хүн амьтан төлөөлөл болгоод явуулдаггүй юм. Яагаад тэр мэдээллээ нэгтгэх гэхээр танайх материалаа ирүүлдэггүй юм бэ? Тэгээд сая Тэмүүлэн гишүүн бас тодорхой асуулт асуулаа. Тэд нарт нэг хариулт өгөөч Баярхүү дарга 1 номерын микрофон. 
П.Баярхүү: Та бүгдийн энэ өдрийн амгаланг айлтгая. Тэмүүлэн гишүүний асуултад хариулъя. Улаанбаатар хот өнөөдөр маш их асуудал байгаа нь үнэн. Улаанбаатар хотын 2030, 2040 оны ерөнхий төлөвлөгөөний тодотгол түүнийг хэрэгжүүлэх үйл ажиллагааны төлөвлөгөөнд тусгагдсан ажлуудыг хийж гүйцэтгэхэд урьдчилсан тооцоогоор 10 тэрбум долларын ийм тооцоо байдаг. Өнөөдөр энэ хэрэгжүүлэлт маань үндсэндээ 20 гаран хувийн л гүйцэтгэлтэй явж байгаа. Энэ бүгдийн цаана юу байдаг вэ гэхээр төсөв мөнгө л байгаа юм. төсөв мөнгөний хүрэлцээ муу. Нийслэлд өөрийнх нь эрх мэдлийнх нь хүрээнд бонд гаргах концесс хийх эрхэд бүгдийг нь Засгийн газрын тогтоолоор хуулиар бүгдийг нь хаачихсан. Цэрэнбат сайд түрүүн хэлсэн. Ерөөсөө л одоо санхүүжилт маш хэрэгтэй байна. Бидэнд төлөвлөгөө бол байгаа. Үйл ажиллагааны хэрэгжүүлэх төлөвлөгөө байна. Сонгуулийн мөрийн хөтөлбөр байна. Засгийн газрын болон Засаг даргын үйл ажиллагааны үндсэн чиглэлүүд байна. Яг одоо юун дээр очоод гацаж байна вэ гэхээр санхүүжилт дээр мөнгө тавихаар дандаа гадаадын зээл тусламж, тэгээд нөгөө гадаадын зээл тусламж нь хоёр, гурван жил хөөцөлдөж байж бүтдэг.
 Ингээд үйл ажиллагаанууд нь хойшоо яваад байдаг. Цаасан дээр бид нар ажил хийгээд байдаг. Тэгээд нийслэл бол өөрийнхөө хэмжээнд байгаа нэг 160-170 тэрбум төгрөг дээр л үндсэндээ зам, дэд бүтцийн асуудлуудыг шийдээд явж байгаа. Өмнөх жилүүдэд Улаанбаатар хотоос 50 тэрбум төгрөг татдаг байсан бол улсад төвлөрүүлдэг. 50 байсан бол энэ жил 80 тэрбум болсон. Ингээд бид нар бол улсад татаасаар мөнгөө өгөөд л байдаг. Тэгээд бүтээн байгуулалтын ажлаас маань хумслагдаад, хойшлогдоод л ингээд яваад байгаа юм. 
Дээрээс нь мөн Нийслэлийн эрх зүйн байдлын тухай хуулийг эрхэм гишүүд маань хурдан баталж өгөөч. Нийслэл онцгой статустай хот баймаар байна. 

Тэгэхээр энэ хуулийг яаралтай баталж өгөөч. Мөн бас энэ засаглалынхаа хэлбэрт бас энэ Үндсэн хуулийн өөрчлөлтийг хийхдээ бас оруулж өгөөч. Тэгэхгүй бол дүүрэг хороон дээр улс төржилт бол маш их. Дүүрэг дээр сонгууль явдаг, Засаг дарга сонгогддог, иргэдийн хурал сонгогддог. Дахиад хорооны Засаг даргын сонгууль болдог. Ингээд нийслэл дээр Монгол ардын нам засаглаж байхад дүүрэг хороон дээр Ардчилсан нам байхаар бас энэ асуудал үүсэж байна. Энэ бас бидний хөгжлийн гацаан дээр бас асуудал үүсэж байгаа юм. 

Дээрээс нь орон нутгийн хөгжлийн сангаар хуваарилж байгаа мөнгөнүүд тэнд очоод дахин хуваарилалтад орж байгаа юм. Ингээд нөгөө жижиг мөнгө маань дахиж жиргэсээр байгаад одоо яг хороон дээрээ ганц явган хүний зам ч юм уу, нэг гүүр болж хувирах жишээний ийм байдалтай бас болж байгаа юм. Энэ дээр бас энэ Үндсэн хуулийн өөрчлөлт дээр бас энэ засаглалын асуудлуудыг нэг мөр шийдэж өгөөч гэж ийм хүсэлт байна. 

Төрийн захиргааны байгууллагуудыг нүүлгэх тал дээр бол бид бас 100 хувь тантай санал нэг байна. Хотын захиргааг бид нар Яармаг шинэ төв рүү нүүлгэхээр хотын дарга удирдлагууд шийдэл гаргасан. Одоо сонгон шалгаруулалтын ажлууд нь бол явагдаж байгаа. Мөн энийг бас дэмжээд энэ Засгийн газар бусад яам, агентлагууд маань одоо энэ нийслэлийн ерөнхий төлөвлөгөөтэй уялдаад  энэ дэд төвүүд рүү бас ингээд нүүж гарах асуудлуудыг нэг бодлогоор хиймээр байна. Тэгэх юм бол нийслэлийн ерөнхий төлөвлөгөөний дагуу Улаанбаатар хот 8 дэд төвтэй байх ёстой. Ийшээ бас дэд төвийг хөгжүүлэхэд төрийн захиргааны байгууллагууд нүүх хэрэгцээтэй байна. 
Мөн шинэ Улаанбаатар хотын энэ концепцыг бид нар бас боловсруулаад явж байгаа. 

Ё.Баатарбилэг: Хаянхярваа гишүүн асуулт асууя. 

Д.Хаянхярваа: Тэгэхээр агаарын бохирдлыг бууруулах чиглэлээр бид хэлэлцэж байна. Асуусан асуултад хариулж байгааг ингээд харахад бол яг л нэг зүйл дээр очоод бүх хүмүүсийн юм чиглээд байна шүү дээ. Сая Цэрэнбат сайд ч хэллээ, Баярхүү дарга ч хэллээ. Хөрөнгөтэй холбогдсон асуудал. Яг үнэн хэрэг дээрээ энэ асуудлыг шийдэхийн тулд бол хөрөнгөтэй холбогдсон асуудлаа Засгийн газрын түвшинд тэгээд одоо энэ нийслэлийн түвшинд яг нэг ойлголтод хүрч энийг нэг мөр шийдэхгүй бол бид нарын энэ ярьдаг утааны тухай асуудал ирэх намар одоо энэ 10 сард яг хэвээрээ байна. Энэ дээр бүр эргэлзээд ч хэрэг байхгүй. Яагаад гэвэл бид нар өнөөдөр цаасан дээр бараг худалч хүнд нэгдсэн төлөвлөгөөгүй шахуу энд тэндгүй эрээвэр, хураавар юм бичсэн. Сая тэр дурдаж байна. Энэ дотор ингээд харахаар Хятадын буцалтгүй тусламжийн 2 тэрбум юань, Солонгосын 500 сая руу ингээд орж байгаа гээд. Эд нар чинь бол энэ жил бүтэхгүй шүү дээ. Бид нар бол энийг хөөцөлдөнө, ярина, явна, авна, гэрээ хэлцэл хийгдэнэ. Энэ юмыг чинь зовлон жаргалыг мэднэ шүү дээ. Сая тэр гурван жил гэж бараг л ортой шүү. 
Солонгосын 500 саяыг чинь одоо бараг 2 зуун хэд нь 11 онд л намайг Сангийн сайд байхад л яригдаж байсан шүү дээ. Монгол ингэж авна, тэгж авна. Тэгээд баахан төслөө өөрчилдөг. Ийм асуудлууд. Тэгэхээр бид нар ерөөсөө одоо энэ Засгийн газарт шаардлага тавих ёстой юм байна гэж бодож байна. Яагаад гэвэл Байнгын хорооноос шууд Засгийн газрын түвшинд хөрөнгийнхөө асуудлыг яаж шийдэх юм бэ гэж. Маш тодорхой энэ асуудлыг тавиад ойрын хугацаанд хөрөнгийн асуудлыг нь шийдэхгүй бол буцаж одоо энэ Цэрэнбат, нийслэлийнхэнтэй элдэв юм яриад хэрэггүй. Хөрөнгөгүй улсуудтай юу ярих вий дээ. Юм хийнэ л гэж байгаа юм. Энд ингээд харахад бол тийм ажил хийнэ, ийм ажил хийнэ. Эхэлж байгаа гэсэн юмнууд л гарсан. Яах вэ өөрсдийнхөө түвшинд хийж байгаа юмнууд байгаа л юм байна. Жишээлэх юм бол одоо нам даралтын зуухыг 113 зуухыг буулгана л гэж байгаа юм. Буулгаад хийгээд явах зардал энэ юм нь энэ дээр яг байна уу, үгүй юу. 68 халаалтын зуухыг зогсооно. 113 нам даралтын зуухыг буулгахаар төлөвлөж байна гээд. Төлөвлөсөн байна. Одоо тэгвэл яг энэ 113 зуухыг бүгдийг нь буулгаад оронд нь ямар халаалтын системийг хэрэглэхээр тохирсон юм бэ гэдэг мөнгө хөрөнгө санхүү нь одоо шийдэгдсэн юм байна уу үгүй юу гэдэг дээр тодорхой хэлээч. Хэрвээ тийм юм байхгүй бол энэ бүтэхгүй. Энэ мөн одоо би энэ дээр одоо бас нэг зүйлийг харж байна л даа. Асуугаад яривал их юм байна энд. 

Энэ нэг нийтийн тээврийн автобусны парк шинэчлэл гээд байгалийн шатдаг хийгээд ажилладаг 19 автобусаар паркийн шинэчлэлт хийлээ. Монголд дотооддоо 2-ыг үйлдвэрлэлээ гэж. Би энийг сүүлийн үед сонирхоод байгаа юм. Ингээд асуухаар байна шүү дээ Монголд үйлдвэрлэсэн тэр эко автобус гээд байгаа юм чинь бол газар газрын эрээвэр хураавар юм авч ирээд угсарсан ямар ч стандартгүй юм. Одоо нийслэл энэ дээр хэл дээ та нар. Яг хэдийг аваад хэд нь ажиллаж байгаа юм, хэд нь ажиллахгүй байгаа юм. Энэ тоо байгаа шүү. Сая 2-ыг авахаар 2 зуун хэд билүү, 500-аад төгрөгийн асуудал шийдсэн гэсэн. Гэтэл яг ийм чиглэлийн хамгийн сүүлийн үеийн Хятадын асуудлыг судлаад үзэхэд наадахаас чинь бараг 30, 40 дахин хямд үнэтэй ийм эко автобуснууд бол хийсэн байгаа байхгүй юу. Тэгэхээр бид нар ингээд ийм хэрэггүй юманд мөнгөө үрээд ингээд одоо дараа нь тэр нийтийн тээврийн аюулгүй байдал гэдэг холбоотой юмаа бүр умартаад ингээд яваад мөнгө төгрөгөө хий хоосон үрээд байвал наадах чинь утгагүй. 
Тэгэхээр энэ бүх юмнуудыг маш тодорхой болгож байж бид нар энэ асуудлыг цаашдаа ярьж байх ёстой юм гэж. Нийслэл дээр өөр нэг яригдаад байгаа юм юу байна вэ гэхээр бол үнэндээ нийслэлийн энэ хөрөнгө санхүүгийн эх үүсвэрийг шийдэж чадахгүй асуудлыг Засгийн газар яаралтай оруулж ирээч ээ. Нийслэлд тэр концесс одоо бусад эх үүсвэрээр. Өмнө нь бол яасан бэ гэхээр нийслэл бол өнгөрсөн жилүүдэд төсвийн хөрөнгө, концесс тэгээд юуны хөгжлийн банкны хөрөнгийг гээд гурван эх үүсвэрээр юм хийж байсан. Одоо нийслэл төсвийн 100 тэрбум төгрөгтэй. Өөр юу ч байхгүй. Тэгэхээр чинь одоо ингээд өмнөхтэйгөө харьцуулаад юм хийнэ гэвэл яаж энэ ажил явах юм бэ. Тэгэхээр энийг Засгийн газрын түвшинд ярьж байгаа юм байна уу, үгүй юу одоо Цэрэнбат сайд хариулах уу. Яг одоо нийслэлийн энэ хөрөнгийн эх үүсвэрийн асуудлыг шийдэх чиглэлээр ярьж байгаа юм бий юу, үгүй юу гэдэг дээр бас нэг Цэрэнбат сайд та нэг саналаа хэлээч ээ. 
Ё.Баатарбилэг: Хаян даргад нэг минут. 

Д.Хаянхярваа: Одоо бид нар бол тун тодорхой юм ярих ёстой. Энэ шахмал түлш гээд байгаа юм. Төр өөрөө үйлдвэр барина гээд хэлсэн шүү дээ. Нэг үйлдвэрийг 200 мянган тонн сайжруулсан түлш хийх үйлдвэрээ барина гэсэн. Үүний хөрөнгө шийдэгдсэн үү, үгүй юу. Ерөөсөө энэ шахмал түлш буюу сайжруулсан түлшний тухай асуудлыг ярихдаа бол би төр өөрөө хийнэ гэдгийг ерөөсөө ойлгохгүй байгаа юм. Энийг чинь одоо хувийн хэвшлийнхэн хийж чадна шүү дээ. Үнэхээр тэрийг барих хөрөнгө санхүү нь байгаа бол тэр сонгон шалгаруулалтаа хийгээд энэ хувийн хэвшлийнхэндээ өг л дөө. Тэгэх юм бол харин хувийн хэвшлийнхэн магадгүй ирэх жилийн 5 сарын 15-наас өмнө энэ үйлдвэрийг чинь бариад оруулж магадгүй. Төр хийнэ гээд өөрөө байж байх юм бол наад зардал мөнгө чинь хоорондоо хэрүүлээ хийж байгаад нэг мэдэхэд тэгээд үйлдвэрийн барилга бариад өөр юу ч хийгээгүй хөрөнгө дутсан гээд ингээд мэлийгээд сууж байхыг байг гэхгүй шүү. 

Энэ юман дээр ямар хөрөнгө санхүүгийн асуудал шийдсэн юм бэ. Энэ шахмал түлш, сайжруулсан түлшний асуудал дээр нэг тодорхой хариулт хэлээч. Цэрэнбат сайд хариулъя. 

Ё.Баатарбилэг: Дараа нь тэндээс явах уу. Эхлээд ажлын хэсэг 5 номерын микрофон. Дараа нь Цэрэнбат сайд. 

Б.Насантогтох: Хаянхярваа гишүүний асуултад хариулъя, Эрчим хүчний яам. 68 зуухтай холбоотой. Ер нь бол нам даралтын зуухыг төвлөрсөн дулаанд холбох хоёр багц ажил хийгдэж байгаа. Эхний ажил нь бол 2017 онд 45 нам даралтын зуухыг төвлөрсөн дулаан хангамжид холбосон. Энэ нь бол яг 45 зуухтай холбоотой хэрэглэгч нар нь бол манай төвлөрсөн дулаан хангамжид холбогдож байгаа юм. 68 зуухны хувьд бол нийт 22.7 тэрбум төгрөгийн өртөгтэй ажил байгаа. 2018 оны улсын төсөвт тусгагдсан. Энэ ажил бол одоо нэг 70 гаруй хувьтай. Бид бол 8 сардаа багтааж дуусгаж хүлээж авна гэж төлөвлөж байна. Энэ 68 зуухны хэрэглэгч бол нийтдээ 450 гаруй барилга байгууламжууд ямар ч байсан 9 сарын 15-наас өмнө төвлөрсөн дулаан хангамжид холбогдоод эдгээр зуухнууд энэ өвөл бол ажиллахгүй гэж бид тооцсон байгаа юм. 

Ё.Баатарбилэг: Цэрэнбат сайд. 

Н.Цэрэнбат: Хаянхярваа гишүүний асуултад хариулъя. Сайжруулсан шахмал түлшний үйлдвэр дээр нийт хэрэглээнийхээ 30 орчим хувийг л төрийн өмчит үйлдвэр нь үйлдвэрлэдэг байя гэсэн бодлого Засгийн газраас барьж байгаа. Одоо мөн явж байгаа таны хэлж байгаа яг санхүүжилт маань ээн сайжруулсан шахмал түлшний бизнес дээр хамгийн нэг хүндрэл нь урьдчилж бүгдийг нь хийж байж өвөл болохоор зардаг ийм бизнесийнх нь модель ийм өвөрмөц учраас татаасаар явахаас өөр аргагүй болоод байгаа юм. Одоогоор бол шинээр төр 200 мянгыг хийе гэж байгаа. Дээрээс нь 3 хувийн хэвшлийн компани үйл ажиллагаагаа одоо эхлүүлэх ингээд хүсэлтээ тавьсан. Гол нь цаашид төр бид нараас худалдан авна гэдэг баталгаа гаргаж өг гэсэн байдал яригдаж байгаа юм. Одоо үйл ажиллагаа нь явж байгаад зогссон сүүлийн 20 гаран жил явахгүй байгаа одоо шахмал түлшний үйлдвэрүүд дээр байгаа хүндрэл маань санхүүжилт болоод байгаа. Өмнө нь Цэвэр агаар сангаас зээл аваад үйл ажиллагаагаа явуулж байтал шахмал түлшийг нь авахаа болиод зогсоочхонгуут үйл ажиллагаа нь зогссон авсан зээлээ төлж чадахгүй болоод дэмжлэг өгье гэхээр тэд нарын маань хүсэж байгаа нь 1.3 орчим тэрбум төгрөгийг нийтдээ тухайн аж ахуйн нэгжүүд урьдчилж өгөөч бид нар тэгээд араас нь одоо үйл ажиллагаагаараа тэр мөнгийг нөхье гэсэн хүсэлт тавьсан. 

Гэтэл одоо төсвийн маань байгаа мөнгө маань урамшуулалд л 4 тэрбум байгаа болохоос биш бусад дэмжлэг гэдэг маань улсын төсөвт байхгүй байгаа. Тэгээд бусад банкнуудыг бол арилжааны нөхцөлөөр зээл өгөөдхөөч ээ эд нар дээр гээд хэлэнгүүт тавьж байгаа шаардлагаараа бид боломжгүй болоод байна гэсэн хариуг өгөөд явж байгаа юм. 

Ё.Баатарбилэг: Бат-Эрдэнэ гишүүн асуултаа асууя. Байж байгаарай. Эко автобус дээр тодруулга. Нийслэл өгөх үү. 1 номерын микрофон. 

П.Баярхүү: Хаянхярваа гишүүний асуултад хариулъя. Нийслэл бас өөрийн төсвийн хөрөнгөөр дөрвөн тэрбум төгрөгөөр 10 халаалтын зуухыг бөс төвийн шугамд холбохоор нийслэлийн төсөвт суулгасан. Нийтийн тээврийн парк шинэчлэлтийн асуудлаар бол би бас Хаянхярваа гишүүнтэй бол санал нэг байгаа юм. Гэхдээ ингээд нөгөө эх үүсвэр нь гадаадын зээл тусламж болохоор одоо Солонгосын 500 сая дээр манай нийтийн тээврийн шинэчлэлийн автобус явагдаж байгаа. Тэгээд энд мэдээж нөгөө өөрийн оронд үйлдвэрлэгдсэн бараа бүтээгдэхүүнүүдээ бас худалдан борлуулах сонирхолтой байдаг учраас бид нар бас Солонгос автобусыг бас санал болгосон. Энд бас хөнгөлөлттэй зээлэнд хамрагдаад явж байгаа. Яг одоо бид нар ингээд СNG, евро-5, дизель гээд төрөл бүрийн автобуснуудыг сонирхож байна. Сүүлийн үеийн шинэлэг технологиуд бол одоо энэ эко буюу хайбрид, цахилгаан автобуснууд бол гарч ирсэн. Цахилгаан автобусны үнэ бол жирийн автобуснаас одоо нэг дахин илүү үнэтэй. Гэхдээ ирээдүйн одоо үр өгөөж нь бол илүү байгаа. 
Тийм учраас өнөөдрийн Солонгосын 1 дизель автобус 140-160 мянган доллар байхад Хятад автобуснууд бол тэрнээс 100-110 мянган доллараар шахам үнэтэй ийм хямд автобуснууд бий. Манайд одоо үйлдвэрлэгдэж байгаа эко энэ цахилгаан хайбрид автобуснуудыг ингээд үйлдвэрлэлийн дамжлага нь бас тийм ихээр гарах боломж байхгүй. Нийслэл бол өнгөрсөн жилүүдэд нийтдээ одоо сургуулийн автобусны захиалгыг бол одоо энэ манай эко автобусанд бол захиалга өгсөн. Нийтдээ өнөөдрийн байдлаар 5 автобус бол өнөөдрийн байдлаар бол гараад байгаа. Хүүхдийн сургуулийн автобус. Тэгэхээр энэ нийтийн тээвэрт бол энэ эко автобуснууд бол шаардлагатай. Маш их шаардлагатай байгаа. 

Ё.Баатарбилэг: Тодорхой тоо, хэдийг аваад хэд нь ажиллаж байгаа юм, хэд нь зогсоод байгаа юм. цаашид энэ эко автобусны үйлдвэрлэл дээр ямар бодлого барих гээд байгаа юм гээд маш тодорхой хариулт өгөөч. 5 номерын микрофон. 

Д.Отгонбаатар: Хаянхярваа гишүүний асуултад хариулъя. Монголд угсарсан эко автобус 2005 онд нийслэлийн төсвөөр нэг бүрийн үнэ нь 279 сая нийтдээ 5.5 тэрбумаар 20 автобус авсан юм. Өнөөдөр шугамын үйлчилгээнд бол явж байгаа. Гэхдээ бол энэ жилээс эхлээд эвдрэх эрсдэл гарч байгаа. Эвдрэл гарахаараа сэлбэг нь ховор байна гэсэн хэрэглэгч нар баазын орон нутгийн өмчит үйлдвэр, зорчигч тээврийн бааз бол тийм санал гомдол ирж байгаа. 

Ё.Баатарбилэг: Таван он юм уу хэдэн он юм бэ. 

Д.Отгонбаатар: 2015 онд. Нэг бүрийн үнэ нь 279 саяар Монголд угсарсан тийм асуулт ирсэн 20 ширхэг автобус. 

Ё.Баатарбилэг: Одоо яг хэд нь ажиллаж байгаа юм. Тодорхой тоо хэлээч.

Д.Отгонбаатар: Одоо бол үйлчилгээнд явж байгаа. Үйлчилгээнд явахдаа бол эвдрэл бол их байгаа. Сүүлийн үед эвдрэл их гараад байгаа. Эвдрэл гарахаар сэлбэгийн захиалга нь өөрөө их ховор хаанаас нь авсан нь мэдэгдэхгүй тийм сэлбэгийн захиалга удаашралтай байгаа. Өнөөдрийн байдлаар бол 18 автобус шугамд явж байгаа. Бэлэн байдлын юунд хоёр автобус байнга зогсож байдаг. 

Ё.Баатарбилэг: Бат-Эрдэнэ гишүүн асуулт асууя. 

Б.Бат-Эрдэнэ: Их баярлалаа. Тэгэхээр энэ агаар орчны бохирдлын асуудлаар өнөөдөр одоо чухал хурлыг бол хоёр Байнгын хороо хамтраад хийж байна. Их Хурлаас байгуулагдсан ажлын хэсэг Баатарбилэг даргаар ахлуулсан ажлын хэсэг бол сайн ажилласан. Байгуулагдсан цагаасаа хойш энэ хугацаанд бол сайн ажилласан. Засгийн газар зарим Байнгын хороод бол ач холбогдол өгч хамтарч ажиллах талаар бол дутагдалтай байна. Өнөөдөр Засгийн газрын сайдууд гэхэд энд сууж байгаа хүн ер нь Чинзориг сууж байна. Өөр хүн алга. Яах вэ Байгаль орчны сайд бол өөрөө ажил хариуцаж байгаа учраас суухаас өөр үг байхгүй. Тэгэхээр өнөөдөр бол энэ агаарын бохирдолтой холбоотой асуудал ярихад бол ажилгүйдэл үүний нөгөө талд ажлын байрыг нэмэгдүүлэхтэй холбоотой энэ иргэдээ орлоготой амьдралтай байлгах талаар Засгийн газар ямар бодлого дэвшүүлж байгаа юм бэ гэдэгтэй бол уялдаж ярих ёстой. 
Тийм учраас Сангийн яам, Хэрэг эрхлэхийн сайд холбогдох бүх л сайд нар бол энд байх ёстой гэж би ингэж бодож байгаа. Байнгын хороо хамтраад өнөөдөр хуралдаж байхад бол 19, 19 гишүүнтэй за бас нэг цөөхөн гишүүд бол энэ хоёр Байнгын хороонд давхардаж байгаа гэдгийг ойлгож байгаа. Гэлээ гэхдээ бол 34, 35 гишүүн энд бол сууж байх ёстой. Гэтэл бол одоо ингээд тал талаас нь тоолоход 10 хүнээс илүү гарахгүй байна шүү дээ. Тэгээд ийм байдалтай асуудалд хандана гэдэг бол туйлын харамсалтай байна. Өнөөдөр бол энд сууж байгаа улсууд бол үнэхээр одоо иргэдийнхээ амьдралыг ялангуяа одоо энэ Улаанбаатар нийслэл хотын одоо иргэдийн амьдралаас бол хол байна. Нөгөө нэг гүүр давбал нэжгээд баян, хоёр гүүр давбал хосгүй баян гэдэг ийм хэлц үг хүртэл гарсан байгаа шүү дээ. Тэгээд тийм учраас энэ агаарын утааны бохирдлоос хол хоёр гүүрийг даваад амьдардаг баян цатгалан улсууд бол үнэхээр амьдралаас хол байна гэдэг нь бол харагдаад байна шүү дээ. 
Бид бол яг иргэдтэйгээ цуг энэ утааны энэ түгжрэлийн энэ бүх тулгамдаж байгаа ажил асуудлын дунд байж байгаа учраас бид нар ийм асуудлыг ярьж байгаа юм. Ийм асуудлыг бид нар Их Хурал дээр өвөл одоо завсаргүй шахаж шаардсаны үр дүнд бол энэ ажлын хэсэг гарсан. Ажлын хэсэг дөрвөн хэсэг болоод энэ дүүргүүдэд явж ажилласан. Тодорхой дүгнэлтэд хүрээд тэгээд энэ асуудлаа одоо Засгийн газар ийм ийм арга хэмжээ ав гэж бид бол шаардсан. Гэтэл өнөөдрийг хүртэл бол туйлын хариуцлагагүй хойрго хандаж байгаа талаар манай ажлын хэсгийн дарга Баатарбилэг гишүүн бол тодорхой шүүмжиллээ шүү дээ. Тэгэхээр зэрэг ийм байдалтай байх юм бол одоо дахиад 9 сарын 1 болно. Нөгөө утааны асуудал энэ одоо иргэдийн өмнө тулгамдаж байгаа асуудал яг хэвээрээ байхаар байна шүү дээ. Тэгээд бид нар одоо 2019 оны 5 сараас утаагүй ер нь түүхий нүүрсийг Улаанбаатар хот руу оруулахгүй гээд ингээд шийдвэр гаргасан хуурай захирамж шийдвэр бол асуудал. Захиргааны аргаар асуудлыг шийдэхгүй шүү дээ. Үүний л нөгөө талд бодитой асуудлуудыг шийдэх ёстой. Ямар гарц шийдлийг олов. 

Өнөөдөр өгч байгаа хариултуудаас бол тийм гарц шийдлийг олж байна гэсэн би хариултыг бол олж сонссонгүй. Өнөөдөр түлшнийхээ бүтцэд өөрчлөлт оруулах асуудал чинь таг түүхий хэвээрээ байна шүү дээ. Эрдэнэс Тавантолгойг түшиглүүлээд төрийн өмчтэй бололтой компани байгуулна. Нөгөө талд нь бол нөгөө л одоо Энержи ресурсээс нүүрс татна гэнэ үү, түлш үйлдвэрлүүлнэ гэнэ үү, ийм иймээрээ л ингээд сууж байна шүү дээ. 

Ё.Баатарбилэг: Нэмэлт минут авах уу? 1 минут Бат-Эрдэнэ гишүүнд. 

Б.Бат-Эрдэнэ: Тэгэхээр энэ агаар орчны бохирдолтой асуудлыг шийдвэрлэхэд бол энэ зөвхөн Улаанбаатар хотод тулгамдаад байгаа асуудал биш. Томоохон төв суурин газар аймгийн төвүүдэд бол мөн ялгаа байхгүй байгаа. Агаарын бохирдол  байна уу байна. Орчны бохирдол байна уу, байна. Энэ цэвэрлэх байгууламжтай холбоотой тулгамдсан асуудал байна уу, гэвэл байгаа шүү дээ. Тэгэхээр энэ асуудлуудыг одоо цогцоор нь хандах, цогцоор нь нэгдсэн төлөвлөгөө гаргаж энэ асуудалд хандах ёстой гэсэн ийм байр суурьтай байгаа. Бид нар бол ажлын хэсэг гаргаад Их Хурлаас тодорхой хоёр хуулинд өөрчлөлт оруулаад тэгээд энэ асуудлаа нэг удирдлагад оруулъя. Өмнө нь Ерөнхийлөгчийн дэргэд яамдуудын дэргэд, нийслэлд ингээд нэг талын нэг тарсан байсан бол одоо нэг удирдлагад оруулаад бие даасан энэ агаар орчны бохирдлын асуудал хариуцсан ийм агентлагийг байгуулъя гэсэн. Гэтэл өнөөдөр бол ингээд тал талынх нь сонирхол нь чагтлаад өнөөдрийг хүртэл байгуулаагүй байна шүү дээ. Энэ байгаа одоо төсөв орон тоонд багтаагаад яаралтай байгуулаад энийгээ ажилдаа оруулах хэрэгтэй байна шүү дээ. Энэ хаана байна. 

Ё.Баатарбилэг: Цэрэнбат сайд хариулах уу. 
Н.Цэрэнбат: Бат-Эрдэнэ гишүүний асуултад хариулъя. Таны сүүлд хэлсэн нөгөө агентлагийг яаралтай байгуулах дээр Засгийн газраас Сангийн яам, Хууль зүйн яам дэмжээгүй бол Засгийн хуралдаанаар оруулахгүй гэж зарчим барьж ажиллаж байгаа. Сангийн яам маань Олон улсын валютын сантай хийсэн гэрээ хэлцлийн үеэр шинээр орон тоо албан тушаал бий болгох гээд дээрээс нь агаарын бохирдлын эсрэг сан энэ хоёр чинь давхцаад байна гэдэг шийдийг өнгөрсөн долоо хоногт өгөөд манай хуулийнхан энэ гарц гаргалгааг нь одоо хуульд тааруулаад батлуулъя гэдэг дээр ажиллаж байгаа. Удахгүй энэ асуудал шийдэгдэнэ. Гарц шийдэл дээр бол ойрын хугацаандаа бол сайжруулсан түлш байгаа. Мөн үүнтэй давхцуулаад Эрчим хүчний яам маань зэрэгцээд одоо цахилгаанаар халаалтыг шийдэх, цахилгаан хуримталсан хураагуурын асуудал судалж байгаа. 
Мөн бусад одоо индукцийн болон одоо уян нано халаагчийг бас гэрийн өрхийн дулаалгад ашиглах гэдэг олон төслүүд судлагдаад явж байгаа. Гол нь санхүүжилтийн асуудлууд байгаа. Мөн энэ дээр бол ХБНГУ, БНСУ, БНХАУ-ын гэсэн олон компаниуд маань эцсийн одоо шийдлүүдийг Засгийн газарт танилцуулсан. 
Одоо туршилтыг одоо Монголд хийх хугацаа нь одоо яригдаад явж байгаа. Одоогоор албан ёсны тэр шийд нь гараагүй байгаад байгаа учраас Байгаль орчин, аялал жуулчлалын яам болон Эрчим хүчний яаман дээр хийгдэж байгаа туршилтын ажлуудаа яг ийм болж байна, ийм болох гэж байна гэж хэлэхэд арай албажаагүй байгаад байгаа учраас хэлэхгүй байгаа юм. Түүнээс биш яг бодитой шийдэл нь гараад өртөг нь тодорхой болоод хугацаа нь тодорхой болох юм бол энэ шийдлүүдээ буцаж танилцуулна гэдгийг хэлье. Сайжруулсан түлшин дээр таны хэлж байгаа тэр Эрдэнэс Тавантолгой дээр асуудлуудыг 30 хувийн найдвартай байдлаа хангадаг үүднээс хийе. Бас 100 хувь хувийн хэвшилд даатгахаар үнэ өсдөг асуудлууд байгаа. 

Дээр нь нийлүүлэлтийн хугацаан дээр хувийн хэвшлийнхэн алдаанаасаа болоод тогтсон хэмжээгээ нийлүүлж чадахгүй бол тэр рискийг хэн үүрэх вэ гэдэг асуудал байгаа учраас туршилтын байдлаар 30 хувиа Эрдэнэс Тавантолгойн дэргэдэх шахмал түлшний үйлдвэрээр хийнэ гээд компани маань дөнгөж байгуулагдаад ажиллаж байгаа. Монгол шахмал түлш гээд бүх сайжруулсан түлшний үйлдвэрүүдээ нэгтгэсэн байгаа. Нэг бодлогоор яв. Нэг түүхий эдтэй яв. Нэг тэр химийн одоо бэхжүүлэгч бодисоо ашигла гэдгийг бас хэлж байгаа гэдгийг хэлье. 
Энержи Ресурсын хувьд бол тэр мидлен гээд байгаа угаагдсан эрчим хүчний нүүрсээ үнэ төлбөргүй өгье гэдэг дээр л гол асуудал нь байгаа юм. Түүнээс биш бусад сайжруулсан түлшний аж ахуйн нэгж маань түлшээ авах болохоороо хэн нэгэн уурхайд мөнгөө төлдөг, төлөх гэхээр мөнгө байхгүй болоод байгаа учраас ингээд туршилт явж байгаа. Монгол Улсын хэмжээнд мөрдөгдөж байгаа сайжруулсан түлшний стандартаараа одоо байгаа мөрдөгдөж байгаа стандартаараа ирэх өвлүүдээ одоо хангана гэсэн зорилтыг тавьж ажиллаж байгаа. 

Ё.Баатарбилэг: Мөнхцэцэг гишүүн асуултаа асууя. 

Г.Мөнхцэцэг: Танилцуулгыг сонслоо. Тэгээд ер нь бид нар нэг ийм энэ нь нийслэлийн ажил юм. Энэ нь одоо яамны ажил юм гээд ялангуяа энэ агаарын бохирдол дээр бол хуваах ямар ч боломж бол байхгүй ээ. Агаар бол хэнийг ч ялгадаггүй учраас бид бүгдээрээ л бүх нийтийн л ажил болоод ингээд яваад байна л даа. Тэгээд энэ танилцуулгаас харах юм бол боломжтой юмнуудаа болохоор судалж байна гээд боломжгүй зүйлүүдээ болохоор хийж байна мөнгө байхгүй гээд нэг ийм л юм сонсогдоод байх юм л даа. Тэгээд танилцуулга дотор бас нэг дурдагдсан зүйлээс ганц нэг зүйлийг асууя л гэж бодож байна. Мэдээж энэ хотын агаарын бохирдлыг саармагжуулахад төвлөрлийг саармагжуулах явдал бол зайлшгүй хэрэгтэй. Тэгээд ирэхээр энэ танилцуулга дотор бас дурдагдаад байна л даа. 18 аймгийн 95 суманд суурьшуулахаар 210 хүний одоо иргэн судалгаанд хамрагдсан гээд байна. Энэ тоо бас ахих магадлал их байна шүү дээ. Тэгэхээр энэ төрөөс ямар байдлаар дэмжих гэж байгаа юм. 
Үндэсний үйлдвэрүүдийг бий болгох зорилгоор дэмжинэ гэж байна. Энэ судалгаа чинь одоо ямар шатандаа явагдаж байгаа юм бэ. Хэрвээ одоо бид нар энэ төвлөрлийг саармагжуулахын тулд хөдөө орон нутаг руу шилжилт хөдөлгөөнийг бас ингэж ихэсгэе гэж байгаа бол бид одоо төрөөс ингэж дэмжих гэж байна. Нийслэлээс жишээлбэл ийм одоо боломж байна дэмжих гээд. Ингээд ийм судалгаануудынхаа явцыг бол бидэнд танилцуулбал ард иргэддээ ойлгуулбал энэ утааны бохирдлоос гарах бас нэг алхам болоод ингээд харагдаж байгаа юм. Тэгэхээр энэ талаар одоо ямар юм хийгээд судалж байна гээд ингээд оруулсан байгаа  юм бэ. 

Энэ шилжилт хөдөлгөөнийг хязгаарлаж байгаа явдлыг нийслэл мэдээж хийсэн. Энэ мэт үр дүн гарч байхад боломжууд нь хир нээгдэж харагдаж байна вэ. Энэ дээр одоо нийслэлийнхэн бас тодорхой мэдээлэл өгөөч гэж ингэж асуумаар байна. 

Хоёрдугаарт нь болохоор мэдээж одоо орон сууцжуулах явдал бол мэдээж бас энэ утааны төвд саармагжилтыг бууруулах бол утааны энэ бохирдлыг бууруулах ажил дээрээ бас нэг хэсэг нь мөн. Тэгэхээр энэ ТОСК-ын баригдсан нөгөө Буянт-Ухаа-1, Буянт-Ухаа-2 гэсэн хорооллууд маань юу болж хувирсан бэ. Цаашдаа энэ явсангүй ээ. Нөгөө тавигдаад байсан тэр 4.5 тэрбум төгрөгийн хөрөнгө оруулалт маань юу болсон бэ? Энэ хотжуулах, барилгажуулах ажлууд маань Төрийн орон сууцны корпорацийн хувьд ямар шуу байдалтай явагдаж байгаа юм бэ. Энэ чиглэлийнхээ мэдээллүүдийг одоо өгөөч албаны хүмүүс ирсэн байгаа дээр гэж ингэж асууж байна. 
Ё.Баатарбилэг: Баярхүү дарга хариулах уу. Ажлын хэсэг 1 номерын микрофон. 

П.Баярхүү:  Мөнхцэцэг гишүүний асуултад хариулъя. Өнөөдрийн байдлаар Улаанбаатар хотод Улаанбаатар хотоос хөдөө рүү гарах хүсэлтээ өгсөн 210 хүн байгаа. Энэ улсуудын одоо тээврийн зардал, замын зардал болон бусад холбогдох зардлууд дээр Улаанбаатар хот дэмжлэг үзүүлье гэж байгаа юм. Мөн Хүнс, хөдөө аж ахуйн яамтай хамтраад хамтарсан ажлын хэсэг гарсан. Шинэ хөдөө шинэ ажлын байр гэдэг ийм ажлын хэсэг гарсан байгаа. Улаанбаатар хотоос хөдөө орон нутагт шилжин суурьшиж байгаа улсуудыг малжуулах ажлын байр бий болгох, жижиг дунд үйлдвэрлэлийг бий болгоход нь Улаанбаатар хот бас тодорхой хэмжээний төсөв мөнгө тавиад дэмжлэг үзүүлье гэдэг ийм ажлын хэсэг бол Хүнс, хөдөө аж ахуйн яамтай хамтраад ажлын хэсэг байгуулсан явж байгаа. Өнөөдрийн байдлаар Улаанбаатар  хотод бол шилжин ирэгсдийг бол Нийслэлийн Засаг даргын захирамжаар төр зогсоосон. Тэгэхдээ гурван тохиолдолд шилжин ирж байгаа. 
Нэгдүгээрт төрийн албанд шилжиж ирж байгаа улсуудыг бол шилжүүлж байна. 

Хоёрдугаарт үнэхээр одоо Улаанбаатар хотод эрүүл мэндийн шалтгааны улмаас урт хугацаагаар байх улсуудыг бол шилжүүлж байгаа. Мөн Улаанбаатар хотод орон сууц аваад шилжиж ирж байгаа улсуудыг бол шууд шилжүүлж байгаа. Өнөөдрийн байдлаар 2017 оны байдлаар бол Улаанбаатар хотоос шилжин явсан нь арав арван мянган хүн байдаг. Шилжин ирсэн нь 9.7 мянган хүн ийм дүнтэй байх. 
Ё.Баатарбилэг: Элдэв-Очир гишүүн асуулт асууя. 

ТОСК-ын байрны танилцуулга. Барилга, хот байгуулалтын яамнаас хэн байлаа. Тэр юу руу суучих. Тэр 4 номер дээр суучих даа. Шуурхайлаарай. ТОСК-ын байрнууд юу болсон бэ. Буянт-Ухаагийнх. Ер нь цаашид энэ ТОСК-ын байр чинь яах юм бэ. Нэмж баригдах юм уу. Буянт-Ухаа 1, 2-ынхоо талаар. Ерөнхийдөө бодлогыг нь 4 номер.
Б.Гүнболд: Мөнхцэцэг гишүүний асуултад хариулъя. Хот байгуулалтын газрын дарга Гүнболд байна. Тэгэхээр энэ дээр яг хоёр асуудлууд сая ярьж байгаа. Тэгээд бас саяны юун дээр ярьсан гишүүдийн асуултуудыг харсан. Энэ дээр бол зөвхөн Улаанбаатар хотын асуудал биш энэ яг цогц юу байх ёстой гэж яригдсан. Тэгэхээр энэ дээр бас санал нэг байна. Тэгэхээр энэ тал дээр хийгдэж байгаа манай яамнаас гол ажил бол ер нь Монгол Улсын хүн амын нутаг суурьшлын хөгжлийн ерөнхий төслийг боловсруулах тал дээр томоохон судалгааны ажил хийгдээд явах юм. Тэгэхээр энэ ажлын талаар мэдээллийг бол хаврын чуулган дээр Ерөнхий сайд 6 сарын 8-ны өдөр тавих болно. Тэгэхээр үндэсний хөгжлийн газартай хамтраад манай яам бол энэ Монгол Улсын гео орон зайн төлөвлөлтийг л хийж байгаа. Тэгэхээр бид нар одоо эдийн засгийнхаа солонгоруулна, мөн одоо тогтвортой хөгжлийн үзэл баримтлал бол гарсан. 
Тэрний дагуу манай хөгжлийн гол төлөвлөгөө ямар байх юм бэ гэсэн энэ дээр голлож ажиллаж байгаа. Тэгэхээр энэ асуудлын хүрээнд бол бид нар энэ хүн амынхаа байршил нутагшил суурьшлыг нь хаана нь хийх юм бэ. Хаана ямар бүс нутаг нь яг эдийн засгийн хувьд хөгжих потенциалтай байгаа юм бэ гэсэн. Энийг гол нь бол тодорхойлж үүний дагуу хийгдэх хүн амаа байршуулах ажлын байрыг нь бий болгох зэрэг оновчтой салбаруудын байршлуудыг гол тодорхойлох ажлуудыг бол хийж байгаа. ТОСК-той холбогдолтой асуудлын хувьд бол сая БНСАУ-ын яг хэрэгжүүлж байгаа тэр 500 сая ам долларын тусламжийн хүрээнд бол яг ТОСК-ын төслүүдийг бол хамруулахаар тавьсан байгаа. Ингэснээр бол иргэдэд бол бас ийм хүртээмжтэй орон сууцыг бас бий болгох цаашилбал яг түрээсийн орон сууцад хамруулах зэрэг бодлогууд бол явагдаж байгаа. 
Ё.Баатарбилэг: Цэрэнбат сайд нэмж тодруулъя. 

Н.Цэрэнбат: Мөнхцэцэг гишүүний асуултад хариулъя. ТОСК-ын хувьд бол үйл ажиллагаа нь зогссон байсан. Гүйцээж чадаагүй байсан. Нийт 1500 орчим улсын хэмжээнд орон сууцны санхүүжилтийг Засгийн газар Хөгжлийн банкны санхүүжилтээр үргэлжлүүлэхээр эх үүсвэрийг нь шийдсэн байгаа. Одоо тэгээд улсын хэмжээгээр одоо 1500 гаруй айлын орон сууцны одоо асуудал нь шийдэгдээд орно. Энэ дээр бас Буянт-Ухаа 1000 орчим байдаг байх аа. Тийм орон сууц нь бэлэн болоод энэ жил гэхэд ашиглалтад орох ёстой байгаа. 
Ё.Баатарбилэг: Элдэв-Очир гишүүн асуултаа асууя. 

Л.Элдэв-Очир: Ажлын хэсэг дээр ажил жаахан хариуцлагагүй л яваад байна нөхдүүд минь. Одоо тэгээд энэ чинь бид нар утааны улирлыг хойшлуулж чадахгүй. Амласан амлалт байгаад байдаг. Утааг 50 хувиар бууруулна гэж. Тэртээ тэргүй утааны улирал удахгүй болно. Хэдхэн сарын зай байж байна. Энэ зун бол ажлын хэсгийн гишүүд амрахгүй нөхдүүд ээ. Бид нар 6 сард хуралдана. 7 сард хуралдана. Болж байгаа, болохгүй юмнуудаа ярина. 8 сард хуралдана. 
 Тийм учраас Цэрэнбат сайдаа энэ ажлын хэсэг дээрээ 23 хүн байгаад байна. Та бас нэг бодож үзээч. Тэр нарийн бичгийн дарга нар нь болж байгаа юм уу. болоогүй юм уу. Өнгөрсөн хугацаанд ажлын хэсэг хуралдахад хэн нь ирээд хэн нь ирдэггүй юм. Энэ улсуудаа нэг жаахан хариуцлагажуулаад бүр ажлын хэсэг бүрэн бүрэлдэхүүнээрээ нэг хуралдаад энэ Улсын Их Хурлаас өгч байгаа зөвлөмж чиглэлүүдийн дагуу нэг сайн ярилцах хэрэгтэй байна. 
Хоёр удаагийн зөвлөмж хэрэгжилт ноль, гүйцэтгэл байхгүй нөхдүүдээ. Одоо жишээ нь ажлын хэсэг байгуулсан. Аливаа нэг ажлын хэсэг ажил хийх гэж байгаа улсууд чинь эхлээд нэг төлөвлөгөө гаргадаг даа. Нэгдсэн төлөвлөгөөгөө өгчих гээд та нараас зөндөө гуйлаа шүү дээ. Баярхүү та нар юу яриад байдаг юм. Нэгдсэн төлөвлөгөөгөө өгчих гэж зөндөө гуйлаа шүү дээ та нараа. Яагаад өгдөггүй юм. Нэгдсэн төлөвлөгөөн дээрээ та нар хэлсэн шүү дээ ажлуудаа нэгтгээ ороод ир. Давхардлуудаа шийдүүлээд төлөвлөгөөгөө сайхан гаргаад ир. Санхүүгийн эх үүсвэр юу хэрэгтэй байна. Засгийн газар дээр шийдэх боломж нь юу байна. Гадаадын хөрөнгө оруулалт юу байна. Хуруу хумсаа хуйхлаад бүгдээрээ шийдье. Санхүүгийн эх үүсвэрээ оруулаад ир гэж байгаа шүү дээ. Санхүү хүнд байна л гээд байдаг. Энэ чинь хуруу хумсаа хуйхлаад бүгдээрээ энэ чинь санхүүг нь босгоё боломжтой ажилла. 
Мөнгө шаардахгүй зохион байгуулалтын ажлууд байна. Тэрийг бас хийе. Хамтраад ажиллая. Та нөхөдтэй хамтаръя л гэж ингэж ярьж байгаа шүү дээ. Тэгэхээр энэ ажлын хэсэг дээрээ Цэрэнбат сайд бас нэг анхаараач. Одоо ийм байдлаар тэгээд ирэх оны 11 сарын 15-нд хуралдаад утаа буурсангүй, уучлаарай мөнгө байгаагүй. Хариулт нь одоогоос тодорхой болж байна шүү дээ. Ийм л юм руу бухах л асуудал одоо яваад байна. Төлөвлөгөө гаргаад ир л дээ та нар яагаад өгөхгүй байгаа юм. Би сая тэнд нэг юм харуулаад байхаар нь төлөвлөгөө юм байна цаасан дээр буулгаад ир гээд хурал эхэлснээс хойш надад өгсөнгүй. Юуг нь нуугаад байгаа юм та нар. Төлөвлөгөө гаргаж өг гээд Их Хурлаас зөвлөмж чиглэл өгөөд байна шүү дээ. Өгөөдөх л дөө тэр төлөвлөгөөгөө. Тэгээд харъя бүгдээрээ болж байгаа юм нь юу байна. Болохгүй нь юу байна. Хамтдаа хараад энэ ажлыг хийх ёстой. 
Тэгээд Цэрэнбат сайд яах вэ гэхээр энэ зун энэ хүмүүсийг амрааж болохгүй шүү. Дуудсан цагт, өгөгдсөн үүрэг даалгавар 100 хувийн биелэлттэй хуралдаа бүрэн цуглаж байх ёстой шүү. 6 сар, 7 сар наадам байхгүй шүү нөхдүүдээ. Ажлын хэсгийнхэн амлалтаа биелүүлэх ёстой тэгээд намар нэг үлгэр домог шиг юм яриад тэгээд юу гэдэг юм хөрөнгө мөнгө байхгүй учраас хийж чадсангүй. Тэгсэн ингэсэн гээд бие бие рүүгээ ухсан чихсэн юм хариуцлага тооцъё эзэн олддоггүй ийм байдалтай байж болохгүй шүү гэдгийг зориуд анхааруулж хэлэх гэсэн юм. Их Хурлын гишүүн Баатарбилэг дарга Их Хурлын чуулган дээр хэлсэн шүү дээ. Засгийн газарт ингээд тодорхой хугацаатай үүрэг даалгавар өгөгдөөд хэрэгжилт нь байхгүй байна гэдэг юмыг. Тэгээд ингэж цоллуулах хэрэг та нарт байхгүй шүү. Ингэж та нарын ажлын хэсгээс болж Засгийн газар бас ингэж цоллуулж байдаг асуудал бас байж болмооргүй байгаа юм. Энэ дээр та нөхөд нэг анхаараач ээ гэж бодож байна. 
Нэгдсэн төлөвлөгөөний асуудал нэгдүгээрт. 

Хоёрдугаарт хэзээ гаргаж өгөх юм бэ. Одоо гаргаж өг. Хоёрдугаарт санхүүгийн шийдэл гэдэг юман дээрээ та нар оруулж ир л дээ. Санхүү хүнд байгаа, төсөв хүнд байгаа мэдэж байгаа. Тэгэхдээ түрүүний миний хэлдэг зохион байгуулалтаар нь юуг нь шийдэж болохоор байна вэ. Гаднын зээл тусламжаар дорвитойхон шийдүүлэх боломж юу байна вэ. Энэ дээр чинь бид нар тусалъя дэмжье гэж байгаа шүү дээ. Засгийн газар ч гэсэн яг энэ дээр бодитой дүнгүүдээ тоонуудаа оруулж ирэх ёстой. 
Гуравдугаарт тэр Солонгосын зээлэн дээр 11 төсөл байна гэж байна. Тэрийг надад өгөөдхөөч. Яагаад өгөхгүй байна. Мөрөөдлийн жагсаалт шиг 1.5 тэрбум долларын юм оруулаад ирсэн. Солонгосчууд 500 саяыг өгсөн тэрэнд нь тааруулаад төслөө оруулаад ир гэсэн байхгүй. Одоо 11 төсөл байна гэж яриад байдаг. Тэр нь яг үнийн дүн нь хэд болж байгаа юм. Бас л хүний янз үзэх гэж байгаа юм шиг Солонгосчуудад та нар 500 өгье гэж байгаа юм уу. Бид нарт 1.5 тэрбум хэрэгтэй байна гээд. Тэгээд энэ чинь хойшлогдоод явна шүү дээ. 500-г өгье гэсэн дээр нь бушуухан шиг төсөл хөтөлбөрүүдээ бэлэн болгоод тэр рүүгээ асуудлаа оруулаад шийдүүлэхэд асуудал маш чухал байгаад байдаг. Энэ гурван асуудлыг одоо надад даруй өгмөөр байна. Надад юу байх вэ. Одоо энэ Их Хурлын байгуулагдсан ажлын хэсэгт. Хоёр Байнгын хороо нэгдээд ажлын хэсэг байгуулчихсан. Энэ асуудал. Өнөөдөр төлөвлөгөөг өг. Санхүүгийн шийдэл энэ төлөвлөгөөн дээр байх ёстой. Тэгээд тэрэн дээрээ бүгдээрээ цуглаж ярилцана. 

Гуравдугаарт Солонгосын зээлийн жагсаалтыг одоо өгөөдөх. Нэг нь хэлээд өг. Яг хэдэн төгрөгийн жагсаалт хэн гаргасан байгаа юм. Тэгээд нөхдүүд минь цаашдаа зүгээр ингээд бие биеийнхээ толгойг илээд одоо юу гэдэг юм нэг уулзахаараа бие биеэ аргацаасан асуулт хариулт болчхоод зарим гишүүд нь орж ирж шоудчихаад үг хэлээд гараад явдаг. Юу гэдэг юм баячууд нь дутуу ойлгохгүй байна, амьдрал ойлгохгүй байна гээд ярих гээд байгаа юм уу, юу гэх гээд байгаа юм. Ийм байдалтай манай энэ ажлын хэсэг ажиллахгүй. Энэ зун бүгдээрээ ямар ч байсан болохоосоо болохгүйгээ хүртэл үзнэ. Ингэхийн тулд бид биеийнхээ толгойг илэх ёсгүй шүү. Энэ асуудлыг хэлэх гэсэн юм. Тэгээд энэ гурван асуулт дээр яг нэг хариулт өгөөч Цэрэнбат сайд аа. Тэр 11 төсөл хөтөлбөр юу байна. 

Ё.Баатарбилэг: Эхлээд Цэрэнбат сайд, дараа нь Баярхүү дарга аан Нямдаваа дарга. За Цэрэнбат сайд. 

Н.Цэрэнбат: Элдэв-Очир гишүүний асуултад хариулъя. Ерөнхий төлөвлөгөөнүүд бид нарын төлөвлөгөө гарсан байгаа. Тэр нь одоо бид танд юугаар өгье. Дэд бүтэцтэй холбоотой өгөгдсөн төслийг одоо албан ёсоор Сангийн яамнаас заагдсан төслийг файлаар байгаа өгье. Энэ дээр бол урьдчилсан байдлаар 500-гаас гадна өмнөх 200 саяын бас зээлийн нэмэлт юмнууд нь бас явж байгаа. Арван аймгийн дулааны станц бусад төслүүд явж байгаа гэдгийг хэлье. 
Сангийн яаман дээр ирсэн нөгөө барилга хот байгуулалтын яам болон Эрчим хүчний яаман дээр ирсэн бүх төслүүдээ хийсэн. Энэ нөгөө Солонгосын Эксим банк эцсийн шийд гаргах учраас Эксим банк маань ямар бодлого барьж аль төслүүдийг нь яаж сонгох вэ, шалгуураа үзэх вэ гэдгийг нь эхлээд Солонгосын талаас нь саналыг нь авъя гээд л явж байгаа. Одоо эхний хэсэг нь ажиллаж байгаа Монголд ирсэн байгаа. Элдэв-Очир гишүүн. 

Л.Элдэв-Очир: Сангийн яамнаас хүн байхгүй байна уу. Байхгүй байна. Сангийн яаман дээр нэгтгэж байгаа гээд байхгүй хүн рүү чихэж байна шүү дээ. Тэр 11 төсөл хөтөлбөр гээд түрүүн хэн хэлэв. Тэр хүн надад нэг гаргаад өгчих л дөө. Хаана байна. Одоо жагсаалт нь байна уу. Тэр 200 саяынх бол тэртээ тэргүй 10 аймгийн дулааны станц гэдгээрээ тусдаа явж байгаа төсөл хөтөлбөр. Бид 500-гийнхийг л нэхээд байна шүү дээ. Одоо энэ 500 сая. 3 сард Ерөнхий сайдын айлчлалын дараа 3 сард Солонгосын ажлын хэсэг ирээд ажиллачихсан. З сар бүтэн, 4 сар бүтэн, 5 сар дуусаж байна. Одоо тэгээд ахиц дэвшил гарсан юм алга байна шүү дээ. Тийм байж болохгүй юу нөхдүүд ээ. 

Ё.Баатарбилэг: Цэрэнбат сайд уу. Цэрэнбат сайд. 
Н.Цэрэнбат: Эко Яармаг-1 орон сууцжуулах төсөл 65.9 сая доллар 1800 айлын орон сууц, Хан-Уул-1 төсөл 4320 айлын орон сууц 164.6 сая доллар, Хан-Уул-2  706 айлын орон сууц, цэцэрлэг, сургууль, хатуу хучилттай замтай 22.4, дэд бүтцийн төв байгуулах төсөл 41.9 сая доллар, нийт 15 байршилд одоо 50 дэд бүтцийн төв байгуулна гэсэн юм явж байна. Угсармал орон сууцны барилгын дулаан алдагдлыг бууруулж хангах боломжийг бий болгох төсөл 179.8 сая доллар, олон улсын шинэ онгоцны буудлын дэргэдэх шинэ Хөшиг тосгон шинэ хотын дэд бүтцийн инженерийн байгууламжийн төсөл 190.4 сая гэж энэ бол Барилга, хот байгуулалтын яамнаас өгсөн төслүүдийн жагсаалт, 764.8 сая доллар болж байгаа. Эрчим хүчний яамнаас гэр хорооллын айлын өрхийн цахилгаан халаагуур халаах шугам сүлжээний техникийн боломжийг бүрдүүлэх гэж 20.5 сая долларын төсөл, дулааны магестрал шугам шинээр татах 17.8 сая, дулааны магестрал шугам насосны өргөгч станц барих гэж ТЭЦ-4-өөс Яармагийн чиглэлд явж байгаа байна. 7 сая долларын төсөл ингээд 45 сая доллар болж байгаа. Нийслэл хотоос бол нийтийн тээврийн үйлчилгээнд эргэн төлөх нөхцөлтэйгөөр одоо хийн хөдөлгүүр бүхий 500 автобус дээр 50 сая, нам даралтын зуухнуудыг төвлөрсөн халаалтад холбох, Сонгинохайрхан дүүрэг 5.8 сая гээд ингээд нийтдээ 809.8 сая долларын өгөгдсөн төслүүдийнх нь жагсаалт нь ийм болж байгаа. 
Л.Элдэв-Очир: Наад төслүүдийнх нь жагсаалтыг нэг мөрөөдлийн жагсаалт өнгөрсөн Байнгын хорооны хурал дээр ярьсан шүү дээ. Тэгээд хэлсэн өгсөн чиглэл юу вэ гэхээрээ яг нэг 500 сая даа тааруулаад энэ онд утааг бууруулахад хэдийг нь зарцуулах гэж байгаа юм. Тэрэндээ утааг бууруулахад авах арга хэмжээгээ эрэмбэлээд утааг бууруулахын тулд нэгдүгээрт зайлшгүй энэ нь хэрэгтэй. 

Хоёрдугаарт эрэмбэлж оруулж ирэх ёстой юм. Яг 500 даа оруулаад ир л дээ. Ажлын хэсэг базаадах л даа. Ажлын хэсэг Сангийн яамтайгаа саналаа өгөөд хамтарсан байдлаар эцэслэмээр байх юм. Тэгж байж энэ Солонгосчуудтайгаа ярья л даа. Хүний янз үзэх гэж байгаа юм шиг л гэж би хэлээд байна шүү дээ. Ийм байж болохгүй ээ нөхдүүд ээ. Тэгээд нэг баахан орон сууц тавьсан. Орон сууц бол утааг шийдэх төгс шийдлийн нэг мөн үү, мөн. Гэхдээ энэ дунд урт хугацааны төсөл хөтөлбөр байх ёстой. Ойрын хугацаанд бид нар энэ жил авсан амлалтаа биелүүлэхийн тулд эрэмбэлж байгаад энэ ажлууддаа зориулсан тэр төсөв хөрөнгийн асуудлыг оруулж ирэх л асуудал байгаа юм шүү дээ. Ерөөсөө ойлгохгүй юм одоо. Эсвэл өнөөдөр ярьчхаад л нэг хуралд суусан дүр эсгэчхээд тэгээд нэг нь асуусан нөгөөдөх нь хариулсан болоод. Зарим нэг нөхдүүд нь улс төр хийж сонин сонин юм ярьчхаад. Ингээд ажлын хэсэг ажиллахгүй шүү дээ. 
Тийм болохоор Бат-Эрдэнэ гишүүн ээ, та ерөнхийдөө энэ хамтарсан Байнгын хорооны дарга нар хурал хийж байгаа юм. Та эхлээд хурлыг их сайн ойлгох хэрэгтэй. Хэлэлцэж байгаа асуудлыг сайн ойлгох хэрэгтэй. Өнгөрсөн удаагийн чуулган дээр та хэлж байна лээ. Утаанд ерөөсөө юу ч тавьсангүй. Үндсэн чиглэлд гээд. Тэгээд үндсэн чиглэлд 100 тэрбум гэж орж ирэхэд нь 200 тэрбум болгоод оруулж байхад Улсын Их Хурлын чуулган дээр үндсэн чиглэлээ үзээгүй байж байж Их Хурлын чуулган дээр сонин юм яриад сууж байдаг. Тэгээд хамгийн гол нь хуралдаа суудаггүй Бат-Эрдэнэ гишүүн хааяа нэг орж ирэхээрээ ийм юм ярьдаг. Одоо Байнгын хорооны хурал 6 удаа хуралдсан. Нэгэнд нь ч суудаггүй, тэгсэн мөртөө ирц нь бүрдсэн явж байдаг. Тэгээд нэг орж ирэхээрээ яах вэ гэхээрээ ингээд одоо улс төр болгоод явдаг. 
Энэ ажлын хэсгийн хуралдаан Бат-Эрдэнэ гишүүн ээ. Та ойлго, ажлын хэсэг хамтарсан Байнгын хорооны ажлын хэсгийн хуралдаан. Дэгийн тухай хууль юуг нь зөрчив та асуудлыг нь тавиарай. Одоо Бат-Эрдэнэ гуай та нэг дүр эсгэдгээ болимоор юм. одоо энэ чинь асуудал юу вэ гэхээр хүмүүс ярьж байгаа шүү дээ. Энэ Бат-Эрдэнэ аварга нэг харагдаж байгаасай гээд. Бүр тэс ондоо хүн байх юм. Хурал дээр нэг үг хэлэхээрээ сонин юм ярих юм. Тэгээд хурлаа таслаад алга болно ирц байхгүй. Гэхдээ ирцэнд ороод байдаг. Яаж ордгийг нь би мэдэхгүй гайхаад л байна. 
Ё.Баатарбилэг: Нямдаваа дарга түрүүн тэр  Солонгосын тэр 500 дээр ямар төслүүд маш тодорхой ямар асуудлууд байгаа гээд нэг асуулт асуусан. Тэрэн дээр нэг маш тодорхой хариулт өгчих дөө. Ажлын хэсгийн микрофон 2 номерын микрофон. Гурван номерыг өгчих. Гурван номер.

Г.Нямдаваа: Баярлалаа. Тэгэхээр 500 сая долларын асуудлыг бол Сангийн яаман дээр дахиж бид нар ярьсан. Хамгийн гол нь тэр нөгөө Эксим банкныхан өөрсдөө боломжтой хувилбаруудыг бүгдийг нь мэдээлэл өгч ярилцах хэрэгтэй байна. Эцсийн үр дүн хэрэгжилтийн боломж энэ тэрийг бол судалж үзэж байж бид нар энийг шийдэх хэрэгтэй байна. Тийм учраас би энэ дээр нь бол түрүүчийн одоо хуралдаан дээр танилцуулсан 11 төсөл бол өөрчлөгдөөгүй үнэн дээ. Тэгэхдээ тэр дотроосоо багасгаж сонгох асуудлыг бол тэр банкны асуудал, банкныхан өөрсдөө шийднэ гэж байгаа учраас тэрний дараа ч гэсэн бид нар хэд хэдэн удаагийн дахин уулзалтуудыг хийсэн. Тэгээд Сангийн яаман дээр нэгтгэж байгаа одоо бол харин сангийн яамтайгаа дахиж уулзаад нэгтгээд багасгах асуудлыг бол санал болгож оруулна гэсэн ийм хувилбаруудыг яриад байгаа юм. Тэр өгнө гэж байгаа улсууд нь өөрсдөө бид нар бүгдийг нь сонсож мэдэж судлах шаардлагатай гэдэг утгаар нь бол бидний саналаар бол хасаад багасгах ийм боломж байхгүй. Барилга, хот байгуулалтын яам, Эрчим хүчний яам, Улаанбаатар мөн Байгаль, орчны яам гээд өөрсдөө ямар сонирхол хүсэлт боломж байгаа гэдгийг бүгдийг нь сонсох шаардлага байна гэж тавьж байгаа учраас энэ асуудлуудыг арай одоо 1.6 их наяд төгрөгийн одоо төслийн асуудал энэ дээр яригдаад хэвээрээ байж байгаа юм. 
Хоёрдугаарт та бүхний тавьж байгаа асуудлууд дээр холбогдуулаад бас нэг зүйл хэлэхэд бид 4 сарын 4-нд бид нар 4 сарын 5-нд ажлын хэсгийн зөвлөмжийг авсан даруйдаа үндэсний хорооны бүх гишүүд дээ нэг бүрчлэн хүргэсэн дараад нь 4 сарын 20-нд үндэсний хорооны хуралдаанаар Ерөнхий сайд өөрөө тодорхой чиг үүргүүдийг өгсөн. Ингээд одоо яам бүр дээр агаар орчны бохирдлыг бууруулахтай холбогдсон ажлын төлөвлөгөөнүүд гарч байгаа юм. 

Дараад нь тэрнээс бол бид нар нэгтгээд Үндэсний хороон дээрээ авах асуудлыг манай гурван ажилтан, гурван гэрээт ажилтан маань байнга утасдаж ярьж асууж, буцааж заримыг нь хүргүүлж байж авч байгаа. Энд бас нэг зовлон байна. Яагаад гэхээр түрүүчийн нөгөө 9.9 их наяд төгрөг шиг мөрөөдлийн жагсаалт гэж шүүмжлүүлээд байдаг юмнууд гаргаад ирэхээр үнэн чанартаа төлөвлөгөө гэж орж ирж байгаа боловч батлагдах боломж байхгүй болоод байна гэсэн асуудлууд ярьж байгаа учраас бид нар яг хөрөнгийнх нь эх үүсвэрийг яаж хийх юм. Хугацааг нь гээд дахиад буцааж байгаа юм. Ингээд бол ажлын төлөвлөгөөнүүд үндсэндээ дөрвөн үндсэн чиглэлээр ажлын төлөвлөгөөнүүд гарсан явж байгаа юм. 

Нэгдүгээрт нь бол нэгдсэн төлөвлөгөө байгаа юм. 60 гаруй заалттай нэгдсэн төлөвлөгөө та бүхэн дээр сая доор хувилаад өгч байгаа байх. Хоёр дахь нь бол нийслэл дээр бас задарсан 120 гаруй үзүүлэлттэй төлөвлөгөө бас нарийвчилж гарсан байж байгаа. 
Гурав дахь төлөвлөгөө бол маш том гэж яригдаад байгаа шахмал түлшний үндэсний нэгдсэн холбооны шахмал түлш үйлдвэрлэх төлөвлөгөө байгаа. 

Дөрөв дэх төлөвлөгөө үндсэн багц төлөвлөгөө бол манай Эрчим хүчний яаман дээр гарсан яг энэ дулааны чиглэлийн бүх эрчим хүчний асуудлуудыг тусгасан ийм дөрвөн үндсэн төлөвлөгөө нэгдээд 60 гаруй үзүүлэлтээ төлөвлөгөө манай үндэсний хороон дээр нэгтгэгдэж байгаа юм. Тэгэхдээ үүний цаана нь бол бид нар хэдийгээр шахаж шаардаж байгаа боловч бүх дэд сайдуудад дахиж албан тоотууд хүргүүлсэн байж байгаа. Ингээд бол нэгдүгээрт бол та бүхний тавьж байгаа зөв шаардлагын дагуу хариуцлага тэнд хандаж байгаа байдлаасаа холдоод хугацаа алдаж байгаа тохиолдол байна. Хэдийгээр шаардаад байгаа боловч хоёрдугаарт нэгдсэн байдлаар зангидаад оруулаад ирэхээр тэр маань бол үндсэндээ зарим нь бол төсөв мөнгөний асуудал нь шийдэгдэхгүй ойлгомжгүй одоогийн яригдаж байгаа 500 сая доллар дээр нь нэмээд Азийн хөгжлийн банкны шугамаар нэг 80 мянган тонн түлш.
Ё.Баатарбилэг: Гантулга гишүүн асуулт асууя. 

Д.Гантулга: Нэлээдгүй олон гишүүд асуулт асуусан болохоор би бас ганц нэг санал хэлье л гэж бодож байна. Ер нь бол утааг бууруулъя гэхээр төвлөрлийг сааруулъя гэдэг энэ үг агуулгатай чиглэж бид нар ажиллах ёстой гэж ингэж бодож байна. Тэгээд энэ Үндсэн танилцуулга дээр бол энэ Тэрэлж, Хонхор, Гачуурт тосгоны хэсэгчилсэн ерөнхий төлөвлөгөө Аэро сити дагуул хотын ерөнхий төлөвлөгөө гээд ингээд энэ төлөвлөлт гарч байгаа юм байна. Ханын материал Баянгол, Яармагийн спорт цогцолборын орчим авто худалдааны төв дээр яг 7 шинэ суурьшлын бүсийг цогцоор хөгжүүлэх төлөвлөгөө хийж байгаа юм байна. Тэгээд энэ төлөвлөгөөнүүдийг нь бодвол гол дэд бүтэц дээр нь шаардагдах санхүүжилтийг бол дандаа БНСУ гээд энэ гаднын зээл тусламж л гээд ингээд харж байгаа юм байна л даа. Маш олон хөрөнгө оруулагчид хөрөнгө оруулъя урт хугацаанд Засгийн газартай хамтарч ажиллая, өөрсдөө хөрөнгө оруулалтыг хөрөнгө оруулагчдыг татъя гэсэн энэ менежментийн бөгөөд одоо бол зохион байгуулах бизнесийн, олон улсын хамтын ажиллагааны янз бүрийн байгууллага хамт олон бол ханддаг л даа. Энэ хөтөлбөрүүд бол санаачлаад явж байгаа хүмүүстэй бол нэлээдгүй таарч байсан. Энийг одоо энэ зөвхөн одоо гадна, дотнын зээл тусламж гэлгүйгээр энэ бас бусад энэ хамт олон багуудтай хамтарсан байдлаар зохион байгуулах бололцоо бий юу. Зөвхөн одоо энэ Солонгосын зээлээр явах ёстой юу, нэг. 

Хоёрдугаарт нь энэ автобустай холбоотой асуудал дээр би бол арай өөр мэдээлэл байгаад байх юм. Энэ Тогтохсүрэн дарга аа. 80 гаруй автобус бол үндсэндээ үйлдвэрлээд ашиглаад хэрэглээд энэ дотоодод угсарсан нийлүүлсэн энэ хоёр, гурван үйлдвэр аж ахуйн нэгж байгаа юм билээ шүү дээ. Ашигласан гэсэн ийм нэг тоо надад байна. 
Та бол 15 оноос гээд хэлж байх шиг байна. Цахилгаан тээвэр гээд өөр өөр юмнууд бас та бид нар давхардуулж тоолоод байна уу, нэг. 

Хоёрт нь бол та 20 автобус авсан хориулаа л ашиглах боломжтой ашиглаад явж байгаа л гэж байна. Эвдрэл бас гарч байгаа гэж байна. Ер нь гаднаас авсан автобус чинь эвдэрдэггүй автобуснууд байна уу. Үнэ ханшийг нь ингээд судлаад яриад байхаар одоо удахгүй бас нэг нэлээдгүй өндөр өртгөөр та хэд маань ингээд Солонгосоос автобус авах гэж байгаа юм. Зээл тусламж гэдэг утгаараа бол одоо Солонгосоосоо бас авах нь зөв юм байна. Гэхдээ тэр Солонгосын автобусных нь тоног төхөөрөмжийг нь тодорхой юмыг нь аваад бол угсрахад 20 гаруй мянган доллараа одоо бол нэг автобусан дээр хэмнээд 80 автобус биш 100 автобус болгох ийм бололцоо байна гээд ингээд яриад байх юм. Энэ одоо үнэний ортой зүйл байна уу. Худлаа байна уу? 

Хоёрдугаарт нь ер нь одоо адил үнэтэй ч бай түүнээс арай бага зардлаар ингээд дотоодоо угсарна гэдэг чинь тодорхой хэсэг бүлэг хүмүүс бас ажил хийнэ, цалин авна. Дотооддоо бас тодорхой аж ахуйн нэгж байгууллагуудаас бас одоо зарим угсардаг эд ангиудыг нь бол авдаг нийлүүлдэг хийдэг гээд ингээд. Энэ чинь бас ажлын байр хөдөлмөр эрхлэлтээ дэмжих гээд энэ ядуурлаас одоо гарахад чинь хэрэг болох гээд энэ олон талаас нь харвал энэ дотоодоо хийх хэрэгжүүлэх юман дээр чинь түрүүн бол одоо ямар ч стандартын шаардлагагүй гээд байх юм. Тэр битгий хэл гадагшаа хүртэл гаргаад энэ чинь патент эрхээ авсан гэж би бол бас ойлгоод байгаа шүү дээ. Тэгэхээр энэ юмнууд одоо юу болж байгаа юм бэ6 

Одоо энэ дээр надад аудитын дүгнэлтүүд байна л даа. Зөвхөн энэ АСЕМ-ын уулзалтыг зохион байгуулахад хийсэн санхүү, аудитын ийм дүгнэлт байна. 395.7 тэрбум төгрөгийн хяналтгүй зарцуулсан байна гэсэн ийм дүгнэлт байна. Энэ дунд бас нэг 40 гаран автобусны тухай асуудал ингээд яригдаад энэ дээр бас тухайн үед 300 автобусыг зээлээр авах 5.5 сая долларын 0.25 хувийн хүүтэйгээр эхний автобуснуудыг нь аваад ашиглаж байсан юмнууд байна. Энэ АСЕМ-ын үед хэлэлцэж байсан энэ зүйлүүд бол бүгд бүхэлдээ зогссон зүйл үү. Энэ одоо яригдаад байгаа зээлүүдтэй чинь хамааралтай байна уу. Энэ дээр нэг товчхон тодруулаач. 

Ё.Баатарбилэг: Хэн хариулах вэ. Таван номерын микрофон түрүүн тэр автобусны талаар маш тодорхой асуулт асуулаа. Дараа нь Баярхүү дарга. 5 номер. 
Д.Отгонбаатар: 2006 оноос эхлээд Монгол Улс Мон-бус гээд троллейбус угсарч эхэлсэн юм. Тэгээд нийтдээ бол 37 троллейбус угсарсан. Засвар шинэчлэлийн ажил хийсэн. Хуучин ашиглахгүй байсан троллейбусыг ашиглаад нийтдээ 60 орчим троллейбусыг л шугаманд урьдчилан гаргасан. Өнөөдөр бол 37 троллейбус бол үйлчилгээнд явж байгаа. Тэр 20 автобус бол Монголд яг угсарсан автобус. Евро 4 хөдөлгүүртэй эко автобус гэж угсарсан тийм автобус байгаа. 

Ё.Баатарбилэг: Баярхүү дарга, нэмэлт тодруулга. 1 номерын микрофон. 

П.Баярхүү: Гантулга гишүүний асуултад хариулъя. Шинэ суурьшлын бүсүүдийн асуудлууд бол ерөнхий болон хэсэгчилсэн ерөнхий төлөвлөгөөнүүд батлагдаад бэлэн болсон. Энэ дээр бол гаднын зээл тусламжуудыг оруулъя бид нар оролцъё гэсэн хувь болон албан байгууллагууд бол байдаг. Энэ дээр нэг л зүйл бид нараас хүсдэг юм. Тэр нь бол баталгаа гаргаж өгөөч гээд. Бид одоо Засгийн газрын 2016 онд гарсан 35, 38 дугаар тогтоолоор бид нар баталгаа болон концессын янз бүрийн гэрээ хийх бүх заалтууд одоо ингээд хориглогдсон. Ганцхан одоо концессоор ганц л байгаа. Тэр нь бол барьж ашиглаад шилжүүлэх энэ концессыг бол зөвшөөрсөн концессын төрлүүдийг бол бүгдийг нь хуулиар болон Засгийн газрын тогтоолоор ингээд хотод бол тийм эрхгүй болсон. 
Одоо янз бүрийн асуудал дээр ингээд компаниуд орж ирэхэд Засгийн газартай бол ярилцсан. Ингэж л одоо шийдэх ийм л асуудал байгаа. Өрийн таац хэтэрсэнтэй холбоотойгоор маш олон хөрөнгө оруулалтуудыг бол хойш нь тавьж байгаа. Сая одоо Европын сэргээн босголтын банктай Улаанбаатар хот 4 жил гаран одоо яригдсан асуудал бол сая барилгын хатуу хог хаягдлыг дахин боловсруулах үйлдвэрийн зээлийн гэрээ бол зурагдсан. Тэгээд миний түрүүний бид нарын хүсээд байдаг нэг юм юу вэ гэхээр Нийслэлийн эрх зүйн байдлын тухай хуулийг яаралтай баталж өгөөч. Тэгэх юм бол бид нар бас хот өөрөө бас бонд гаргадаг, концесс байгуулдаг ийм эрхээ авчих юм бол бид бас өөрсдөө энэ асуудлуудаа шийдээд явах боломж бол хотод бол бүрэн байна. 

Ё.Баатарбилэг: Баярхүү дарга аа, зөвхөн гишүүдийн асуултад хариулаад явъя. Байнгын хорооны хурал дээр орж ирчхээд Их Хурал ингэмээр байна, тэгмээр байна гээд ингээд тайлбар хэлээд урдаас бараг Их Хурлын гишүүдэд ажлыг нь заагаад ингээд байх нь зохимжгүй байх. 
Ё.Баатарбилэг: Оюунчимэг гишүүн. Оюунчимэг гишүүн байхгүй байна. Одоо Байнгын хорооны гишүүдэд тогтоол бас тараасан байгаа. Тогтоолын төсөл тараасан байгаа. Та бүхэн танилцсан байх гэж бодож байна. Тэгэхээр сая мэдээллийг сонсоод асуулт асууж, гишүүд хариулт авлаа. Үндсэндээ бол Улсын Их Хурлын 1 сарын 5-ны 2 номерын тоот тогтоолын хэрэгжилт туйлын хангалтгүй байна гэдгийг бол бүх хүмүүс ярьж байна. Та бүхний танилцуулсан танилцуулга тийм байна. Та бүхнээс хариулж байгаа хариулт тийм байдалтай байна. 

4 сарын 4-ний өдрийн ажлын хэсгийн хурлаар маш тодорхой хэдэн асуудлуудыг бас ажлын хэсгийн ахлагчийн хувьд төгсгөлд нь дүгнэж хэлж байсан байна. Саалиа бэлдэхээр саваа бэлд, түүхий нүүрсний хэрэглээгээ хязгаарлаж байгаа учраас санхүүжилтийнхээ эх үүсвэрийг 500 сая долларынхаа зээлийг үр дүнтэй зарцуулах асуудлыг анхаарч ажилла гэдэг юмыг хэлсэн байна. 

Тодорхой ажлууд төлөвлөгдсөн боловчиг ажлын чинь уялдаа маш муу байна гэсэн. Сая бас Байгаль орчны сайд хэлж байна. Нийслэл, байгаль орчны яам хоёр ажлаа уялдуулж чадахгүй байна одоо болтол. Хуралдаанд ирдэггүй. Мэдээллээ солилцдоггүй. Тэгээд одоо бүр Их Хурал, Байнгын хороонд мэдээллээ ирүүлэхгүй том толгойлоод. Ингээд агентлаг байгуулах ажил чинь удаашралтай байна гэж бас хэлж байсан байна. Жагсаалт батлагдаагүй ээ. Гааль, НӨАТ-аас чөлөөлөх энэ асуудлууд дээр жагсаалт батлаад тэрүүгээрээ НӨАТ-ын хөнгөлөлтийг эдлээд явах ёстой байсан. Гэр хорооллын дахин төлөвлөлтийн чинь ажил сунжирсан. Хэрүүл хэл ам ихтэй газар чөлөөлөлтийг чинь шийдэж чадахгүй ийм байдалтай байсан байна гэж. Энэ асуудлууд ингээд зүгээр нэг хурал дээр гишүүд үг хэлээд ажлын хэсгийн ахлагч Байнгын хороон дарга нар нэг дүгнэж үг хэлээд ийм асуудлууд дээр анхаараарай гэхээр тоодоггүй, анхаардаггүй.
 Энэ байдал чинь саяын өнөөдрийн энэ хурал эхлэхэд тэр дүгнэж хэлдэг байдал руу орууллаа шүү дээ. Одоо байтлаа Байнгын хорооны хуралд материалаа ирүүлэхгүй ийм л байдал үүслээ л дээ. Тэгэхээр энэ байдалтай холбогдуулаад агаарын бохирдлыг бууруулах ажлыг эрчимжүүлэх тухай гэсэн хамтарсан Байнгын хорооны тогтоолын төсөл гаргах нь зүйтэй гэж ингээд үзэж байгаа. Тэгээд энэ тогтоолын төсөлтэй хамтатгаад саяын тавьсан агаарын бохирдол бууруулах чиглэлээр хийж байгаа ажил арга хэмжээний тайлантай холбогдуулаад саналаа нэгтгээд, саналаа явуулъя гэж бодож байна. 

Санал хэлэх гишүүд нэрсээ өгье. Үг хэлэх гишүүд. Солтан гишүүнээр тасаллаа. Энхбаяр гишүүн. 

Ж.Энхбаяр: Засгийн газрын санхүүгийн эх үүсвэр чадал өөрөө хязгаартай. Тэгэхээр энэ Улсын Их Хурал өөрөө баталж өгч байгаа. Тэгэхээр сая танилцуулгатай холбоотойгоор энэ салбар яамд, нийслэл хотын уялдаа холбоо их муу байна гээд яригдаад байна. Тэгэхээр энд хариуцлага гэдэг асуудлыг нэг оруулж өгөөч гэж дарга нар асуусан юм. Хамгийн түрүүнд энэ асуудал зохион байгуулах асуудалтай холбоотойгоор алдаа гаргаж байгаа эрхэлсэн ажилдаа хариуцлагагүй хандаж байгаа тэр тайлан мэдээгээ гаргадаггүй, үйл ажиллагаа тодорхой болгодоггүй энэ улсуудыг ажлаас нь чөлөөлөх, өөр арга байхгүй шүү дээ. Одоо Их Хурал нь гуйдаг байдал руугаа ороод байна. Хурлын байдлаас харахад тийм юм анзаарагдаад байна. Орж байгаа улсууд нь тайлбар өгсөн төдийгөөр аргалаад өнгөрдөг. Тэгэхээр хариуцлагын асуудлыг энд дотор оруулъя гэж. 
Хоёрдугаарт энэ эх үүсвэрийг нэгтгэн зангидах асуудлыг хиймээр байна. Эх үүсвэр их саланги байна. Агаарын бохирдол гэдэг нэг юмны доор нэг гараар нэг зохион байгуулалттай энэ эх үүсвэрийг нэгтгээч. Хот тусдаа, Байгаль орчны яам тусдаа. Бусад хот байгуулалтын яам тусдаа ийм тусдаа эх үүсвэрүүд тусдаа хөтөлбөрүүд чинь ерөөсөө үр ашиггүй байдлыг үүсгээд байна гэж. Үр дүн гарахгүй байгаа нь үүнтэй холбоотой. 

Дээрээс нь энэ нэгэнт Улаанбаатар хот маань өөрөө ачаалал нь ихэдсэн үүнээс цааш даац байхгүй нь тодорхой болсон үед бидний явуулж байгаа бодлого бол улам Улаанбаатар хотын ачааллыг нэмэх бодлого яваад байна шүү дээ. Тэгэхээр Улаанбаатар хотоос улсуудыг нүүлгэн шилжүүлэн шинэ суурьшлын бүсийг гаргах, Улаанбаатар хотоос шилжиж байгаа улсуудыг санхүүгийн дэмжлэг урамшуулал олгох асуудал гээд юмнуудыг Засгийн газар өөрөө энийг бие дааж шийдэж чадахгүй. Тэгэхээр хоёр Байнгын хорооны дарга аа, Байнгын хорооны Их Хурлын тогтоолын төслөө гаргах хэрэгтэй. 

Судалгаа байгаа шүү дээ. Жишээлбэл Дархан, Сэлэнгийн бүс гэхэд 300-400 мянган хүнийг шингээх нийгэм эдийн засгийн дэд бүтцийн бүх багтаамж нь чадавх нь байгаад байгаа юм. Сургууль эмнэлгийн ачаалал нь боломжийн байгаад байгаа юм. Дэд бүтэц нь хангалттай байгаад байгаа шүү дээ. Үүнтэй холбоотойгоор хүн амыг шилжин суурьших асуудлыг л Их Хурлын тогтоол гаргаж шийдэхгүй бол явахгүй ээ. 

Хамгийн түрүүнд төрийн байгууллагуудыг яаралтай гаргах. Их дээд сургуулийг гаргах. Энэ чинь л бодитой ажил болно шүү дээ. Нэгэнт эх үүсвэргүй ажлын чадамж байхгүй энэ боломжгүй Засгийн газрыг бид шахаад яах юм бэ энэ чинь. Их Хурал өөрөө мөнгийг батлаад өгсөн  хийх ажил чинь хязгаартай шүү дээ. Хаанаа өгөх юм бэ. Бодлого буюу Их Хурал өөрөө нүүлгэн шилжүүлэх, төрийн тийм тийм байгууллагыг тэдэн жилийн дотор, тэдэн сарын дотор нүүлгэн шилжүүлнэ. Тэр газар гэж шууд үүрэгжүүлэх хэрэгтэй байна. Нэгэнт одоо ачаа нь ханасан юман дээр ахиж бид нар ачаа өгөөд яах вэ дээ. Ажил явахгүй шүү дээ. 

Хариуцлагаа цуг тооц. 4-5 хүнийг нь ажлаас нь чөлөөлөөд өгчих л дөө. Байнгын хороо чинь тийм тогтоол гаргадаг байхгүй юу. Энэ асуудлаа хэлэлцээд энэ ажлыг зохион байгуулж чадахгүй хүн дүгнэлт гаргах эрхтэй байдаг. Хамгийн онцгой эрх, энэ дарга сайд ажлаа хийж чадахгүй байна шийд. Хамгийн том эрх байдаг юм шүү. Байнгын хороонд. Манай Байнгын хороод мэддэггүй юм уу, ашигладаггүй юм уу? ойлгодоггүй юм уу тийм том эрх байгаа юм. Дүгнэлт гаргана гэж. Тухайн салбартай холбоотой удирдлагад дүгнэлт гаргана. Тэгээд чадахгүйг нь шийд. Энийг заавал биелүүлэх ёстой болдог юм Засгийн газар. Нэг ийм түлхүүрүүдийг сайн ашиглаач гэдгийг хэлэхийг хүсэж байна. Тэгээд Их Хуралдаан хандсан тогтоол гаргая. Их Хурлын тогтоолын төсөл гаргаад Улаанбаатарын хүн амыг сийрэгжүүлэх, нүүлгэн шилжүүлэх төрийн байгууллагууд, хамгийн түрүүнд төрийн байгууллагуудыг Улаанбаатар хотоос гаргах, нэгэнт даахаа больсон хот дээр бид 1000 байшин бариад яах юм бэ. Ус чинь хүрэхээ больж байгаагаа мэдэж байгаа шүү дээ. Эрчим хүч чинь дутагдалтай байгаагаа мэдэж байгаа шүү дээ. Хөрс агаар чинь бүгд бохирдсон. 
Ё.Баатарбилэг: Бат-Эрдэнэ гишүүн. 

Б.Бат-Эрдэнэ: Агаарын бохирдлыг бууруулах ажлыг эрчимжүүлэх тухай энэ Байнгын хорооны тогтоолыг бол дэмжиж байна. Тэгэхдээ энэ тав дээр нь нэлээд дэлгэрэнгүй заалт оруулсан байна. Энийг одоо дахиад тодруулж оруулах ийм шаардлага байгаа болов уу гэж ингэж бодож байна. Тэгэхээр хөрөнгө санхүүтэй холбоотой юмыг нь бол нэлээд тодорхой болгож оруулахгүй бол хөрөнгө санхүүдээ баригдаад ажлын үр дүн гарахгүй байх ийм магадлал бий л дээ. Түрүүн Улаанбаатар хотынхноос хариулж байгаа хариултыг үзэх юм бол Улаанбаатар хотын өмнө тулгамдсан асуудлыг шийдвэрлэхэд 10 тэрбум доллар шаардлагатай байгаа тухай асуудал ярьж байна шүү дээ. Тэгэхээр энэ бол хир бодитой тооцсон дүн юм. Сая Энхбаяр гишүүний хэлж байгаа үнэхээр одоо ачааллаа даахгүй болсон энэ хот руугаа ийм хэмжээний ажил хийх юм бол ямар үр дүн гарах юм тэрийгээ тооцож үзэх хэрэгтэй л байна л даа. Би энэ шинэ Их Хурал байгуулагдсаны дараа намын бүлгийн хурал энд хуралдаж байхад би энэ Улаанбаатар хотын төвлөрлийг сааруулах, төвлөрлийг сааруулахдаа иргэд аж ахуйн нэгжийг одоо Улаанбаатар хотоос гар гэдэг тухай асуудал огт ярьж болохгүй шүү дээ. 
Улсын Их Хурлаасаа эхлээд Улаанбаатараасаа нүүх хэрэгтэй. Засгийн газрын яамдууд нүүх хэрэгтэй байгаа юм. Би Франц улс орчин үеийн энэ IT технологи хөгжөөгүй байх 60-аад оны үед одоо иргэний бүртгэлийнхээ албыг газрыг Франц улсын баруун эрэг рүү шилжүүлсэн тэр бол одоо огт буруудаагүй. Маш зөв шийдэл байсан гэж ингэж одоо дүгнэсэн байхыг бол үзсэн л дээ. Тэгээд тийм учраас бол энэ нүүлгэн шилжүүлэлттэй холбоотой энэ асуудлыг шийдэхгүйгээр энэ Улаанбаатар хотын тулгамдсан агаар хөрсний бохирдол усны хангамж цахилгаан эх үүсвэрийн дутагдал цаашилбал одоо энэ түгжрэл гээд энэ олон асуудлыг шийдэх ямар ч боломжгүй ээ. Ийм нөхцөл байдлууд байгаа юм. Нөгөө нэг асуудал нь бол хөдөө орон нутгаа зорих ийм хөдөлгөөнийг дэмжих хэрэгтэй. Би энэ намын Их Хурлын үеэр мөрийн хөтөлбөрт тодорхой санал хүргүүлсэн. Төвийн хэвлэл мэдээлэл үнэн сонин дээр би нийтлүүлээд тавьсан. 

Тэгээд одоо харамсалтай нь тэр талаар бол авсангүй л дээ. Өмнөх одоо парламентын бүрэн эрхийн хугацаанд бол нутгаа зорьё хөдөлгөөнийг одоо төрөөс бодлогоор дэмжих хэрэгтэй байна. Ийм санал санаачилгыг гаргахад бол тухайн үеийн Их Хурлын дарга Зандаахүүгийн Энхболд бол олзуурхан дэмжээд Хөдөө аж ахуйн яам бол үүрэг чиглэл өгсөн. Гэтэл бол энэ төлөвлөгөө тодорхой хөтөлбөр бол боловсруулж ингээд өнөөдрийг хүрч байгаа юм. Тийм учраас бол бид нар энэ асуудлаа цогцоор нь шийдэхгүй бол болохгүй ийм байдалтай байгаа юм. Тэгээд хамгийн гол нь хөдөө орон нутагт ажлын байр бий болгох хүмүүс маань тав тухтай хот хөдөөгийн ялгаа арилсан нөхцөлд амьдрах боломжийг нь яаж бүрдүүлэх юм бэ гэдэг талаас нь бол төр бас тодорхой анхаарал тавих ийм зайлшгүй шаардлага байгаа юм. Энэ юутай холбоотой цаг нь бага учраас хэлье гэсэн юмнууд амжихгүй нь л дээ. Сайжруулсан түлштэй холбоотой байгаа юм. 
Тэгэхээр уламжилж ирсэн технологийн тухай асуудал яриад байна уу даа гэж би Цэрэнбат сайдыг би тэгж ойлгож байна. Одоо 50 мянган төгрөг өгч байсан татаасны тухай асуудлаа л эргээд яриад байгаа юм болов уу даа гэж. Бид нар энэ ажлын хэсгийн хүрээнд яваад солонгосын гарсан тэр шинэ технологийн туршилтын үйлдвэртэй танилцахад бол төрөөс огт татаас авахгүй ээ. Энэ түүхий нүүрсийг бол орчин үеийн технологиор бид сайжруулаад ингээд сайжруулсан түлш маань бол шаталтын хувьд дулаан хадгалалтын хувьд үнэ өртгийн хувьд түүхий нүүрснээс өндөр үнэтэй гарахгүй гэдэг ийм танилцуулгыг хийж байсан л даа. Тэгээд энэ мэт өөр заавал тэрийг гэж байгаа юм биш. Өөр ямар боломжтой технологи байгаа юм тэрийг үзэхгүй бол өмнө нь өндөр өртөгтэй тэгээд одоо ажиллаж чадахгүй.
Ё.Баатарбилэг: Баасанхүү гишүүн санал. 

О.Баасанхүү: Ж.Энхбаяр гишүүний саналыг дэмжээд байгаа юм. Байнгын хороо гэж шүдгүй арслан гэдэг шиг л юм болоод байгаа юм л даа. Яриад л байдаг, Гуйгаад л байдаг. Хэлээд л байдаг. Сүүлдээ бичиг өгөх нь байхгүй болсон. Орж ирсэн хүмүүс нь Их Хурлын гишүүд та нар тэгэх ёстой, ингэх ёстой сайд нь хүртэл тайлбарлаж хариулж байхдаа юу гэдэг юм, даам гарчихсан. Хуучин чинь ямар байдаг вэ гэвэл Их Хурал дээр байх, Байнгын хороон дээр хариулах, сайд үг мүг хэлэхдээ хүртэл өнөөдөр юу гэдэг юм хүндэтгэлтэй хандаж үнэн зөв мэдээлэл өгч алдаа дутагдал байвал хариуцлага тооцдог байсан л даа. Тэгэхээр би энэ Тогтоолын төсөл дээр шууд горимын санал гэдэг юм уу  шууд оруулмаар байгаа юм. Энэ сарын дотор гэдэг юм уу, энэ хийж чадахгүй байгаа хүмүүсийг нэг сарын дотор соль, чадахгүй бол Ерөнхий сайд та өөрөө солигдоно гэсэн ийм юу гэдэг юм болзол гэдэг юм уу шаардлага шууд тавиад тэгээд юу гэдэг юм хийж чаддаг хүмүүсээр нь ажил хийлгэмээр байна. 

Сэтгэлтэй, зүрхтэй хүн л ажил хийнэ шүү дээ. Түүнээс биш томилогдсон хүн одоо яах вэ дээ томилгооны хугацаагаа хүлээгээд л сууна. Энэ дээр одоо яг ний нуугүй хэлэхэд бол түрүүн би хэлж байгаа байхгүй юу. Олон улсын хурал хийе гэдэг нь би Монголын төсөв Монголын мөнгөөр хийх гээгүй. Гаднын мөнгөөрөө туршлага судлаад хүмүүс тэд нар чинь хүрч ирээд та нарт яаж утааг чинь бууруулахыг ярья гэж байгаа юм. Бид нар ийм бас нэг байж болно шүү дээ. Тэгэхэд чинь юу юу ч гэнэ үү. Би л лав ерөөсөө ийм төрийн мөнгийг яаж зарцуулдгийг чинь гайхаад явчихлаа. Чи ард түмэнд хэрэгтэй юм л хийе л дээ. Ард түмэнд ашигтай л юм хийе л дээ. Утаагаа бууруулъя гээд. Тэгээд 11 төслөө тойроод л яриад байх юм. Тэрийг нь аягүй бол хэдэн нөхдүүд нь бас авах гээд сууж байгаа ч юм билүү. Ерөөсөө ойлгомжгүй байхгүй юу. Ард түмнээсээ ёстой ийм юмнуудыг 500 саяыг зарцуулахдаа асуух хэрэгтэй шүү дээ. Энэ 11 төслийн аль нь зөв бэ, аль нь сайн бэ гээд. Аягүй бол тал хувийг нь нөгөө Солонгосчууд нь өөрсдөө ажил гүйцэтгэснээр аваад буцаагаад гарна. Өрийг нь бид л төлнө шүү дээ. 
Тийм учраас яг ний нуугүй хэлэхэд одоо энэ дээр энэ хариуцлагагүй энэ чинь хугацаатай үүрэг өгөөд бид энэ ажлын хэсэг чинь шалгаж байна гэж ойлгоод байна шүү дээ Байнгын хороо. Тэгээд дүнг нь бол F буюу муу гэж тавихаас өөр аргагүй. Ямар үр дүн гарсан юм. 9 сард бид нар ард түмэндээ юу ярих юм бэ. Өө дахиад л асууж байна. Дахид л уулзаж байна. Дахиад л нөгөөдүүл тайлбар хийж байна. Муугаар нь нөгөө мөнгө байхгүй л гэж ярих гээд байгаа байхгүй юу. Тийм учраас одоо хийж чадаагүй байна больё. Хийж чадах хүнийг нь тавья. Ийм зарчмаар Засгийн газарт чиглэл өгсөн. Байнгын хорооны тогтоолоо эрчимжүүлэх тухай биш Ерөнхий сайд буюу Засгийн газарт чиглэл өгөх тухай гэж оруулмаар байна. Эрчимжүүлэх биш. 
Яагаад гэвэл Байнгын хороо чиглэл өгье. Чиглэл өгөөд шууд одоо энэ буруутай этгээдүүд байгаль орчны сайд болон зарим нэгэн нэр устай хүмүүс нь бичиг өгөөгүй энээ тэрээ тайлан мэдээ гаргаагүй ийм хүмүүсээ хуулийн хугацаанд нэн даруй соль, хариуцлага тооц гээд оруулж ирмээр байна. Тэр Байнгын хорооны тогтоолынхоо шийдвэрийг бид нар авч одоо нэхмээр байна. Тэгэхгүй бол шүдгүй арслантай л адил. Эрчимжиж байна, болж байна л гээд явна. Монголын маргааш дуусахгүй шүү дээ. Маргааш хийнэ л гэх байх. Тийм биз дээ. Тийм учраас маргааш хийнэ гэдэг зүйлээ хойш нь тавиад хийж чадах, яг одоо хийе гэсэн хүмүүсийг нь ажиллуул. Тийм хүмүүс байгаа. Бас нэг халхын бас өнөөдөр буян заяа дуусаагүй байх гэж итгэж байна. 

Тийм учраас чадвартай, чадалтай энэ удаагийн чинь 30, 40 хувь буулгах бололцоотой тийм тархи толгой сийрэг хүмүүс байгаа. Тийм учраас тийм хүмүүсийг оруулж ирж, олж ажиллуул гэдэг шаардлага тавиад нэг удаа энэ Байнгын хороо нэг арга хэмжээ авч үзье л дээ энэ чинь. Дахиад нөгөө ярьсныг нь тойроод л юу гэдэг юм эрчимжээрэй, сайжраарай болоорой, нэг өвдөг сөгдөн гуйсан байртай. Энэ чинь манайх ямар засаглалтай юм. Парламентын засаглалтай биз дээ, Ерөнхийлөгчийн биш, Ерөнхий сайдын биш. Парламентын засагтай юм бол парламент нь шийдвэрээ гаргаж чадахгүй байгаа хүмүүсийг солиод солиод явах эрх нь бидэнд байгаа. 
Ё.Баатарбилэг: Учрал гишүүн. 

Н.Учрал: Өнөөдөр Их Хурлын тогтоол гарсан байдаг. Тэгээд Их Хурлын Байнгын хорооны эрчимжүүлэх тогтоол гээд бас нэг цаас гарах гэж л байна л даа. Тэгээд энэ гарсан ч гараагүй ч тэгээд угаасаа ингээд байдаг юм байдгаараа байж л байна. Жил бүр л нэг ийм юм ярьж л байсан юм билээ. Тэгээд өнгөрсөн өвөл нэг олон ангит кино шиг нэг юм болсон юм. Баахан зуух үзээд яваад байсан юм та нар. Энэ зуух ямар вэ гээд 3 талд нь зогсоод утаа гарч байна уу, гараагүй байна уу хар гээд ингээд фэйс бүүкээр дүүрэн л зуух үзсэн шүү дээ. Энэ Байгаль орчны яам ч танай нийслэл ч. Баахан зуухны олон ангит кино шиг нэг тийм сериал кино гарсан шүү дээ. Тэр кино яаж төгссөн юм бэ. Аль зуух нь сайн болсон юм бэ. Та нар өвөл болохоор утаа ярьж байгаад мартдаг шүү дээ. Өнөөдөр Эх үрсийн баяр тохиолдож байна. Хөгжлийн бэрхшээлтэй хүүхдүүдэд өнөөдөр бас нэг арга хэмжээ хийгээд уулзлаа. Өнөөдөр хөгжлийн бэрхшээлтэй хүүхдүүд төрж байгаа шалтгааны 70 хувь нь наад агаарын бохирдол. 70 хувь нь шүү. Тэгээд өнөөдөр тэнд нөхцөл байдал ямар байна. Харагдахгүй мөртөө наад хөрсний бохирдол чинь туйлдаа хүрлээ шүү дээ. Худгаас нь ус аваад хажууд нь биеэ засаад ингээд сууж байна шүү дээ. Одоо ингээд нэг баахан тогтоол гаргаад хэн хэнийхээ цагийг бодъё. Та нар ажлаа хийвэл хий. 
Та нарын ажил хийгээгүйгээс болоод бид нар өнөөдөр тойрог дээрээ очиход хэлэх үггүй байх юм. Ажлаа хий л дээ. Төсөв мөнгийг нь батлаад өглөө. Одоо ажлаа хий. Хийхдээ шийдлээ хэл л дээ. Зөндөө ярьсан шүү дээ. Өнөөдөр энэ Байнгын хорооны тогтоол дээрээ тодорхой юмаа тавь л даа. Цахилгаан машиныг яаж дэмжих юм бэ. Энэ дээр тусга л даа. Зөндөө хэлээд байгаа шүү дээ. Нийтийн тээврээ бүгдийг нь цахилгаан руу шилжүүл л дээ, зоригтой, хугацаа тавиад. 

2021  онд гээд яв л даа. Газ гаргая гэсэн дэлхийн жишиг өөр хаана ч өөр ямар ч шийдэл олоогүй. Газ цахилгаанаар шийднэ. 

Газ яаж гаргах юм, яаж дэмжих юм. Би нэг юм яриад л байсан. Нөгөө лагаараа газ гаргая гээд. Бүгдээрээ л очоод үзсэн, Сайд ч үзсэн, нийслэлийн дарга нар бүгдээрээ л үзсэн. Хийе гээд хотын дарга дэмжсэн. Дараа нь ерөнхий менежер дээр очоод ажил гацсан шүү дээ. Бас нэг юм яриад мэдэхгүй. Би ер нь төрийн албаны ажлын энэ их уялдаагүй, энэ их хүнд суртлыг бол хараад бол гайхаж байгаа юм. Би ерөөсөө ийм байдалтайгаар яаж ажил явдаг юм бэ бүү мэд. Ийм том данхар бүтэц шийдэл байхгүй. Тэгээд тогтоол яриад сууж байгаа юм. Бүсийн нэмэгдлээ яаж шийдэх юм. Татвартай болгох юм бол болго л доо. Зориг гаргаад. Хөгжлийн бэрхшээлтэй хүүхдүүд өнөөдөр өдөр ирэх тусам нэмэгдэж байна шүү дээ. 1 айлын гурван хүүхэд гурвуулаа дауны өвчинтэй болчихлоо энэ юу вэ. Хэнийг ингээд хэн юу хэлнэ гэж бодоод байгаад байгаа юм бэ. Бүсийн нэмэгдлээ хот үнэхээр татвартай болох юм бол болго л доо. Үр хүүхдээ бодмоор байна шүү дээ. Зориг гаргаад татвараа хий. Хөдөө гадаа явах гэж байгаа юм бол тэр бүсийн нэмэгдлийг очоод ажиллаж байгаа хүмүүс дээр нь Их Хурал дээрээ хийгээд явуулмаар байна шүү дээ. Ингээд газ, цахилгаан бол бидний гол үндэсний хөтөлбөр байна гэдгээ шийдээд л наад бүсийнхээ нэмэгдлээр шийдээд яв. Түүнээс биш өнөөдөр гэр хороололд амьдарсныхаа төлөө хүүхдүүд нь өвчтэй болох тийм юм байхгүй шүү. 
Өнөөдөр энийг агаарын бохирдлыг бууруулж байгаа баахан зөвлөлтэй. Гэр хорооллын ямар хөтөлбөр түмэн байгууллага байгаа шүү дээ. Нийслэл хот гэдэг чинь дэргэдээ олон цэргүүдтэй шүү дээ. Бид нар чинь ганцаараа ажиллаж байна шүү дээ. Хоёр туслахтай бие төлөөлөгчтэй. Ял үүрээд байж байгаа шүү дээ. Очоод ярьж байгаа проблем энэ шүү дээ. Танай хотын чинь гол бодлого юу юм бэ. Танай энэ Байгаль орчны яамны чинь гол бодлого юу юм бэ. Бодлого байхгүй цаас солиод тогтоол гаргаад энийг хэрэгжүүлэхгүй юм чинь яах юм бэ. Ер нь яаж агаарын бохирдлыг бууруулах гэж байгаа юм бэ гэдэг гурван шийдлээ хэл. Тэгвэл ингээд бид нар бас цаашаа нэг мөсөн ойлголттой болъё. Тэгэхгүйгээр ийм юм яриад байхгүй энэ Байнгын хорооны тогтоол гараад ч адилхан, гараагүй ч адилхан. Та нар наадахаа дотооддоо ярь. 

Ё.Баатарбилэг: Эрдэнэбат гишүүн үг хэлье. 
Д.Эрдэнэбат: Хоёр дарга аа, энэ гишүүдийн ярьж байгааг ойлгож байгаа биз. Ер нь юу яриад байдаг вэ. Бид нар ингээд яриад байдаг, яриад байдаг цаас үйлдвэрлээд байдаг. Үр дүн байхгүй байна гээд. Эхний тогтоол нь 2018 оны 1 сарын 5-нд гарсан. Одоо хоёр дахь тогтоолын төсөл гээд 6 сарын батлагдах юм байна Их Хурлаар хэлэлцээд. Гурав дахь тогтоолоо энэ дээр 2018 оны 10 сарын 5-нд гаргах юм байна. Зүгээр л цаас үйлдвэрлэж байгаа байхгүй юу. 

Хоёрдугаарт өнөөдөр энийг өнөөдөр 6 сар ажиллуулаад үр дүнг нь тооцоод тогтоол гаргана гэвэл үүн шиг худлаа юм байхгүй. Нэг сар одоо таван сар зургаан сар гэж тооцъё л доо. Ер нь бол бид нар хэдэн юмыг л ойлгох хэрэгтэй. Түрүүн нэг яригдах шиг болно лээ. Би худлаа сонссон уу яасан. 10 тэрбум доллар хэрэгтэй. Агаарын бохирдлыг бууруулахад гэж байна шүү дээ. Одоо 250 мянган өрх Улаанбаатарт байна гэвэл энэ чинь бараг нэг өрхөд 100 сая төгрөг юм уу. Одоо ийм хэмжээний өндөр өртгөөр хийж байснаас иргэддээ 100 сая төгрөг өгөөд Улаанбаатараас гадна амьдрахгүй бол бүгдээрээ хордож үхэх нь гэвэл илүү ойлгоно шүү дээ. Ийм тооцоогүй ийм судалгаагүй ийм амныхаа зоргоор юм ярьдаг ийм хариуцлагагүй юмыг бид нар өдөөж болохгүй гэж ингэж харж байгаа. Ер нь бол энэ хотын шийдвэртэй арга хэмжээ авахад бол энэ популизм их гай болж байгаа. Ард түмнээ өрөвдөөд ч байгаа юм шиг. Хайрлаад ч байгаа юм шиг. Тэтгэх гээд ч байгаа юм шиг, Хамгаалах гээд ч байгаа юм шиг. 
Энэ хот чинь үнэндээ бол хот биш болсон шүү дээ. Хогондоо дарагдсан. Утаа угаартаа дарагдсан. Хөрсний бохирдол нь бүр нольдоо орсон. Нийтээрээ өмхий үнэртдэг. Энд шийдвэртэй энэ эдийн засгийн зөв механизмын арга хэмжээ авахгүй бол явахгүй гэдгийг би анхны хэлэлцүүлгээр чинь хэлсэн шүү дээ. Энэ бол бүтэхгүй ээ. Одоо намайг тэр за нэг иргэдийн чинь хамгийн болохгүй байгаа юм нь энэ өрх бүрийн яндангаас гарч байгаа хар утаа шүү. Энэ хар утаа чинь хажуу айлынхаа 100 хүүхдийг хордуулж байгаа шүү гэж хэлсний төлөө олон юм болсон шүү дээ. Ирэх жил дахиад давтагдана шүү дээ. 
Тэгэхээр одоо нэг өрхөд 100 сая төгрөг оногдох гээд байгаа нь үнэн бол энэ өрхүүдийг нүүлгэн шилжүүлэх мөнгө төгрөгөөр урамшуулж хөнгөлөөд явуулах асуудлыг л төрийн захиргаа хийх хэрэгтэй. Энэ иргэнд хоёр сонголт өгөх хэрэгтэй. Нэг нь үлдэж үр дүн өндөртэй, татвартай амьдаръя. Нэг эсвэл хөнгөлөлттэй юмаа аваад хөдөөдөө сайхан амьдаръя гэдэг сонголтын хийж өгөх юмыг л хийе л дээ хэдүүлээ. Энэ хэдийг загнаад яах юм бэ. Байж байгаа юман дээрээ л байгаа. Зарим нэг нь энэ дээр орж байгаа төсөл хөрөнгө оруулалт дээр амьдарч байгаа нөхдүүд л байж байгаа. Эд нараас юу ч гарахгүй шүү дээ. Эцсийн эцэст Их Хурлын шийдвэр л яаж хийх вэ гэдгийг л харна. Одоо ингээд автобусыг л харъя л даа. Сая баахан автобус ярилаа. Одоо социализмын үед гэж ярихад каросо гээд Чехийн автобус байсан. Автомат кроптой хэчнээн сайхан автобус байлаа. Одоо өнөөдөр явж байгаа автобусаа та нар хар даа. Солонгосын хуучин автобусыг шахаагаар авч ирсэн. Хорт утаа хаядаг. Механик кроптой, тачигнаад явж байдаг. Хаана буудал дээр зогсоно торомз нь хангинаад өвлөө хүн амьтныг өглөө үүрээр сэрээдэг сэрүүлэг шиг болсон, ийм л юм явж байгаа шүү дээ. 
Энийгээ бид нар мэдэж байгаа юм уу. Ийм шахаатай амьдарч байгаа, төрийн түшээдүүдтэй байгаагаа мэдэж байгаа юм уу. Энгийн юм аа эндээс эхэлмээр байна. Одоо Улаанбаатарт хог хаядаг машин чинь мишээсэн дагина Улаанбаатар дуулаад явж байлаа л даа. Үүний урд талын засгийн үед. Одоо тэгсэн чинь тэрийг нь байхгүй болгоод урд талын юм байж болохгүй гээд нэг согтуу хүн шиг хүн микрофоноороо хашхираад өглөө сэрээдэг болсон. Хогоо авч ирж хийгээрэй ирлээ шүү гэж. Одоо энэ юу болоод байгаа юм. Тэгээд бид нар өдөр ирэх тусам хойшоо яваад байгаа гэдгийг л анхаарах хэрэгтэй. Тийм учраас энэ дээр бол энэ тогтоол бол өнөөдөр бол хэрэггүй. Бид нар энийг хэлэлцэх шаардлага байхгүй. 
Ё.Баатарбилэг: Тэмүүлэн гишүүн. 

Г.Тэмүүлэн: Би бас түрүүн хэлсэн зүйлээ л ер нь тодотгож бас хэлье гэж бодоод байгаа юм. Энэ агаар орчны бохирдлыг бууруулах энэ ажлыг эрчимжүүлэх ч гэдэг юм уу. Энэ асуудлыг өнөөдөр бид нар ярилаа. Тэгээд нөгөө хэрээ хэрээнийхээ харыг гайхна гэгчээр энэ асуудлаа л яриад байх юм байнга. Тэгэхээр дорвитой шийдлийг бол бүгдээрээ хийцгээе. Өнөөдөр хүн бүр бүгдээрээ мэдэж байгаа 1.3 сая  хүн амтай эргээд нөгөө нэг утаа түгжрэл хөрсний бохирдол усны хэрэглээ ч гэдэг юм уу агаар орчны бохирдол, сургууль цэцэрлэгийн хүртээмж гэдэг юм уу энэ асуудал бол угаасаа нийслэл энэ ачааллаа бол дийлэх боломж бололцоо бол байхгүй болсон. 10, 15 жилийн дараа бол дахиад нөхцөл байдал бүр хүндэрнэ. Тэгэхээр бид нарын хамгийн анхны гарц шийдэл буюу хамгийн том зарчмын зоригтой хийх шийдэл асуудал маань бол энэ төвлөрлийг саармагжуулах буюу нийслэлийг шилжүүлэх асуудлаа ярья. Уг нь бол би бас харж байгаа юм. Энэ асуудлыг судалж үзлээ. 
Монгол Улсын Их Хурал 2001 онд бүсчилсэн хөгжлийнхөө үзэл баримтлалыг баталж гаргасан. Энэ чухал заал орсон нь 2020 он гэхэд нийслэлийг Монгол Улсын төв нутаг руу шилжүүлэх асуудлыг судалж шийдвэр гаргана гэсэн байгаа юм. Монгол Улсын нийслэлийг төв нутаг руу шилжүүлэх асуудлыг судалж шийдвэр гаргана 20 он гэхэд. Одоо 20 он болоход 2 жил дутуу байна. Энэ заалт хэрэгжилгүй 2001 оноос гээд аваад үзэхэд 17 жил болсон байна. Тэгэхээр энэ асуудлаа хэдүүлээ судалъя хийе. 2019, 2020 оныхоо тодорхой төсвийг тавья. Энэ санаачилгыг дэмжээд явъя. Ингэхгүй бол бид нар энэ утаанаас гэдэг юм уу, төвлөрлийг гэдэг юм уу, энэ нийслэлийн энэ олон асуудлыг шийдэх гарц шийдэл бол ерөөсөө байхгүй дээ. Ингэж нийслэл шилжүүлэх гэдэг юм уу зарим чиг үүргийг нь шилжүүлж байж бид нар бол асуудлаа шийднэ. 
Хоёрт энэ маань бол бүсчилсэн хөгжлийг дэмжиж байгаа асуудал. Бүсчилсэн хөгжлөө дэмжье. Нийслэлийн чинь 20-30 хувь нь бараг шилжээд явна. Асуудлууд ачаалал нь арай багасна. Бид нар нийтлэг эрх ашиг хөндөгдөж байгаа. Монгол Улсын 1.3 сая хүн амын эрүүл мэндийн асуудал хөндөгдөж байгаа энэ асуудал дээр бид нар бол цаашид төрийн тогтвортой бодлого бол гаргая. Зоригтой шийд стратегиа хийе. Яг энэ дээрээ таарсан төсвийнхөө зөв төлөвлөлтийг хийе. Төсвийн зөв төлөвлөлт гэж би бас түрүүн хэлсэн. Өнөөдөр бид нар хэрээ хэрээнийхээ харыг гайхаж байгаа гэдэг шиг өнгөрсөн онд энэ жилийнхээ төсвийг батлахдаа бид нар 16 тэрбум төгрөг баталсан Улсын төсөв дээр. Тэгээд энэ мөнгөөр юу хийе гэж байгаа юм бэ. Тэгэхээр бол Сангийн яам, Засгийн газар ядаж утаатай тэмцэх гэж байгаа бол зоригтой шийдэл, хангалттай санхүүжилтийнх эх үүсвэрийг тавья. 19, 20 оны улсын төсөв дээр яг ийм үр дүнд хүрэхэд тэдэн хувиар утааг бууруулахад хэрэгтэй байгаа 400, 500 тэрбум төгрөг гэдэг юм уу. Энийг бол ингээд үе шаттайгаар тавиад шийдээд явъя. 

Ингэхгүй бол энэ асуудлыг санхүүжилтийнхээ эх үүсвэрийг тодорхой болгох төсөл хөтөлбөр хүрэх үр дүнгийн зорилтыг нь хувь хэмжээтэй нь тавьж мөнгөн дүнтэй нь тавихгүй бол дахиад л бид нар чинь шаварт суусан нөгөө нэг машин шиг л доороо хийгээд асуудлаа л яриад байна. Дараа жил харин тэрний дараа жил ярина. Нийслэлийн асуудал улам хүндэрнэ. Ийм л хоёр том дорвитой шийдлийг хийе, Байнгын хорооны дарга аа, Элдэв-Очир дарга аа. Хэрэв тогтоол гаргах гэж байгаа бол саяын хоёр асуудлыг оруулъя. Бүсчилсэн хөгжлийнхөө үзэл баримтлалд тусгагдсан тэдийн тэд дүгээр заалтад тусгагдсан 2020 он гэхэд нийслэлийг шилжүүлэх асуудлыг, хэрэгжилтийг хангах асуудлыг яаралтай шийдэх 19, 20 оны төсөв дээр ийм ийм төсөв тавья. Ийм дорвитой шийдлийг хийхгүй бол асуудал бол байсаар л байна. Бид нар дахиад энэ хүмүүсээс бол нэхээд байх нэг их онц биш, шийдэл ч гарахгүй угаасаа. 
Ё.Баатарбилэг: Элдэв-Очир гишүүн. 

Л.Элдэв-Очир: Гишүүдийн зоригтой шийдлийн асуудал яах аргагүй хэрэгтэй байгаа юм байна. Гэхдээ өнөөдрийн энэ ажлын хэсэг дээр үнэхээр бид нар дэндүү л хэцүү ажиллаж байна. Төлөвлөгөө гээд нэг юмыг нэхэж байгаад хэвлүүлээд аваад ирсэн чинь нэг ийм төлөвлөгөө биччихсэн. Ажлын хэсэг нэгдсэн төлөвлөгөөтэй болъё гэж байхад дөрвөн төлөвлөгөө яриад байх юм. Нийслэл дээр нэг төлөвлөгөө байгаа. Эрчим хүчний яаман дээр нэг төлөвлөгөө байгаа. Энэ ажлын хэсэг яах гэж байгуулагдсан гэхээрээ энэ утааны асуудлыг энд онд 50 хувь бууруулахаар тэгээд нөгөө төлөвлөх гэж байгаа хийх гэж байгаа ажлуудыг чинь эрэмбэлээд энэ онд энэ ажлыг хийснээрээ бид нар ийм хэмжээнд утааг бууруулна. Ийм хэмжээний төсөв мөнгө хэрэгтэй байна гээд ороод ирэх ёстой. Тэгсэн чинь одоо энэ Мэргэжлийн хяналтын газраас хийсэн байх юм. Хэдэн тоо тавьсан бас арай нэг боломжтой оруулж ирж байгаа нь төсвөө оруулж ирж байгаа нь. 9500 объектод шалгалт хийх шатахууны зардал 12 мянга. Тэгэхээр 9500-г 12000–аар үржүүлэх юм байна л даа. Нөгөө нэг Ерөнхийлөгчийн Тамгын газрынхан билүү, та нар залруулаад уншаарай гэж Ерөнхийлөгчийн бичиг оруулж ирдэг шиг. Та нар өөрсдөө үржүүлээд тавиарай л гэж байгаа юм байна л даа. 

Тэгээд бусад яамдуудынх бүгд хоосон. Энэ хоосон байна гэдэг чинь ямар ажил хийх гэж байгаагаа мэдэхгүй байна. Хэдэн төгрөг зарцуулах гэж байгаагаа мэдэхгүй байна гэсэн ийм л юм болж байна л даа. Тэгээд ёстой нөгөө ухаангүй ноёнд ургашгүй албат гэдэг шиг бид нар нэг ийм л байдалтай. Тэгээд энэ гишүүдийн ярьж байгаа шийдэл дээр дорвитойхон шиг шийдэл оруулаад ирэх ийм боломж ажлын хэсэгт байна уу, үгүй юу. Тэгэхээр бид нар дөрвөн төлөвлөгөө яримааргүй байна. Ажлын хэсэгт нэгдсэн нэг төлөвлөгөө хэрэгтэй байна. Ингэж байж бид нар энэ ондоо тодорхой хэмжээний ажлууд дээрээ байгаа бага хэмжээний мөнгөө зөв зохицуулалт хийгээд ингэж л дэвшил ахиц гаргахгүй бол тэгээд 12 сарын 1 гэхэд яг сайхан улс орон даяараа баалуулаад сууж байна даа. Тэгээд бие биеэ чичлээд сууж байх ийм л асуудал бий болоод байгаа юм л даа. Тэгэхээр тогтоолын төсөл дээр бол Тэмүүлэн гишүүний Энхбаяр гишүүний манай Учрал гишүүний хэлж байгаа асуудлуудыг тусгая. 
Тогтоолын төсөл дээрээ ямар байдлаар оруулах вэ. Зүгээр Их Хурал, Байнгын хорооны маань эрх мэдлийн хүрээ юу байна вэ. Хууль зүйн хүрээнд энэ асуудлуудаа яриад тэгээд энэ асуудал тогтоолын төсөл дээр ямар ч байсан тусгаад хэлэлцүүлгээ хойшлуулж таарч байна уу дарга аа, ийм л юм болох юм шиг байна. Тэгэхээр энэ төлөвлөгөөн дээр Цэрэнбат сайдаа та нэг анхаараад өгөөч, нэгдсэн төлөвлөгөө. Тэгээд яах вэ гэхээр гуйхаас өөр аргагүй л байна үнэндээ. Загнаад байхаар өөрөө хэн бэ гэж зарим нь загнах байлгүй. Тэгэхээр одоо энэ төлөвлөгөөгөө нэг нэгтгэж оруулж ирээд бүгдээрээ нэг бодитой юман дээр ингээд тоон дээрээ суугаад одоо тоо яриад эсвэл одоо ажлаа яриад энэ ажлыг хийхийн тулд ингэмээр байна шүү. 7 сард энийг хиймээр байна. Наадмаар амарч байх үед машины хөдөлгөөн саарсан үед ийм юм хиймээр байна гээд ажил хэрэгч юмнууд л яримаар. Ийм ажлын хэсэг байх ёстой байтал бид хэд үнэхээр одоо шүүмжлэлд өртөөд ингээд сууж байдаг бол харамсалтай байна. 

Ё.Баатарбилэг: Солтан гишүүн үг хэлье. 

Г.Солтан: Агаарын бохирдлыг бууруулах гэхээр энэ жил нэг шийдэл гарсан юм. Энэ бол индукцийн аргаар агаарын бохирдлыг буулгана гэсэн. Энэ индукцийн аргаар буулгана гэхээр индукцийн аргаар буулгах төхөөрөмжөө Хятад улсад хийж байгаа гэсэн энийгээ энэ жил авч ирээд суурилуулж өгнө гэхээр тэгэхээр индукцийн аргаар бууруулж байгаа төхөөрөмжийг нь инженерүүд, техникүүд үйлчилгээ хийх мэргэжилтнүүдээ бэлдээд энэ жил энэ индукцийн аргаар буулгавал бүх ажил чинь болж байгаа юм биш үү. Индукцийн аргаар буулгаж байхдаа хамгийн гол юм нь дэд бүтцийн хүчин чадал нь хүрч байна уу, үгүй юу. Хүрэхгүй байгаа хорооллуудад өргөтгөл хийх хэрэгтэй. Тэр хүчин чадлынхаа цахилгааны. Индукцийн аргаар буулгавал тэгээд манай агаарын бохирдол 50 хувиар буурах юм биш үү. Яагаад энийгээ ярихаа байсан юм бэ. Энийгээ Хятад улсад үйлдвэрлэж байгаа одоо авч ирээд суурилуулна, жирийн зуухнуудад суурилуулна гэсэн нэг. 

Хоёр гэхдээ та хэдийн хийсэн ажил байсан шүү дээ. Төв аймагт нэг зуухыг туршаад агаарын бохирдол 50 хувиар буурлаа гэсэн. Энэ зуухыг яагаад ярихаа байсан бэ. Энэ зуух үнэхээр 50 хувь бууруулсан бол энэ зуухыг ард иргэдэд тараах хэрэгтэй. Харин хөнгөлөлттэй үнээр өгөх юм уу, үгүй өгөх юм уу, энэ асуудлаа шийдээд энэ зуухыг хэрэглэж байгаа индукцийн аргаар ажиллаж байгаа тоног төхөөрөмжийг хэрэглэж байгаа айлуудад ямар урамшуулал өгөх юм. Харийн энийгээ хэрэглэхгүй авчхаад борлуулж ажиллуулахгүй байгаа хүмүүст ямар хариуцлага хүлээлгэх вэ гэдэг энэ асуудлаа л хийхдээ агаарын бохирдол чинь бууж байгаа шүү дээ. Энийгээ л хэлэх гэсэн юм. 

Ё.Баатарбилэг: Гишүүдийг уриарай. Санал хураалт явна. Гишүүдээс маш олон саналууд гарлаа. Үндсэндээ бол нэг жилийн дараачаас эхлээд 19 оноос түүхий нүүрсийг хорих асуудал яригдсан. Тийм болохоор ажлын хэсэг бол нэлээд тийм богино хугацаанд нэлээд шахуу ажиллаж байгаа. Өнөөдрийн энд яригдсан асуудлууд бол энд сууж байгаа энэ хэдхэн албан тушаалтнуудтай холбоотой гишүүд санал хэлээд байна гэж ойлгож болохгүй ээ. Улсын Их Хурал, Улсын Их Хурлын холбогдох Байнгын хороод, Улсын Их Хурлын, гишүүд Засгийн газар Засгийн газарт үүрэг өгөгдсөн тогтоолын хэрэгжилтээр санал хэллээ гэж ойлгож байгаа юм. 2018 оны 1 сарын 5-ны 2 тоот тогтоолоор Засгийн газарт дараах арга хэмжээг авч хэрэгжүүлсүгэй гэж тогтоол баталсан. Бид нар өөрсдөө тийм тогтоол баталсан Засгийн газарт. Энэ тогтоолын хэрэгжилт ямар байна вэ гэдгийг өнөөдөр бид нар сонслоо. 
Хариулт тайлбар авлаа. Тэгэхээр энийг энэ тогтоолын хэрэгжилтийг хэн хариуцаж байгаа юм бэ. Засгийн газар хариуцаж байгаа юм. Засгийн газар нь нийслэлээ, энэ харьяа яамаа, орчны бохирдлыг бууруулах үндэсний хороогоо ажиллуулаад энэ тогтоолыг хэрэгжүүлэх үүрэгтэй юм. Тэгэхээр түрүүн бас Энхбаяр гишүүн маш тодорхой саналууд хэлж байна лээ. Хариуцлагын тогтолцоо эх үүсвэрийг нэгтгэж зангидах, Улаанбаатар хотоос шинэ суурьшлын бүс байгуулах ер нь бол газ, цахилгааны хэрэглээ гээд Учрал гишүүн ярилаа. Тогтоол тооцоолол судалгаатай яримаар байна юмаа гэж Эрдэнэбат гишүүн ярилаа. Энэ индукцийн арга энэ тэр гээд. Технологи зарим нь ярьж байна. Зарим нь хариуцлага ярьж байгаа. Зарим нь шийдлүүд ярьж байна. 
Гишүүд маш олон саналууд хэлж байна. Тэгэхээр ажлын хэсэг Байнгын хороо, Улсын Их Хурал бол үндсэндээ ажлаа хийсэн. Юун дээр ажил удаашраад байгаа вэ гэхээр нөгөө төсөв санхүү болохгүй байна гээд Засгийн газар урдаас тайлбар тавиад одоо энэ гүйцэтгэлийн ажил чинь явахгүй байна. Тогтоол дээр ямар асуудлыг ярьсан бэ гэхээр нийслэлд төвлөрсөн суурин газрын агаарын бохирдлыг бууруулах утааг багасгах тухайлсан төрийн захиргааны бүтэц байгууллагыг оновчтой болгох. Шаардлагатай тохиолдолд асуудал хариуцсан байгууллага байгуулах асуудлыг судалж шийдвэрлэх, агаар орчныг бууруулах асуудлаар хариуцлагын тогтолцоог цогц тодорхой тусгасан шинэ хуулийн төсөл боловсруулах. Холбогдох хууль тогтоомжид өөрчлөлт оруулах. Хууль тогтоолын төслийг 17 оны намрын чуулганы хугацаанд оруулж ир гэж. Холбогдох хууль тогтоомжид өөрчлөлт оруулах гэдэг дотор чинь Улсын төсвийн тухай хуульд өөрчлөлт оруулах нэмэлт өөрчлөлт оруулах боломж бас байгаа байхгүй юу. 

Өнөөдрийг хүртэл төсөв тодотгохгүй гээд яваад байгаа. Тэгж байтал энд чинь ийм агаарын бохирдол дээр төсөв байхгүй байна гээд. Улсын төсвийн орлого давж биелж байгаа. Энэ дээрээ тодотгол хийгээд яагаад энэ агаар орчны бохирдол бууруулах ажил руугаа төсвөө оруулж болохгүй байгаа гэж. Гээд ийм юмнууд байгаа юм. Тэгээд ийм ийм асуудлууд байгаа болохоор энэхүү тогтоолыг Улсын Их Хурлын бидний баталсан, бидний өөрсдийн баталж, Засгийн газарт чиглэл болгосон тогтоолын хэрэгжилт ийм хангалтгүй байгаа болохоор эрчимжүүлье гэж тогтоол гаргаж байгаа юм. Тэгээд түрүүний гишүүдийн хэлсэн бүх санаанууд энэ Улсын Их Хурлын тогтоолын зүйл заалт бүр дээр орсон байгаа. 

Тогтоолын 1.3 дээр жишээлэхэд Улаанбаатар хотын төвлөрлийг сааруулах зорилгоор нийслэлээс орон нутаг руу ажиллаж амьдрах иргэдийн санал, санаачилгыг дэмжих бодлого боловсруулж хэрэгжүүлэх, аян өрнүүлэх, дагуул хотуудыг бий болгож шинжлэх ухаан технологи, инноваци, аялал жуулчлал, аж үйлдвэр, худалдааны чиглэлээр төрөлжүүлэн хөгжүүлэх төрийн зарим байгууллага төрийн өмчит их дээд сургуулийг хотоос гаргах энэ бүх асуудлууд орсон. Төрийн байгууллагуудыг хотоос гаргах асуудал байна. Энэ бүх урьдчилсан тооцоо судалгааг хийж. Нийслэл хотын зарим чиг үүргийг аймгийн зэрэглэлтэй хотууд руу шилжүүлэх. Түрүүн Дархан, Эрдэнэт гээд бас яригдаж байна. Энэ асуудлыг ингээд 2018 ондоо нэгдүгээр улиралдаа багтааж ингэж судалж холбогдох шийдвэрүүдийг гаргаач гээд энэ Их Хурлын тогтоол маань өөрөө маш тодорхой ийм заалтууд оруулсан учраас өнөөдөр Байнгын хорооны хурлаар энэ тогтоолыг эрчимжүүлж бас нэг та бүхэнд сануулга сэрэмж өгье гэдэг ийм үүднээс. Нөгөө талаараа Их Хурлын гишүүдийг мэдээллээр хангая. Их Хуралд бас тодорхой мэдээлэл ингэж сонсъё гэж энэ Байнгын хороо хамтарч ингэж хуралдаж байгаа юм. Тэгээд яах вэ тогтоолын төсөл дээр бол гишүүдээс гарсан саналууд Их Хурлын тогтоолд бүгд тусгагдсан байгаа учраас эрчимжүүлэх чиглэлээ бариад явъя. Зүгээр тогтоолын төсөл та бүхэнд тараасан төслийн 2 дээр тогтоолд заасан гээд Улсын Их Хурлын тогтоолын 1.2, 1.3, 1.7 дугаар заалтууд бол огт хэрэгжээгүй байна. 
Тэгэхээр энэ асуудлуудыг бас хэрэгжүүл. Одоо нөгөө сургуулийн хүүхдүүдийн хичээл улирлын амралтыг тодорхой болгож ингэж яая гэсэн одоо болтол хичээлийнх нь нэг жил нь дуусах гэж байна таг. Энэ чинь тийм хүндрэлтэй асуудал биш шүү дээ. Тэгээд 1.4 дээр агаарын бохирдлыг бууруулах холбоотой төсөл хөтөлбөр арга хэмжээг хэрэгжүүлэх гээд 2018, 2019 онд шаардагдах санхүүжилтийн эх үүсвэрийг тодорхой болгож нэн даруй хэрэгжүүлэх гэж он тавьж оруулъя гэж нэг санал байна. Зүгээр хариуцлагын асуудал ярилаа. Энхбаяр гишүүн ярилаа. Бас хэд хэдэн гишүүд ярилаа. Ер нь бас хариуцлага тооцох ёстой гэж. Тэгэхээр яах вэ 1.6 дээр тогтоолын хэрэгжилт хангалтгүй байгаа асуудалд дүгнэлт хийж холбогдох албан тушаалтнуудад хариуцлага тооцох, ажлын хэсгийн зөвлөмжийн хүрээнд хийж буй ажлын тайланг сар бүрийн эхний 7 хоногт танилцуулж байх гэж. Ингэж найруулаад энэхүү тогтоолын төслийг баталбал ямар вэ гэж ингэж найруулгын чанартай нэг гурван ийм санал оруулж байна. 1.3 дээр ингэж байгаа. 

Агаарын бохирдлыг бууруулах чиглэлээр хийгдэж буй ажил арга хэмжээг нэгдсэн байдлаар уялдааг ханган шийдвэрлэж ажлыг эрчимжүүлэх гэж. Шийдвэрлэж танилцуулах биш, бид танилцахдаа гол нь биш. Шийдвэрлээд ажлаа эрчимжүүлэх ёстой гэдэг үүднээс. Ажлыг эрчимжүүлье гэсэн ийм нэг редакцын бас нэг санал байна. Энэ дээр ийм засваруудыг оруулаад үндсэндээ гишүүдийн саналууд тогтоолд тусгагдсан агуулгатай нийцэж байгаа учраас Улсын Их Хурал ажлын хэсгийн зөвлөмж, Улсын Их Хурлын тогтоолыг эрчимжүүлэх хүрээнд ийм чиглэлээр тэгээд энэ тогтоол өөрөө Засгийн газарт, Ерөнхий сайдад чиглэл болгож байгаа тогтоол өөрөө. Даалгаж байгаа, хугацааг нь өөрөө эргээд танилцуулахыг 10 сард танилцуулгыг сонсъё гэсэн тогтоол байгаа учраас ийм маягаар тогтоолоо баталъя гэсэн ийм саналтай байна. Өөр зүгээр редакцын юм уу тогтоолын төсөл дээр санал байна уу. 

Санал байхгүй бол тогтоолын төслийг саяын миний уншсан томьёоллуудаар засварыг оруулаад баталъя гэсэн томьёоллоор санал хураалт явуулъя. Тогтоолын төслийг дэмжье. Санал хураалт. Саналаа өгөөрэй. 
Наадахыг чинь дахиж яая. Байгаль орчны сайд яагаад гараад явав. Танай Байнгын хорооны гишүүн биз дээ. Сая санал хураалт явж байхад. Тогтоолын төслийг дахиж уншиж танилцуулъя. 

Редакцын засваруудыг оруулсан. Энхбаяр гишүүн ээ. Нүүлгэн шилжүүлэх асуудлыг Улсын Их Хурлын тогтоолын 1.3 дээр байгаа. Ингэж томьёолсон юм л даа. Улаанбаатар хотын төвлөрлийг сааруулах зорилгоор нийслэлээс орон нутаг руу ажиллаж амьдрах иргэдийн санал, санаачилгыг дэмжих бодлого боловсруулах хэрэгжүүлэх, аян өрнүүлэх. Дагуул хотуудыг бий болгож шинжлэх ухаан технологи, инноваци, аялал жуулчлал, аж үйлдвэр, худалдааны чиглэлээр төрөлжүүлэн хөгжүүлэх, төрийн зарим байгууллага болон төрийн өмчит их дээд сургуулиудыг хотоос гаргах. Тэдгээрийг холбосон хурдны зам метро байгуулах урьдчилсан тооцоо судалгаа хийж нийслэл хотын зарим чиг үүргийг аймгийн зэрэглэлтэй хот болон дагуул хот руу шилжүүлэх зэрэг асуудлыг 2018 оны нэгдүгээр улиралд багтаан холбогдох шийдвэрийг гаргасан маш тодорхой санал байгаа. Харин тийм. Тогтоолын хэрэгжилт байхгүй болохоор тогтоолын хэрэгжилтийг эрчимжүүлэх үүднээс өнөөдөр энэ Байнгын хорооны хурал хийж энэ Байнгын хорооны тогтоолыг Их Хурлын тогтоолын хэрэгжилтийг хангаа, эрчимжүүл ээ. Хэрэгжилтийг эрчимжүүл гэдэг агуулгаар энэ тогтоолыг гаргаж байгаа юм. 
Та зүгээр тогтоол дээр горимын санал яах уу. Энхбаяр гишүүн горимын санал хэлье. 

Ж.Энхбаяр: Тогтоолын хэрэгжилтийг шалгах ёстой. 1 дүгээр улирал дуусчихсан. Гэтэл сая та уншлаа шүү дээ. Нэгдүгээр улиралдаа багтаж шийдвэрлэж танилцуулах ёстой байсан. Хаана байна, танилцуулга байхгүй байгаа байхгүй юу. Ямар ямар төрийн байгууллагыг хотоос гаргах юм бэ. Аль дүүргүүдийг одоо аль тэр дагуул хотуудыг бий болгох юм бэ. Хүн амын нүүлгэн шилжүүлэхэд ямар урамшуулсан бодлого хаана байгаа юм. Юм байхгүй байгаа байхгүй юу. Тэгэхээр нь үүрэг өгөөд байхад хэрэгжилт байхгүй болохоор юу үүсдэг вэ гэвэл энд гүйцэтгэлийн хяналт нь хийгдээд хариуцлага тооцдог байхгүй юу даа. Би бол хариуцлага нэхээд байна шүү дээ. Хангалттай та уншлаа. Нэгдүгээр улиралд асуудал оруул гэсэн. Ажил хийхгүй улсуудаа яах юм бэ тэгээд. Би бол энэ Их хурлаа тогтоолоо эрчимжүүлдэг тогтоол гаргаж байгаа нь энэ бас л өөрөө их онигоо байхгүй юу. 
Би та нарт хэлээд байна шүү дээ. Байнгын хорооны дарга нараа. Улсын Их Хурлын Байнгын хороо гэдэг өөрөө тухайн хариуцсан салбарт, Засгийн газрын яамны талаар дүгнэлт гаргадаг байхгүй юу. Энийг хэрэгжүүлэх үүрэг өгсөн. Хийж чадахгүй бол одоо бид хариуцлага ярих ёстой. Энэ үүргийг хэрэгжүүлээгүй тэр сайдыг төрийн нарийн бичиг, агентлагийн дарга нарыг хариуцлага тооц гэдэг үүргээ Ерөнхий сайдад одоо өгдөг байхгүй юу даа. Ажилладаг механизм нь ийм байдаг юм. Тэгэхээр Их Хурал Байнгын хорооныхоо та нар нэг ийм дотоод юмыг нь үзэж хараач гэж хэлдэг нь тэр. 

Тэгэхээр гаргасан шийдвэрээ дахиж өөртөө зориулж шийдвэр гаргадаг Байнгын хороо хэрэггүй болоод байна шүү дээ. 

Тэр хариуцлагаас бид нарын энэ тогтоол одоо хэрвээ энэ ажлыг дахиад нэг явуулах гэж байгаа бол түрүүний өгсөн үүрэг даалгаврыг хэрэгжүүлээгүй албан тушаалтанд 1 дүгээрт хариуцлага тооц. Хангалтай хугацаанд үүрэг өгсөн. Хариуцлага тооц. Тэгээд дахин үүрэгжүүлж байгаа байхгүй юу. Дахин үүрэгжүүлээд өнгөрсөн хугацаанд өгсөн үүрэг даалгаврын биелэлтийг тэдэн хувь нь гаргаад хамгийн 50-иас доош хувьтай ажил гүйцэтгэсэн байгууллагуудыг бүгдийг нь дарга нарыг нь ажлаас нь чөлөөлөөд шинэ удирдлагуудыг нь томилж энэ дотор суулгаж байгаад дахиад үүрэг өгдөг байхгүй юу. За нөхдүүд ийм асуудлыг дахиад шийд. Чадахгүй бол та нарыг ажил хариуцахад тооцно гэж. 

Тодорхой яг бид та санаж байгаа бол Улаанбаатар хотын бохирдлын асуудлыг шийдэхгүй бол Байгаль орчны сайд, Барилга хот байгуулалтын сайдтай хариуцлага тооцно гээд хоёр жилийн өмнө хэлсэн. Жилийнхээ ойн дээр яг хугацаа болсон ажил хийгдээгүй, огцруулсан. Түүнтэй адилхан яг энэ нөхдүүд энэ Баделхан сайд сууж байна. Улаанбаатарын бохирын асуудлыг шийдэхгүй бол ойн дээр нь огцруулах асуудлыг бид хөндөх ёстой. Дахиад л. Ингэж байж энэ наад Их Хурал чинь Их Хурал шиг, төр нь төр шиг бодлого гаргадаг байгууллага нь байгууллага шиг, гүйцэтгэх засаглал нь гүйцэтгэх засаглал шиг ажлаа хийдэг байхгүй юу даа. Тэгэхээр би хоёр даргад жаахан шүүмжлэлтэй хандах гээд байна. Байнгын хороо гэдэг чинь тийм эрх мэдэл бүхий бүтэц байдаг юм. Байнгын хороо хэрхэн удирдах вэ хэрхэн тэр хүчин чадлыг нь дайчлах вэ гэдэг чинь өргөн бололцоог ашиглаач ээ. Миний нэхэж байгаа юм тэр. Хамгийн дээд хариуцлага, хангалттай бодлого, шийдвэр чинь гарчихсан. Хэрэгжилт хугацаатай үүрэг өгөгдсөн. Биелээгүй байна. Биелээгүй нөхдөө яадаг юм бэ. Толгойг нь илж болохгүй. Ингээд тодорхой буюу гүйцэтгэлийн хяналттай хаа хаанаа ойлгомжтой явбал энэ төр засаг чинь эмхрээд энэ улсууд чинь байр байрандаа орно шүү дээ. Тэгээд ийм зүйлийг хийгээч гэж хүсээд байгаа байхгүй юу. 
Тэгэхгүй бол над Их Хурлын бичиг цаас хүчин чадалгүй болчихно. Хугацаатай үүрэг заавал хэрэгжилт. Тэгээд гүйцэтгэлийн хяналт. Тэгээд нэг бол урамшуулал нэг бол хариуцлага тооцож явдаг. Ажил тэгж явах ёстой шүү дээ. Тэр чинь хийгдэхгүй байгаа байхгүй юу даа. 

Мөнхцэцэг гишүүн  горимын санал. 

Г.Мөнхцэцэг: Би нэг ийм горимын санал гаргаж байна. Саяын гишүүдийн яриад байгаа зүйлүүдийг гүйцэд нэлээд тусгасан ийм тогтоолын төсөл дахиж боловсруулаад дахиж санал хураая гэсэн ийм горимын саналыг гаргаж байна. 

Ё.Баатарбилэг:  Мөнхцэцэг гишүүний санал бол саяны санал хураалтыг хүчингүй болгоод дахиж санал хураалт явуулъя гэдэг горимын санал байна. Түрүүний засвар хийгдэж байсан асуудал хүмүүс анхаарал сарнисан, сайд гарч яваад ингээд нэлээд яалаа. Тэгэхээр горимын саналаар Мөнхцэцэг гишүүний горимын саналаар өмнөх санал хураалтыг хүчингүй болгоё гэсэн горимын саналыг дэмжье гэсэн томьёоллоор санал хураалт явуулъя. Санал хураалт. 13 гишүүн дэмжиж 59.1 хувиар горимын санал дэмжигдсэн байна. 
Тэгэхээр Энхбаяр гишүүн ээ, таны саналыг ингэж тусгаж оруулаад байгаа юм л даа. Энэ тогтоол бол ингээд Засгийн газарт чиглэл болгосон. У. Хүрэлсүхэд гэж байгаад чиглэл болгосугай гэсэн. Тогтоолын тодорхой заалтууд хэрэгжээгүй байна. Ажил яваагүй байна. Тэгэхээр энэ ажил яваагүй энэ асуудал дээр Засгийн газар, Ерөнхий сайд өөрөө анхаарлаа хандуулж энэ асуудалд яаж хариуцлага тооцох асуудлаар Засгийн газар дээрээ явах учраас энэ дээр бид нар Байнгын хорооны тогтоол дээр ингэж л найруулж түрүүн оруулсан юм л даа бас анзаараагүй байж магадгүй. Тогтоолын хэрэгжилт хангалтгүй байгаа асуудалд дүгнэлт хийж холбогдох албан тушаалтнуудад хариуцлага тооцох ажлын хэсгийн зөвлөмжийн хүрээнд хийж буй ажлын тайланг сар бүрийн эхний долоо хоногт танилцуулж байх гээд 6 дээр нэмээд оруулчхаж л байгаа юм л даа. Тэгээд саяны хэрэгжээгүй байна гээд байгаа заалтуудын 1.2 дээр та бүхэнд тараасан тогтоолын төслийн 1.2 дээр тогтоолд заасан 1.2, 1.3, 1.7 дугаар заалтын хэрэгжилт хангалтгүй байгаа тул шийдвэрийг гаргаж, холбогдох шийдвэрийг гаргаж 2018 оны 6 сарын 25-ны дотор танилцуулж, хэрэгжилтийг хангаж ажиллах гэж байгаа юм. Тэгэхээр энэ сардаа багтаагаад хангалтгүй байгаа хэрэгжилтийнхээ тогтоол шийдвэр, холбогдох юмнуудаа яаралтай гаргаач. Түрүүн ярилаа шүү дээ. Ерөнхий сайдад ажлын нэгдсэн төлөвлөгөөг Ерөнхий сайд дээр ингээд батлуулахаар өгсөн байгаа. Батлагдаагүй байна гэж ярилаа шүү дээ. Ерөнхий сайд дээр зарим нь ажил нь гацаад байгаа юм уу тэгвэл. Тэгэхээр энэ асуудал дээрээ Засгийн газар ганцхан Ерөнхий сайд гэхгүй Засгийн газар кабинетаараа энэ тогтоолын хэрэгжилт дээр дахиж нэг ярих нь зөв гэдэг ийм зарчмын байр суурьтай байгаа. 

Тэгээд дэгийн тухай хуулийн 50.1.4 дээр Байнгын хороо, Засгийн газрын гишүүний тайланг хэлэлцээд шаардлагатай гэж үзвэл хууль тогтоомж, бодлогын баримт бичгийн хэрэгжилтийг хангах чиглэлээр тогтоол гаргадаг. Энэ юуныхаа дагуу л явж байгаа юм л даа. Тэгээд энэ саяны тогтоолын Мөнхцэцэг гишүүний горимын санал дэмжигдсэн тул Агаарын бохирдлыг бууруулах ажлын эрчимжүүлэх тухай хоёр Байнгын хорооны хамтарсан тогтоолын төслийг дэмжье гэсэн томьёоллоор санал хураалт явуулъя гишүүд ээ. Санал хураалт. Сайд Байнгын хорооны гишүүн биш юм байна. Бид ингэж ажлыг нь эрчимжүүлж ташуурдаж өгөх шаардлагатай л байна л даа. 

14 гишүүн дэмжиж, 63.6 хувиар тогтоол батлагдлаа. 
Тогтоолын төслийг саяны найруулгыг оруулаад ингээд баталсан. Санал хураалт явагдаж дууслаа. Ингээд хамтарсан Байнгын хорооны хурал өндөрлөж байна. Агаарын бохирдлыг бууруулах чиглэлээр энэ өнөөдрийн яригдсан асуудлуудад ажлын хэсэг холбогдох албан тушаалтнууд, Засгийн газар холбогдох сайдууд онцгой анхаарч ажиллах ёстой шүү гэдгийг хэлье. Өнөөдрийн тогтоолоор маш тодорхой хугацаа заагдсан. Ажил эрчимжүүлэх чиглэлээр нэлээд тодорхой асуудлууд орсон ийм асуудал байгаа гэдгийг ажлын хэсэгт анхааруулж ажлаа эрчимжүүлж ажиллахыг бол чиглэл болгож байна. Ажлын хэсэгт баярлалаа. Хамтарсан Байнгын хорооны хуралд орсон гишүүддээ баярлалаа. Үргэлжлүүлээд энд Нийгмийн бодлогын байнгын хорооны хурал үргэлжилнэ, Байгаль орчин хүнс, хөдөө аж ахуйн Байнгын хорооны хурал В танхимд шууд үргэлжлээд хуралдах юм байна. Баярлалаа. 

Дууны бичлэгээс буулгасан: 

ПРОТОКОЛЫН АЛБАНЫ  

ШИНЖЭЭЧ                                               П.МЯДАГМАА

